
Thuhmahruai 

Galatia-a Chanchín |hâ 
 
Galatia mîte hnêna Paula lehkhathawn hi thlarau lam ―dynamite‖ anga sawi a ni \hîn a, a 
dik viau rêng a ni. Rome tìh lovah chuan hetiang taka thlarau lam harhtharna leh 
siam\hatna chawk chhuak thei lehkhabu dang Bible-ah a awm lo. Galatia bu phêkte (leh 
Rome \ang dûn) a\ang hian Protestant nìhna hi a lo zichhuak a ni tìh pawhin kan sawi thei 
hial ang. Martin Luthera khân Galatia a chhiar a\angin ‗Rínnaa Felna‘ tih thu lawmawm 
tak hi a chhar chhuak a. ‗Galatia Mîte Hnêna Lehkhathawn hi keimâ lehkhathawn a ni ber 
mai. Nupuiah ka nei ta a ni ber e,‘ tiin a sawi.  

Chutiang Chanchín |hâ behchhana Luthera thuziakte zârah, kum 1738, May 24 khân, 
London-a Alders gate Street-a John Wesley nun chu lo khawih danglamin, British 
Thliarkârah chauh ni lo, English \awng hmanna khawvêl pum puiah, thlarau lam 
hàrhtharna ropui tak chu a hring ta hial a ni.  

Seventh-day Adventist-te tân pawh Galatia hi thil namên lo tak a ni tho mai a. Galatia 
bu an zìrna a\angin E. J. Waggoner leh A. T. Jones-te khân, kùm 1880 chho vêl leh 1890 
chho vêlah khân Seventh-day Adventist Kohhran-in ‗Rinnaa Felna‘ thutak 
hmùhchhuahna kawngah an sâwtpui hlê a ni. 

Chutiang taka thlarau lam harhtharna ngulpuia atâna Galatia-a thil \angkai awm chu 
enge maw ni dâwn le? Engati nge mi tam tak thìnlung a khawih riau mai ni dâwn la? 
Bible bu dangte ang lo takin, Galatia hian Kristian nunna atâna thupui pawimawh a 
târlang hnem viau mai. Paula chuan Galatia lehkhathawnah hian thupui pawimawh tak 
tak, hêng ang:  Zalênna te, chhandamna atâna dân pawimawhna te, Kristaa kan dìnhmùn 
te, leh Thlarau-hruai nun bâkah, hun rei tak chhûng an lo ìnzàwh fo tawh \hín, ‗Engtin 
nge suala khat mihring hi Pathian thianghlím leh dik hmâah mifel a nih theih ang<‘ tìhte a 
târlang bawk.  

A ni rêng a, lehkhabu dang, hêng Rome angte pawh hian, chutiang zawhna chu an 
târlang vê tho nâin, Galatia erawh hi chu a danglam tlat mai. Tâwi fel taka a sawi bâkah, 
hêng thupui a sawi chhuah dânte hi, kohhran enkawltuin dùhthawh leh \hahnemngai taka 
a sawi ang chî a nih avang hian, Pathian Thlarau lama thìnlung hawngtûte chu, tûnlai 
thleng hian a la hneh viau zêl a ni.  

Paula lehkhathawn hian mimal takin thû min hrìlh tho nâin, a hunlaia Thlarau 
Thianghlim hruaina hnuaia Paula‘n a sawi dân dinhmùn kha kan hriat chuan, a thusawi 
kan hriatthiam dân chu a chiang lehzual dâwn a ni.  

Mithiamte chuan Galatia hi Paula lehkhathawn ziah hmasa ber niin, kum AD 49 vêl, 
Jerusalem (Kohhran) Rorêl Inkhâwm (Tìrhkòhte 15) hnû deuh lawka a ziah niin an ring. 
Hê bû hi Kristian lehkhabu zînga upa ber a ni hial maithei e. Tìrhkòhte leh Galatia-in 
chiang taka an târlan angin, Kohhran hmasa huna mîte kha chhandamna chungchâng, a 
bîkin Gentailte chungchângah an ìnhial nasa thei hlê a. Juda ringtûte (Juda pâwla siam 
tumtûte) ngaihdân ang chuan, Gentailte tân khân Isua rin chauh chu a \ha tâwk lo a ni. 
Gentailte chuan an serh an tanin, Mosia dânte pawh an zâwm ngei tûr niin an ngai  
(Tìrhkòhte 15:1). Chutiang a nìh avang chuan, Paula‘n Galatia khuaa Gentail kohhran a 
dín pawh khân Juda pâwla siam tumtûte chu ‗thil ching fel tûrin‘ an lo thawk chhuak vê 
vát rêng a ni.  

Chutiang harsatna thûin Paula hnên a lo thleng tâkah chuan, diau lo takin a che vê 
nghâl a. Hê chhandamna Chanchin |ha suak, rinna leh leh thiltihte tih hian Kristâ 
hnathawh chu engmah lovah a chantîr dâwn tih hriain, Paula hian Chanchín |ha chu 
humhimna tûrin Galatia lehkhathawn hi a ziak ta a ni. Hê zirtîrna dìk lo hi, a nihna dik 
tak—dâna thiamchan tumna, thianghlim leh tluangtlam tih \awngkam dêngkhâwng thei 
ang ber hmangin a târlang ta a ni. 

Tûn kuartar zìrlai hian Paula‘n Galatia mîte a ngenna anga Isuâ chunga rinawm tlat 
tûrin min sâwm a. Chutih rual chuan, keinin Chanchin |hâ kan lo manthiam dân pawh 
inenlêt theihna min siamsak tho bawk. Hê zirlai kan zir chhoh zêl lai hian, Pathianin 
Kristaa thil min lo tìhsak tawh chu hmuchhuak thar lehin, Pathian Thlarau chuan kan 
thinlungah thlarau lam hartharna min chhêm alhsak ngêi ang tih hi, thinlung taka ka 
beiseina chu a ni e.  

Carl Cosaert, Ph D, hi Thuthlung Thar leh Kristian hmasate chungchânga  associate 
professor a ni a. Walla Walla University, College Place, Washington-ah a zirtîr mêk.  
 
ZÌRLAI 1    September 24–30, 2011  
PAULA: GENTAILTE TÂNA APOSTOL 
 
CHÂNGVAWN:  ―Chûng thu chu an hriatin an ngawi ta a, ‗Chuti a nih chuan Pathianin 

Jentailte pawh nung atân sim a phal ta a nih tak chu,‘ tiin Pathian an fak ta a,‖ 
(Tìrhkòhte 11:18, NKJV).  

 
SABBATH CHAWHNÛ  
Chhiâr Tûr:  Tìrhkòhte 6:9–15; 9:1–9; 1 Samuela 16:7; Matthaia 7:1; Tìrhkòhte 11:19–

21; 15:1–5.  
 
Tarsa khaw chhuak Saula (a pianthar tâk hnûa Tirhkoh Paula an tik tâk) khân khatianga 
thil a tih chhan kha manthiam a harsa lêm lo. Ani ang Juda ìnpezo tak, a dam chhûng hun 
khâ leh chena dân pawimawhzia leh, Israel tlanna lo thlenga sorkara an la din tûr zirtîrna 
ngawt lo dawng \hîn tân chuan, kum khâ leh chen chhûnga an lo nghah fan fan Messia, 
misual lailet dêr anga mualpho taka tihhlúm an ni ta sî chu, a tân tawrh zawh rual a ni lo.  

Isuâ hnungzuitûte khân an Juda dânte an zawm \hat loh avangin Israelte tâna Pathian 
thil ruâhman pawh lo thleng mai thei lo niin a hre tlat mai sî a. Anni sawi anga khenbeh 
Isua, thihna a\anga tholeh ta chu Messia a ni han tih chu kalsualna ni ngêiin a ring thung 
a. Chutiang thu awmzenei hlei lo emaw, chutiang ngaihdân nei bânsan duh lohte chungah 
chuan zahngaihna lantîr tûrah pawh a ngai lo. Saula chuan Israelte zînga chutiang rindân 
awm nuai bo tûra Pathian hmanruaa \an chu a tum rùh hlê. Chutiang a nìh tâkah chuan, a 
Juda puite zînga Isua chu Messia a nih ringtûte chunga tharum thawha tiduhdahtu diau lo 
tak angin Lehkhathu chuan a târlang ta nghâl rêng a ni.  

Pathian erawh chuan chutiang lo zâwng chuan ruâhmanna A lo neihsak diam mai thung 
a, ani lo ìnbeisei rûk dân pawh a ni bîk lo va:  Isua chu Messia a nìh ngeizia chu Judate 
zîngah chauh ni lovin, Gentailte zîngah pawh a la puang zâwk dâwn sî a ni!  
 
SUNDAY    September 25  
KRISTIANTE TIDUHDAHTU  
 

Tarsa khaw chhuak Saula chanchin hi Tìrhkòhte bûa Stefana lunga den \uma a 
inhnamhnawihna a\angin a lang \an a (Tìrhkòhte 7:58), chutah Jerusalema tihduhdahna  

lo hluar chho ta zêlah kan hmu zui ta zêl a ni (Tìrhkòhte 8:1–5). Petera te, Stefana te, 
Filipa te, leh Paula kha Tìrhkòhte bûa han langsâr ta deuh, Kristian rínna Judate khawvêl 
bâka thehdarhna kawnga hnârkaitu deuhte an ni. Stefana thuhril leh martarna khân Tarsa 
khaw mi Saula chungah hû a nei nasa hlê mai.  

Stefana kha Juda mi Grik-\awng hmang, a tîra upa pasarih thlante zînga pakhat a ni 
bawk a (Tìrhkòhte 6:3–6). Tìrhkòhte bûin a târlan dânin, khawvêl hmun danga chêng 
Judate kha Jerusalem-ah an lo pêm a (vs. 9), Isuâ chungchâng a sawi leh annî ngaihdân 
chu a inmil thei ta lo va. Chutianga ìnhnialnaah chuan Tarsa khaw chhuak Saula pawh hi 
a lo tel vê a nih hmêl viau mai.  
 
Tìrhkòhte 6:9–15 chhiar la. Eng thûte hmangin nge Stefana kha an hêk? Hetianga hêkna 
hian eng thíl nge a hriatchhuahtîr che? (En tûr Matthaia 26:59–61.)  
____________________________________________________________ 
____________________________________________________________ 
____________________________________________________________  
 

Khati tak maia Stefana thusawi an ngaihtheih loh chhan kha thíl hrang pahnìh a awm 
niin a lang. Pakhatah chuan, Stefana khân Judate dân leh tempul kha chuti takin a dah 
pawimawh vê mang sî lova, mahse Juda sakhuaah chuan an hnam leh nìhna târlangtu 
berah an ngai thung sî a, chuvang chuan amah kha an ngaithei lo a ni. Chûng an thíl ngaih 
pawimawh êm êm pahnìhte chu a sawilang lo chauh pawh ni lovin, Juda sakhaw rínna 
laipui ber chu Isua, khenbeh leh tho leh Messia chu a ni zâwk tih \hahnemngai takin a 
puang ta zâwk sî a ni.  

Chutiang a nìh tâkah chuan, Farisai Saula (Filipi 3:3–6) te ang thìn a khei ta zak mai 
kha a mak lêm lo. Saula kha chu Farisai pâwl zîngah pawh a \hahnemngai zual pâwl, 
Kristiante dodâl nân pawha tharum hmanga chêt nghâl zêl duh mi a ni. Ani ngaihdân 
chuan hrilhlâwknaa lo tiamlâwk tawh Pathian lalram chu (Daniela 2; Zekaria 8:23; Isaia 
40–55)  a lo la thleng lo va, chutiang nî chu a lo thlen thuai theihna tûra Pathian \anpuitua 
\an chu a tìhtûrah ngaiin—chutiang atân chuan Israelte zînga sakhaw lama hlemhlêtna 
chu nuaibo thuai tûr a ni a, chuta tel pakhat chu Isua kha Messia a ni ang tìh ngaihdân 
neihna hi a ni bawk.  
 
A ngaihdân chu dìk ngeia pawmin, Saula chuan kalsual nia a hriatte chu tìhhlúm hial a duh 
a. Kan rínna hi phûr leh \hahnemngai taka chêtpui tûr chu kan nìh mêk laiin, engtín nge, 
eng emaw châng chuan, kan lo tisual vê thei a ni tìh zirlai kan zir chhuah theih ang?  
 
THÀWH|ANNÎ    September 26  
SAULA PIANTHARNA  
 
―Tin, ani chuan, ‗LALPA, tunge i nih?‘ a ti a. Tin, LALPA chuan, ‗Isua, i tihduhdah hi ka ni 
e. Kilhna thîr khen i tân a nâ e,‘ a ti a,‖ (Tìrhkòhte 9:5, NKJV).  
 

Saulan kohhran hmasate a tìhdùhdàhna kha langsâr lêm lo tak (lunga Stefana dêngtûte 
thawmhnaw lo vênsak ang lék) chu a ni nâin,  diau lo takin a che zui nghâl tak zêl a 
(Tìrhkòhte 8:1–3; 9:1, 2, 13, 14, 21; 22:3–5). Saula chungchâng sawi nâna Luka 
\awngkam hman hi  a dote tân chuan ramsa kàwlh emaw sipai tàwrhhlèlhawm tak ang 
hial a ni. Tìrhkòhte 8:3-a ‗tidùhdàh zual‘ tìh hi Grik \awng lama a landân chuan 
Thúthlúng Hlúi (Sâm 80:13) lama ‗Nghalchangin thíl a náwr chhe vêl chiam‘ sawina ang 
kha hman a ni. Saula‘n Kristiante chunga hlei a lén dân kha remchânga ti mai mai ni 

lovin, thàpui thàwh takmeuh a, Kristian rínna chu a zung nên lama pho châr túm ang 
hiala chê a ni. 
 
Saula pianthàrna chungchâng sawina pathumte hi chîk takin ngaihtuah zui la (Tìrhkòhte 
9:1–18; 22:6–21; 26:12–19). A thiltawnah khân Pathian khawngaihnain eng pawimawhna 
tak nge a chan? |awngkam dang chuan, Saula khân engang takin nge a chunga LALPÂ 
khawngaihna lo lang kha a phû? 
____________________________________________________________ 
____________________________________________________________  
 

Saula piantharna kha, mihring lam thlîrna a\ang chuan thíl theih lòh hulhual ang a ni 
(mîte pawhin an âwihsak mai lêm lo rêng a nìh kha).  

Saula‘n a phû zawng chu na taka hrèm a ni deuh mai a, mahse Pathian chuan hê Juda 
\hahnemngai thei tak chungah hian khawngaihna a pawtfân a ni ber. Thíl chhinchhiah 
tlâk tak chu, Saula piantharna kha holam taka lo thleng a ni lo ang thovin, bàrhlùih thíl 
pawh a ni chuang lo 

Saula kha Pathian awm ríng lo a ni bîk lo. Sakhawmî tak a ni zâwk a, Pathian a 
hriatthiam dân erawh a fùh lo hlê thúng a. Paula hnêna Isuâ thusawi,  ―Kìlhna thîr khén i 
tân a nâ e‖ (Tìrhkòhte 26:14, BI) tìh khân, Thlarauvin Saula thìnlungah ìnthiam lòhna a 
neihtîr tìh a kâwk a. Hmânlai khawvêlah chuan ‗kìlhna thîr‘ tìh hi bâwngpaten lei a lèh 
\hàt duh lòha khàlh nâna an hman tiang hmâwr zúm sawina a ni. Engemawti chhûng chu 
Saula khân Pathian hruaina a dodâl a, a tâwpah Damaska kawngah mak takin tholeh Isuâ 
ìnlârna a tawng a, dodâl zui zêl tawh lo tûra thútlûkna a siam ta nghâl a ni.  
 
Nangmâ piantharna kha ngaihtuah vang vang teh. Paula thíltàwn anga ropui tehchiam chu 
a ni lo maithei e, mahse eng emawti zâwng chuan Pathian khawngaihna i dàwnna a ni vê 
tho lo maw? Engati nge Krista zâra thílpêk kan dàwnte hi theihnghìlh ngai lòh hi a 
pawimawh viau \hín?  
 
THÀWHLEHNÎ    September 27  
SAULA DAMASKA-AH  
 

Isua nêna an ìntawhnaah khân Saula mìtin khuâ a hmù thei ta lova, Juda ina kal tûra 
hrìlh niin, chutah chuan midang pakhat Anania chu a lo nghâk rìh tûr a ni ta. A tîsa lam 
mìtdelna kha, Thlarau lama Saula mitdelzia, Isua hnungzuitûte pawh tìhduhdàhtîrtu a nìh 
hialzia hriattîrtu thíltithei tak a ni.  

Damaska kawnga a hnêna Isuâ ìnlârna chuan engkim a her danglam ta vek a. Dìk nîa a 
ìnhriatnaah chuan Saula‘n \anfung engmah a nei ta lo. Pathian tâna thawk lovin, Amah 
chu a lo dodâl \âng \âng zâwk kha a lo ni sî a. Farisai chapo leh \hahnemngai tak ni 
chunga Jerusalem chhuahsan kha, midanglam tak niin Damaska khua a lût ta zâwk a. Ei 
leh ina nuamtâwl lovin, ni thúm ngáwt chawnghei leh \awng\ai nân bâkah, thíl thleng 
thlîrlêt nân hún a hmang ta zâwk a.  

Tìrhkòhte 9:10–14 chhiar la. Anania rilrûa ngaihtuahna awm tûr âwm chu ngaihruat 
teh:  Saula, tìhdùhdahtu ni \hîn kha, tûnah Isua ringtu lo ni tain, Paula, Gentailte hnêna 
Chanchin |ha puang tûra Pathian bêl ruat a lo ni ta (Tìrhkòhte 26:16–18).  

Anania ngaihtuahna pawh tlêm chuan a buai deuh nak rêng a ni. Jerusalem kohhran 
khân Paula pianthar hnû kum thúmah pawh (Tìrhkòhte 9:26–30) an lo pawm mai lêm lo 
kha a mak lêm lo, ani a lo pianthar hnû lawkah pawh Damaska ringtute rilrûa riak leh an 
hlauhthâwn kha a ngaihtuah theih mai âwm e! 

Thíl hriat tûr dang leh chu, khatianga LALPA chu Anania hnêna ìnlâr a, Tarsa khaw 
chhuak Saula chanchin kha fiahfai taka hrìlh a nìh lòh chuan, Saula chungchânga a thu 
hriatte—Juda ringtûte hmêlma diau lo ber chu an zînga mi a ni vê ta tìh chu a pawm mai 
dâwn lo tìh a rín theih a ni.  

Saula khân Kristian rínna chu a zung nên lama pho châr tûrin puithiam lalte hnên 
a\angin thúneihna leh tìrhchhuahna thúpêk nên Jerusalem a chhuahsan a (Tìrhkòhte 
26:12);  Pathian erawh chuan Saula tân tìrhna thúpêk dang daih A lo nei thúng sî a, chû 
chuan thúneihna sâng zâwk a keng tel nghâl bawk. Saula chuan Chanchín |hâ chu 
Gentailte khawvêlah a puang chhuak tûr a ni a, chû thû pawh chu Saula pianthar thû hrìm 
hrím âiin, Anania  leh Juda ringtu dangte tân thíl manthiam harsa tak a ni ngêi bawk ang.  

Saula‘n Kristian rínna lo dàrh zêl tûr dàn a tùmna lamah, Juda ringtûte suangtuah phâk 
bâka zâuvin Pathian chuan ani chu A hmang zâwk dâwn ta sî a ni.  
 
1 Samuela 16:7; Matthaia 7:1; 1 Korin 4:5 chhiar la. Midangte thlarau lam thíl tawn 
chungchânga kan ngaihdân siama fîmkhùrna thúchàh enge hêng chângte hian min hrìlh? 
Midangte chungchângah eng ngaihdân dìk lo nge i lo nèih tawh a, chûng i tìhsual tâkte 
a\ang chuan eng zìrlai nge i zìr chhuah? 
 ____________________________________________________________  
____________________________________________________________  
 
NÍLÃINÎ    September 28  
GENTAILTE HNÊNA CHANCHÍN |HÂ PUAN  
 
Khawi hmúnah nge Gentailte kòhhran dín a nìh hmasak ber? Chuta ringtûte an kal chhan 
ber thílthleng chu enge ni? (Tìrhkòhte 11:19–21, 26). Chû chuan Thúthlúng Hlúi huna 
thílthléng enge a hriatchhuahtîr che? (Daniela 2.)  
____________________________________________________________  
 

Stefana thìha Jerusalema tìhdùhdàhna thleng zui tâah khân Juda ringtû tam tak chu, 
hmâr lam mêl zathúm emaw zéta hlâ Antiokei thleng an tlânchhia a. Antiokei chu Rome 
sorkar hnuaia Suria bial khawpui a ni a, pawimawh lamah pawh Rome leh Aleksandria 
khawpui dawttû a ni. A mi chêngte pawh mî nuaih ngâ vêl zét niin, hnam chitin chitang 
an ìnchên pawlh a, Gentail kohhran dínna tûr âwm tak pawh niin, kohhran hmasa húna 
khawvêl púm bèihna tûra ìnkhuarna hmúnpui remchâng tak a ni.  
 
Antiokeia thílthleng eng chu nge Barnaba‘n a tlàwh phàh tâk a, a hnûa a tlàwh leh dâwn 
pawha kalpui atân Paula chu a sâwm tâk? Chû khuaa kòhhran chungchâng chu engtianga 
târlan nge ni? (Tìrhkòhte 11:20–26).  
____________________________________________________________ 
____________________________________________________________  
 

Paula nùna thílthleng ìndàwt chho kha a chîn chhuaka chhui thiam a har fû mai a, 
mahse a pianthar a\anga Jerusalem a tlàwh leh Antiokei lama zìnpui atâna Barnaba‘n a 
sâwm tâk inkârah khân kum ngâ emaw chu tlà hmang tûr angin a lang (Tìrhkòhte 9:26–
30). Khatìh chhûng zawng khân Paula‘n enge a tih ni ang le? Sawi mai chu a harsa deuh. 
Mahse Galatia 1:21 lama a sawidân hmang a\ang hian Suria leh Kilikia ram lamah thû a 
hríl \hîn a nìh hmêl viau mai.  

Mi \henkhat ngaihdân chuan, khatih chhûng khân a chhûngten a rokhâwm tûr 
chhùhsàkin (Filipi 3:8), 2 Korin 11:23-28-a a târlan harsatna tamtak hi a tuar niin a lang. 
Thlarau hruaina zârah Antiokei kòhhran chu a \hang duang hlê a. Tìrhkòhte 13:1 sawidân 

hian, a khawpui mi chi hrang hrang chêng tam ang bawkin kohhranah pawh mi chi hrang 
hrang an tam ta a. (Barnabas kha Kupra thliarkâr lam mi, Lukia Kurini lam mi te, Paula 
Kilikia lam mî te, Simona pawh Afrika lam mi ni âwm tak bâkah Gentail hnam chi hrang 
hrangte pawh.) Thlarau chuan Antiokei khua chu hmúnpuia hmangin, chuta \ang chuan 
Gentail mi tam zâwkte chu Suria leh Judai ram piah lama ramthim rawngbâwl hnâ zâu 
zâwka thawk tûrin A hmang ta a ni.  
 
Tìrhkòhte 11:19–26 chhiar leh la. Hnam chìtin chìtangte chênna Antiokei kòhhran a\ang 
khân, tûnlai kohhrante tâna hlâwkpui tûr thíl \hâ eng zìrlai nge kan zìr chhuah theih ang?  
 
NÍNGÃNÎ     September 29  
KOHHRAN CHHÛNGA INHMÙHTHIAM LOHNA  
 

Mihring thíl eng mah hi \hafamkim tak a awm lo va, chutiang chuan rínna chhûngte 
zîngah pawh harsatna eng emaw chu a lo chhuak zui vê nghâl thuai a ni.  

Kohhran chanchin tîr lam deuh maiah pawh khân, Gentailte kòhhran chhûnga an rawn 
lùh vê chungchângah khân mi zawng zawng chu an lungâwi kìm vek lo a nìh kha. 
Gentailte rawngbâwl vêna kawngah ni lovin, engtiang kawngin nge kohhran an zawm vê 
phalsak tûr ni ang tìh chungchângah a ni zâwk a. |henkhatten Kristian nìh nân Isua rín 
chauh chu a tâwk zo lo niin an ngai a, sèrhtan leh Mosia dân zawm kher kha \ûl tel tlátin 
an ngai a ni. An sawidân chuan, Kristian dik tak ni tûr chuan, Gentailten sèrh an tan vê 
tûr a ni. (Tìrhkòhte 10:1–11:18 chhûngah hian, Judate leh Gentailte kâr awmdân, Petera 
leh Kornelia-te thíltàwn leh a hnûa an chêt dân a\ang khân kan hmù thei.)  

Samari mîte zînga Filipa rawngbâwlna leh, Jerusalem a\ang hotûten an tlàwh 
(Tìrhkòhte 8:14) leh Antiokei khuaa Gentailte hnathawh (Tìrhkòhte 11:22) khân, 
Kristiante zînga Juda mî ni vê lo tèlh an engto tìh a kâwk a ni. Chutichungin, Petera‘n 
sèrhtan loh Rome sipai Kornelia baptisma a chantîrna kha, ringtu hmasate zînga Gentailte 
chungchânga ngaihdân inrem lo a awmzia târlangtu chiang tak a ni. Eng emaw chânga 
Gentailte, khâng Kornelia-te ang han tèlh vêna khân mi \henkhat ngaihmuang lo takin a 
awmtîr a, Paula erawh kha chuan Gentailte tân kohhrana lùhna tûr chu Isuaa rínna chiah 
hi a ni tiin kawngkâ chu zâu takin a hawng a, chû chu \henkhatten ngaithiam lovin a 
rawngbâwlna chu an hnualsuatsak vê thúng a. 
 
Engtín nge Judai rama ringtu \henkhatte khân Antiokei khuaa Gentail Kristiante zînga 
Paula hnathawh chu an bèihlêt? Tìrhkòhte 15:1–5. 
____________________________________________________________  
____________________________________________________________  
 

Jerusalem Rorêl Inkhâwmpui, Tìrhkòhte 15-a mi khân, sèrhtan chungchângah Paula 
dìnhmùn \anzâwngin thútlûkna siam mah se, Paula rawngbâwlna dodâlna chu a kal zui ta 
zêl tho va. A hnû kum sarih vêla Paula‘n Jerusalem a tlàwh \um pawh khân mi tam tak 
chuan Paula Chanchin |hâ puan chu an la ringhèl ta cheu a ni. Khatia Paula‘n tempul a 
tlàwh a, Asia lam a\anga lo kal Judaten ring taka âuchhuak a, ―Israel mîte u, min \anpui 
rawh u: Hê mî hi mipuite, Dânte leh hê hmun dodâl zâwnga ram tina mi zawng zawng 
zìrtîrtu kha a ni‖ tîa an chêt \um khân a nunna a chân \hèlh a ni (Tìrhkòhte 21:28; 21:20, 
21).  
 
Khâng Juda ringtû, Paula zirtîrna enghèlhtûte dinhmùnah dingah ìnchan la. Engati nge an 
énghèlh leh dodâlna khân awmzia eng emawte chu a neih vê? Engtín nge chû chuan, a hmâ 

a\anga ngaihdân kan lo nèih lâwk leh, hnam (sakhaw) thilte pawhin min hruai pêng thei a 
ni tìh zìrlai kan zìr theih ang? Chutianga kan tìhsual vê lòh nân chuan engtín nge kan lo 
ìnvên lâwk deuh theih ang?  
 
ZÌRTÃWPNÎ    September 30  
ZÌRZÂUNA:  ―Paula kha tûnhma lam chuan Judate sakhaw vêngtu \hahnemngai tak nia 
hriat a ni \hîn a, diau lo taka Isua zuitûte tiduhdahtu a ni bawk. Mi huaisen, mahni ngat 
pawha thíl ti mi, beidawng mai ngai lo, talen leh zirna nei \hâ a nìh avangin, eng hnâ 
pawh thawk se tlín vék mai tûr chî a ni. Fiah taka thíl chhût thei, mi fing leh \awng 
hmang thiam tak a nih avangin amah hnialtûte chu a tihrìlhai thei hlê \hîn a ni. Tûnah 
erawh chuan Judaten hê tlangvâl hmabâk ko tak nei hi, a tihduhdah \hínte nêna hlâu miah 
lova Isuâ hminga thu sawiin an hmu ta a ni.  

―Indonaa general a thìh chuan a sipaite tân chânna a ni a, mah se anî thìhna chuan 
hmêlmâte tân chakna a pêk bèlhchhàh chuang lo. Mahse mi langsâr takin hmêlma sipaite 
a zawm erawh chuan an tân a \angkai ta lo chauh ni lovin, a zawm thàr tâkte lam chuan 
an chàkphah êm êm mai dâwn a ni. Tarsa khaw mi, Saula hi Damaska kawnga a kal lai 
khân LALPAN áwlsam takin a tihlum nghâl mai thei a, chuti ni se tiduhdahtûte thâ pawh a 
\hùm nasa hlê bawk ang. Mahse Pathian chuan Saula nùn chu A zuahsak chauh ni lovin, 
A pianthartîr bâkah, hmêlmate chhuanvâwr tak chu Kristâ lam\angah a siam ta zâwk a ni.  
Thusawi thiam leh, hnial khân hre tak niin, Paula chu kòhhran hmasa tâna mamawh êm 
êm thiamna nei, huaisen leh tumruhna nei mi a ni.‖—Ellen G. White, Tìrhkòhte Thíltìh, 
p. 124.  
 
SAWIHO TÛR:  
Diau lo taka Paula dodâltûte kha Isua a rínpui \henkhatte an nìhna a\ang khân eng zìrlai 
nge kan zìr chhuah theih ang?  
Engtín nge Pathian dodâl sî lovin, sakhaw thúrin bulpuite chu i dìnpui theih dân tûr ni 
ang?  
 
KHÃIKHÂWMNA:  Saula‘n Damaska kawnga tholeh Isua a tàwnna kha a nùn ìnthlâk 
danglamna leh kòhhran hmasa nìhna hríltu ber a ni ta. A hmâa kòhhran tiduhdahtu chu 
Pathianin tidanglamin, Gentailte hnêna Chanchin |ha puangdarh tûra A mi thlàn a lo ni 
ta bawk a. Paula‘n rínna chiah châwisânga Gentailte pawh a rîn lùhna chuan kòhhran 
chhûnga mîte hèlhkam tâwkin, chû chuan ngaihdân leh pawm dân kan lo nèih sâ zuina 
hian kan rawngbâwlna a tìh súkúk theihzia a târlang a ni.  
 
ZÌRLAI 2    October 1–7, 2011  
PAULA THUNEIHNA LEH CHANCHÍN |HÂ  
 
CHÂNGVAWN:  ―Tûnah hian mìhríng nge hmìn ka tùm Pathian? Mìhríng tìhlâwm 

túm ka ni zâwk em ni? Mìhríng tìhlâwm túm ka la nìh chéu chuan, Kristâ bâwih 
ka ni lo vang‖ (Galatia 1:10, NKJV).  

 
SABBATH CHAWHNÛ  
Chhiâr Tûr:  2 Petera 3:15, 16; Galatia 1; Filipi 1:1; Galatia 5:12.  
 
University pakhata zírlaite chuan an campus-ah mi chì tìn, hnam tìn, a hmei a pâ, 
dìnhmùn tìna díng leh sakhaw hrang bètû zawng zawngte chéna lo láwmna tûr hi an târ a. 
Mahse húnte lo ìnher zêlin, nakín hnû deuhah chuan zírlai chì dangte lo awmin, an thíl 

ruâhmàn \ha tak chu an rawn her danglam ta vék mai thúng a. A hmâa tûte pawh an 
ìnkawm tlângnêl theihna tûra pindan zâu \ha tak an lo zuat \hínte pawh chu pindan te tak 
tê têah \hen sawmin, chûng pindan \henkhatahte chuan hnam leh chî, nìhna hrang hrang 
vânga lùh khàpna a ìntâr ta thlìh thliáh mai. Chutianga tìh dùhtu zírlaite pawh chuan 
chutianga an tìh chhán chu kùm zà eng emawti chhûnga an lo tìh tawh \hín dân a nìh 
vâng a ni tiin \anfung an siam a.  

Chutiang dìnhmùn ang deuh chu a ni Paula‘n Galatia mîte hnêna lehkhathawn a ziàh 
laia thil a hmachhàwn chu. Ani ruâhman ang kha chuan, Gentailte pawhin an rínna zârah 
kòhhran chu an záwm vê mai thei kha a ni a, mahse zìrtîrtu suakte khân rawn dodâlin, 
kòhhran an zawm theih nân Gentailte chuan sèrh an tan vê ngêi tûr a ni tiin an zìrtîr tlát 
mai. 

Chutianga zìrtîrna chuan Chanchin |ha nìhna tak hi an kàlh a ni tìh hriain, Paula hian 
chhânlêt ngêi ngaiin a hria a. Chuta a chhânna chu Galatia mîte hnêna lehkhathawnah 
hian kan hmù thei ta a ni.  
 
SUNDAY    October 2  
LEKHATHAWN ZIAKTU, PAULA  
 
2 Petera 3:15, 16 chhiar la. Kòhhran hmasate húnlaia Paula thuziak an ngàihdân 
chungchâng enge hêng chângte hian min hrìlh? Chû chuan thâwkkhúm thû hnàthàwh dân 
chungchâng enge mìn zìrtîr?  
____________________________________________________________ 
____________________________________________________________  
____________________________________________________________  
 

Paula‘n Galatia mîte hnêna lehkhathawn a ziàh khân, thuthiam chungchuang nìhna 
lantîr túm zâwnga ziak a ni lo. Thlarau Thianghlím hruaina dawngin, Amah leh Galatia 
ríngtûte kàihhnàwih thíl bîk tê chu Paula‘n a sawi mai zâwk a ni. 

Galatia mîte hnêna lehkhathawn angte khân Paula‘n tìrhkòh hnâ a thàwha a nìhna tak 
chu a târlang a. Gentailte khawvêla ramthím rawngbâwltu niin, Paula khân 
Mediterranean Tuipui kam vêl hmún hrang hrangah kòhhran a dín nual mai a. A theih 
ang angin chûng kòhhrante chu tlàwh kual bawk mah se, hmún pakhata hún rei tak châm 
chìlh erawh a hmán bîk lo. A awm lòh hlân pawha anmahnî kàihhruai nân tîin 
lehkhathawnte a ziak \hîn a. A lehkhathawnte pawh kha kòhhran hrang hrangte pawhin 
an ìnchhiar \âwm tlâng \hîn a ni (Kolosa 4:16).  

Paula lehkhathawn \henkhat chu hmùh zàwh a ni ta lo chungin, Thúthlúng Thar lamah 
hian sawmpathúm emaw lai chu a chuang tho a ni. A hmâa Petera sawi ang deuh khân, 
Paula thuziakte kha Lehkhathú dangte anga ngàih a ni \hîn a. Chû chuan kòhhran 
chanchin hmasa lamah pawh, a rawngbâwlnain thúneihna a nèi tìh a târlang a ni.  

Engemawti lai húnte kha chuan Kristian \henkhat chuan Paula lehkhathawnte kha 
danglam bîk deuhna nei—Pathian Thû ngêi a nìhna tûra Thlarauvin a duân chhuah angin 
an ngai a. Mahse Oxford mithiam pahnìh, Bernard Grenfell leh Arthur Hunt-ten Aigupta 
rama Kristâ hún hmâ leh hnû thléng pawha thíl ziàh nâna an hman \hín (papyri) kèhnâwi 
sîng ngâ emaw vêl zét an hmùhchhuah a\angin ngaihdân dang a lo piang ta. Chutiangah 
chuan Thúthlúng Thar thuziak hlúi tak tak bâkah, sumdâwnna thíl ìnthawn vêl ziahna te, 
chhiàh châwina thíl te, pawisa dàwn ziahna te leh mimal lehkha inthawnnate pawh hmùh 
a ni bawk.  

Mîte maktìh tak maiin, Paula lehkhathawn ziah dân hmáng kha, khatìh húnlaia mîte 
lehkhathawn ziah dân a lo ni reng mai. Chutiangah chuan hêng:  1) Chìbaibûkna te, 

chutah chuan a thawntu leh a thawnate hmíng bâkah ìnlawmna thû a tel \hîn a; 2) 
Lâwmthusawina \awngkam; 3) Lehkhathawna an thíl sawi dùh thûte chu; chutah, 4) tìh 
tâwp nâna chibaibûkna a ni leh \hîn.  

A tâwizâwngin, Paula khân a húnlaia mîte lehkhathawn ziah dân hmáng, mîten an lo 
hriat \han tawh ang chu a zui tlângpui tìh a ni.  
 
Bible hi tûnlai huna ziah ni leh dâwn ta ang se, LALPAN kan hnêna thû min hriattîrna tûr 
hian eng kawng hmang nge zuia i rín? 
 
THÀWH|ANNÎ    October 3  
PAULA KÒHNA 
 

Paula lehkhathawnte khân hmânlaia lehkhathawn ziahdân kalhmang tlângpui chu a zui 
tho nâin, Galatia mîte hnênah a lehkhathawnah hian a lehkhathawn danga chuâng vê lêm 
lo thíl danglam tak a lang nual mai. Chûngte chu kan hriat chuan a lehkhathawn dìnhmùn 
chu kan manthiam phah zâwk ngêi ang.  
 
Paula‘n Galatia 1:1, 2-a chìbaibûkna thû leh hêng Efesi 1:1, Filipi 1:1 leh 2 Thesalonika 1:1-
a a thuziahte hi khâikhín la. Engtiang kawngtein nge an thúhmùn a, an danglam deuh 
bawk?  
____________________________________________________________  
____________________________________________________________  
 

Galatia-a Paula chìbaibûkna thû hi a chìbaibûkna dangte âiin a thúi deuh a, a tìh dân 
pângngai lo deuhin, a apostol thúneihna chungchâng a târlang deuh ngát a. Apostol tìh 
chu ‗tû emaw tìrhchhuah‘ emaw ‗thuchah puangtu‘ [zualko/tlângâu\ tìhna a ni.  
Thúthlúng Thar lama a awmzia tak chu, Isuâ hnungzuitu mi sawmpahnìhte bâkah, an 
hnêna ìnlâr méuha Krista‘n a thúhretu ni tûra a tìrhchhuah tâkte kha an ni (Galatia 1:19, 
1 Korin 15:7). Paula pawhin chutiang mî-ah chuan a ìnchhâl a nìh kha.  

Paula‘n mìhríngte tìrhchhuah apostol a nìh lòhzia a sawi chhan kha, Galatia mi 
\henkhatten a apostol thuneihna ngàihnêp túma \an an lâk vâng a ni ang tìh a rín theih. 
Engati nge? Kan hmùh tâk ang khân, kòhhran chhûnga mi \henkhatte khân Paula 
thusawi:  Chhandamna chu dân thíltìhte vâng ni lovin, Krista rínna zârah chiah a ni tìh a 
sawi kha an lâwm vak lo va. An ngaihdân chuan Paula Chanchín |ha sawi khân 
thúâwihna tìhnêpin an ngai a. Hêng buaina chawhchhuah hmangte hi an fing verther viau 
mai lehnghâl a. Paula Chanchin |ha thuchah lungphûm kha a apostol thúneihna (Johana 
3:34) nêna ìnsuih zawm nia ngaiin, a thúneihna nên lama karphàwhsak túmin an bei ta 
chiam mai a ni.  

Chutichungin, Paula apostol nìhna chu an âwih lo chiah pawh chu a ni chuang lo va, 
Isuâ zirtîr zînga mî rêng a nìh lòh avangin a thúneihna pawh Pathiana chhuak ni lo vin, 
Antiokei khuaa kòhhran hruaitute, amah Paula leh Barnaba-te rawngbâwla tîrchhuaktu 
(Tìrhkòhte 13:1–3), mìhringa chhuak a ni mai a, chuti taka pawimawh tûr a ni lo ve an ti 
zâwk a ni. A nìh loh vêk leh, a tîra Paula baptisma chantîrtu, Anania kha a ni maia 
(Tìrhkòhte 9:10–18) an tîte pawh a ni thei. Annî ngaihdân chuan, Paula kha Antiokei 
emaw Damaska emaw a\anga thuchah puang tûra lo vâk chhuak vê satliah deuh mai 
angin an ngai a. A thúchah puante pawh chu, Pathian a\anga chhuak ni lo, amâ îrâwm 
chhuak mai mai a ni tiin an sawisawp vêl \hîn a ni.  

Chutianga an hnialna chuan thíl a tikhaw lo vék thei dâwn a ni tìh hriain, Paula‘n a 
apostol nìhna chu Pathian pêk a nìhzia a ìnsawifiah vê ta a ni. 

Engtiang kawngtein nge, kan kòhhran chhûngah ngêi pawh Bible thúnèihna hi verther 
deuh takte pawha hnial/pawm chiah lòh a nìh \hín? Engtín nge chutiang chonate chu kan 
hriat theih ang? Chû âi pawha la pawimawh cheu chu, engtín nge chutiang chuan Bible 
thúneihna kan ngaihdânah hû a nèih vê \hín? 
  
THÀWHLEHNÎ    October 4  
PAULA CHANCHÍN |HÂ  
 
A apostol nìhna húm tûra a sawi bâkah, eng thíl dang nge Paula‘n Galatia-a a chìbaibûkna 
thû-ah khân a sawiuar tel? Galatia 1:3–5 leh Efesi 1:2; Filipi 1:2;  Kolosa 1:2 khâikhín la.  
____________________________________________________________ 
____________________________________________________________  
 

Paula lehkhathawn danglamna tak pakhat chu a chìbaibûkna thûa khawngaihna leh 
remna tìh thû a hman dân kha a ni. Hêng thumal pahnìhte chìbaibûknaa hman kàwp kha 
Grik mîte leh Judate zîngah chuan an chîng viau mai a. Grik mîte chuan ‗Chìbai‘ 
(chairein) tìh an hman ang zûl deuh kha, Paula pawhin ―Khawngaihna‖ (Grik \awnga 
charis) a hmang a. Chutah chuan Judate zînga chìbai ìnbûkna thû ‗Remna/thlamuanna‘ 
[shalom] tìh chu a bèlh \hîn a ni.  

Hêng thú pahnìhte hman kàwp hi ngaihnawm a tân a ni mai lo. A nìhna takah chuan 
hêng thûte hian a Chanchín |ha thuchah chu an fûn zâwk a ni. (Paula khân hêng thú 
pahnìh kaihkàwp hi Thúthlúng Thár ziaktu dangte âiin a hmang uâr zâwk.) Khawngaihna 
leh thlamuanna chu Paula hnên a\ang ni lovin, Pâ Pathian leh LALPA Isua Kristâ hnêna 
mî a ni zâwk.  
 
Paula khân Galatia 1:1–6-ah eng Chanchín |hà nìhnate nge a sawi tel?  
____________________________________________________________  
____________________________________________________________  
 

Paula khân a chìbaibûkna thûah khân Chanchin |hà nìhna thúi taka sawi hman a ni 
lêm lo nâin, Chanchín |ha nìhna tak chu tâwi-fel takin a târlang tho a ni. Chanchin |hà 
ìnnghàhna thutàk laipui chu enge ni le? Paula sawidân chuan, dân kan záwmna lam a ni 
lo—hei tak hi amah dodâltûten uar taka an sawi vûn tak kha a ni. Chanchin |hâ chu 
Krista‘n Kros-a min thìhsakna leh, thìhna a\anga A thàwhlehna hmanga A thíl mìn 
tìhsakah khân a ìnnghàt púm hlûm hmiah zâwk a ni. Keimahnî tâna kan tìhtheih ngâi 
háuh lòh tûr chu Kristâ thìhna leh thawhlehna khân min tìhsak diâm tawh a. Sual leh 
thìhna thíltìhtheihna chu titlâwmin, A hnúngzúitûte chu, mì tam takte hlàuhna leh hrênga 
khúng rengtu sual thíltìhtheihna làkah a chhuah zàlên ta a ni.  

Pathianin Kristaa kan tâna khawngaihna leh remna min pêk chanchin ropui tak 
târlangin, Paula‘n a thunáwn ‗Pathian fàkna‘ chu châng 5-ah a sawi lang leh ta a ni.  
 
Paula‘n Galatia 1:1–5-a Chanchin |hâ a sawi dân thúmal ang zât vêl hian, Chanchin |hâ i 
hriatthiam dân chu han ziak chhuak vê dâwn teh. In pâwlah Sabbath nîin i rawn keng 
dâwn nia.  
 
NÍLÃINÎ    October 5  
CHANCHÍN |HÀ DANG A AWM LO  

Paula‘n a lehkhathawna chìbaibûkna a sawi hi eng thûin nge zúi deuh tlângpui \hîn a? 
Engtín nge Galatia hi a danglam deuh? Khâikhín tûr: Galatia 1:6 leh Rome 1:8; 1 Korin 1:4; 
Filipi 1:3; 1 Thesalonika 1:2.  
____________________________________________________________  
____________________________________________________________  
 

Kòhhrante hnêna a lehkhathawnah Paula‘n tualchhûnga chona leh harsatnate a târlang 
\hîn nâin, a lehkhathawn chhiartûten Pathian an rínna chunga lâwmthusawina emaw 
\awng\aina emaw chu tìh\hánah a nei deuh châwk a. Chutiang chuan Korin mîte hnêna a 
lehkhathawnah pawh a ti a, annî khân nungchang lamah fihlîm lòhna chi hrang hrang an 
nei nual a nìh kha (1 Korin 1:4 leh 5:1 khaikhín la). Galatia dìnhmùn kha a buaithlâk viau 
mai a, Paula pawh khân lâwmthusawina lam târlang lovin a sawi tum takah a lût nghâl 
chát mai a ni.  
 
Galatia kòhhrana thílthleng a engtopuizia sawi nân eng \awngkam nge Paula‘n a hman? 
Galatia 1:6–9; 5:12.  
____________________________________________________________  
____________________________________________________________  
 

Paula khân insûm lêm lovin Galatia mîte a sawisêlna thû chu a sawi nghâl mai a. 
Kristiante kòh an nìhna an phatsan chungchângah a dem zui nghâl a ni ber. Dìk takin, 
hawisan/pên bosan (NJKV) tìh thû châng 6-naa lo lang hi, mahnî ram leh pâwl phatsantu 
sipaite awmdân sawi nân hman a ni \hîn a. Thlarau lam thílah pawh, Paula hian Galatia 
mîte chu Pathian hnùchhàwn a hawikîrsan angin a sawi a ni.  

Engtín nge Galatia mîte khân Pathian an phatsan tâk? Chanchin \hà dang lam an 
hawisan a. Paula khân Chanchín |hâ pakhat tìh lòh chu chanchin \ha dang a awm lo tìh 
sawiin, kòhhran chhûnga mi \henkhatten Krista rínna chu tâwk lovin an ngai a (Tìrhkòhte 
15:1–5)—chanchin \ha dang awm ang maiin an che ta a ni tiin a sawi. Chutianga 
Chanchin |hâ tìhhmâimâwkna avang chuan Paula rílrú a buai hlê a, chutiang Chanchin 
\hà dang puangtûte chuan Pathian ânchhia an dawng ang ti hialin a sawi ta a ni! (Galatia 
1:8). Chutiang thíl chu Paula‘n uar taka sawiin, \um hnìh ngawt a sawi nawn a ni 
(Galatia 1:9).  
 
Kan tûnlai hún kòhhran chhûngah ngei pawh hian thúrín âia thíltàwn sawiuar zâwk tùmna 
a awmin a lang. An sawi dân chuan, thíl pawimawh ber chu kan thíltàwn, Pathian nêna kan 
ìnlaichînna hi a ni an ti a. Kan thíltàwn chu a pawimawh viau rêng a, heta Paula thuziak 
hian thúrín dìk pawimawhzia enge mìn zirtîr? 
 
NÍNGÃNÎ    October 6  
PAULA CHANCHÍN |HÀ |OBUL 
 
Galatia-a buaina siamtûte chuan Paula Chanchin |hâ kha midangte pawm nìh a dùhna 
vanga a tih mai a ni tiin an sawi a. Mìhríngte pawmpuina zawng mai lo ni ta se, engtiang 
kawng dangin nge Paula kha a chêt zâwk ang? Galatia 1:6–9, 11–24.  
____________________________________________________________  
____________________________________________________________  
 

Engati nge Paula khân Gentail piantharte kha an sèrh tan tûra a ngiat lòh? Amah 
dodâltûte chuan mîte kha piangthar tûrin a dùh hrìm hrím angin an sawi a. Gentailte 
chuan sèrh tan kha pawm mai thei dâwn lova a ngaih avangin an làkah sèrh tan a ngiat lo 

mai angin an sawi bawk a. Mîte lâwmna tûr ngawt zawng tiin an sawisêl a. Chutianga an 
pùhna leh sawisêlna chhânna atân chuan Paula‘n châng 8 leh 9-a a thusawi chu a 
kàwhhmùh a. Mîte lâwmna tûr mai ûm chu ni se, kawng dangin a chhâng zâwk ngei ang.  
 
Engati nge Paula khân mîte tìhlâwm túma bei chunga Krista zuitu nìh a theih lòh thû a 
sawi? ____________________________________________________________  
____________________________________________________________  
 
Paula‘n châng 11 leh 12-ah Pathian hnên a\anga a Chanchín |hâ leh thúneihna chu dawng 
a nìh thû a sawi hnûin, engtín nge châng 13-26-ah chu chu a sawi fiah?  
____________________________________________________________  
____________________________________________________________  
 

Châng 13–24 hian a pianthar hmâa Paula nundân min hrìlh a (vss. 13, 14), a pantharna 
chanchin (vss. 15, 16), leh a hnû (vss. 16–24) pawh min hrìlh bawk. Paula sawidân chuan, 
khatiang dìnhmùn leh paltlang a\ang khân, Chanchin |hâ chu tû dang ni lovin, Pathian 
hnên a\ang ngêia a dawn a ni tih a sawi chiang a. Kòh a nìhna chungchâng avanga a 
thúchah chu ngàihnêp a nìh hi Paula‘n a phal lo. Amâ chunga thílthleng chu a hre chiang 
a, eng thíl zìrtîr tûra kòh nge a nìh pawh a hre chiang bawk a, eng pawh chu a chungah 
thleng dâwn se, chû chu hlen a túm tho dâwn a ni.  
 
Kristaa kòh i nìhna chu enganga chiang nge i nìh? Pathianin eng ti tûrin nge A kòh che tìh 
engtín nge i chiân theih ang? Chutìh rualin, kòh i nìhna chu lo chiang viau pawh ni lang, 
engati nge midangte thúrâwn chu ngaichâng tûr i nìh tho? 
  
ZÌRTÃWPNÎ    October 7  
ZÌRZÂUNA:  ―Kòhhran tin deuhthâwah khân pian leh mûrna a\anga Juda mi an awm vê 
zêl a. Chûng piangtharte chu Juda zirtîrtûte khân bêlbul deuh cháwtin, kòhhrana 
ìntàhlùhna remchâng an hmù nghâl deuh mai zêl a. Paula thu zirtîrte kha Pathian 
lehkhathû a\anga paihthlâk theih a ni sî lova; chuvang chuan a mâwi leh mâwi lo pawh 
thlù lovin, a thúneihna leh mî a hnèh theihna chu tìhkiâmsak tûrin an che ta chiam mai a 
ni. ‗Isua zìrtîr pawh a ni lo va, A hnên a\angin tìrhchhuahna pawh a dawng vê lo‘ tiin an 
sawi darh vêl a; mahse chuti chungin, Petera te, Jakoba te leh apostol dangte ngaihdân 
kàlh thúrínte chu zìrtîr tûrah a ìnngai sî a ni. . . .  

―Rang taka kòhhrante tichhe thei tûr sualnate Paula‘n a hmùh khân chêt nghâl vát a 
ngai tìh hria a. Galatia mîte hnênah lehkhathawn ziak nghâlin, an thúrín dìk lote chu a 
târlang a, rínna a\anga pêng tâte chu ná takin a dém a ni.‖—Ellen G. White, Sketches 
From the Life of Paul, pp. 188, 189.  
 
SAWIHO TÛR: 
In pâwlah, Chanchin |hà nìhna in sawifiahna kha chhiar ula. In thuziak a\ang chuan 
enge in ìnzìrsàk theih ang?  
Paula‘n Galatia mîte chìbai a bûknaah khân Isuâ thìhchhan bîk tak chu a sawi fiah a. 
Chû chu enge ni a, chû chuan kan tûnlai hún atân eng awmzia nge a neih?  
Galatia 1:14-ah Paula‘n pîpûte thurochhiah lama \hàhnem a ngàih theihzia a sawi a. 
―Thúrochhiah‖ tìh khân Thúthlúng Hlúi leh Farisaiten \awngkaa an ìnhlan chhâwn 
thúrochhiàhte a huam vékin a rinawm. Kan rínnaah hian pîpú thúrochhiah awm ta se, eng 
hi nge ni ang? Pîpûte thúrochhiàh chungchângah hian Paula thíl paltlang khân eng 
vaulâwkna nge min siamsak?  

Engati nge Paula kha a rín ang ríng vê lote chunga ‗dàwhtheihna nei lo‘ anga a lan? 
Chanchin |ha chungchânga ngaihdân hrang neite chunga a rilrù pùthmang kha chhiar leh 
la. Kan tûnlai kòhhran chhûnga rín hrang deuh nei tlatte hi engtín nge kan én vê tâk ang?  
 
KHÂIKHÂWMNA:  Galatiaa zìrtîrtu suakte khân Paula rawngbâwlna kha tìhnêp túmin, a 
apostol nìhna leh Chanchin |ha thuchahte chu Pathian làka a dawn ni vê lo angin an sawi 
a. Galatia mîte hnênah a lehkhathawn tîr lamah chutianga an sawi a chhân lêtna chu 
Paula‘n a târlang nghâl a. Anî chuan huaisen takin chhandamna kawng pakhat chiah a 
awm tìh sawiin, kòh a nìhna leh a puân Chanchin |hâ chu Pathian a\anga a dawn a ni tìh 
a piantharnaa thílthleng hmangin a nemnghet a ni.  
 
ZÌRLAI 3    October 8–14, 2011  
CHANCHÍN |HÀ INPUMKHÀTNA 
 
CHÂNGVAWN:  ―Inlungruala awmin, hmangaihna hmún khat neiin, ìnthúrualna 

rílrù hmún khàt neia awmin, ka lâwmna tikhatliam rawh u,‖ (Filipi 2:2, ESV).  
 
SABBATH CHAWHNÛ  
Chhiâr Tûr: Galatia 2:1–14; 1 Korin 1:10–13; Gen. 17:1–21; Johana 8:31–36; Kolosa 

3:11.  
 
Protestant siam\hatu John Calvin-a ngaihdân chuan ìn\hendàrhna leh ìnpumkhàt lòhna hi 
ramhuaiin kòhhran a bèihna ber a ni a, chuvangin Kristiante chuan hrìpui ang hialin 
púmpèlh an túm tûr a ni. Mahse ìnpúmkhàt tlânna húmhàlh dùh vângin thútàk chu kan 
hnûkhniam tûr a ni chuang dâwn em ni? Protestant Siam\hatna sûlsútu Martin Luther-a 
khân Worms khawpuia Rorêltûte hmâah khân ìnpumkhàt tlânna dùh vang ngawtin ‗Rínna 
avang chiaha chhandamna‘ chungchânga a ngaihdân kha lo hnûkhniam ta mai se tiin han 
ngaihruat mah teh!  

―Siam\hatu kha han hnúng tàwlh hlék ta se, Setana leh a \anrualpuite chuan hnèhna an 
chang ta tìhna a ni mai dâwn a ni. Mahse a dìnnghèh tlátna zârah kohhran chuan zàlênna 
lo nei tain, hún thar leh hún dùhawm zâwk a lo herchhuak ta a ni.‖—Ellen G. White, 
Indona Ropui, p. 166.  

Galatia 2:1–14-ah, ringtu \henkhatten ìnpumkhatna tìhchhiat túma an bèih laia 
tìrhkòhin a theihna zawng zawnga hùmhìm a tùm thû kan hmû a. Paula khân 
ìnpúmkhàtna chu a ngaipawimawh hlê chungin, chutiang atâna Chanchin |hà thuchàh 
hnùhhniam pawh a dùh ngai lo thúng.  

Inpúmkhatna chhûngah hian thúhmùn vék nìh kher tûr tìhna chu a ni lo chungin, 
chutiang vêlah chuan Chanchin |hâ hi hnùhhniam ngai lòh tûr a ni.  
 
SUNDAY    October 9  
ÌNPUMKHATNA PAWIMAWHNA  
 
1 Korin 1:10–13 chhiar la. Kòhhran chhûnga ìnpumkhatna neih Paula‘n a ngaih 
pawimawhzia chungchâng enge min hrìlh?  
____________________________________________________________  
____________________________________________________________  
 

Tûten emaw ‗a Chanchin |hà dawn kha Pathian pêk a ni lo‘ an tìh vêl a hnial hnûin, 
Paula‘n amâ chungchânga an sawisêlna dang chu Galatia 2:1, 2-ah hian a sawi lang leh 

a. Zìrtîrtu dérten ‗Paula Chanchin |hâ leh tìrhkoh dang:  Petera leh apostol dangte 
zìrtîrna a dang a, ani chu rínna hmasa phatsantu a ni,‘ tiin an sawi a.  

Chutianga an sawisêlna chu chhângin, Paula‘n a pianthar hnû kum 14 emaw vêla 
Jerusalem a tlàwh thû a sawi a. A zìn hún tak hi chu kan chiang chiah lo nâin, hmânlai 
huna khualzìn vêl kha thíl áwlsam tak chu a ni lêm lo. Antiokei a\anga Jerusalem kha 
khawmual lama kal a nìh chuan, mêl 300 vêl zéta hlâ chu chawlhkâr thúm emaw lai 
thangin, harsàtna leh hlauhawm chi hrang a tâwk hnem fû ang. Chutiang taka harsâ chu 
ni mah se, apostolten an kòh vang ni lovin, Thlarauvin a tìrh vâng zâwkin a zin ta tho a 
ni.  Chuta a châm chhûng chuan apostolte hnênah a Chanchin |hâ chu a hriattîr a.  

Engati nge chutianga a tìh? A zìrtîrnaah ìnrínhlèlhna a nei lo tìh a chiang hlê a. Annî 
hnên a\anga pàwmpuina/\awngthlamuanna a mamawh lêm lo. Kùm 14 emaw chhûng zét 
chu chutiang Chanchin |hâ chu a lo puang tawh a ni. Annî phàlna emaw pawmpuina 
emaw chu a mamawh hràn lova, an \âwiâwmna leh fùihna erawh a ngaihlú hlê thúng.  

Chutiang chuan, a thúchàh kén a dang bîk anga sawi chu Paula an bèihna ngáwt ni 
lovin, tìrhkòhte inpúmkhatna bâkah, kòhhran ngêi an bèihna a ni zâwk. Apostolte zînga 
ìnpumkhatna vawn chu thíl pawimawh tak a ni a, Gentailte zînga Paula rawngbâwlna leh 
Jerusalema kòhhran pui ber kâr a khîk mai chuan nghawng \ha lo tak a nei mai dâwn a ni. 
Gentailte leh Juda Kristiante zîngah ìnpâwlhona a awm lòh chuan ―Krista chu \hènin a 
awm tìhna a ni ang a, \hahnemngai taka thâ leh zung sênga Paula bèihna, Gentailte zînga 
ram lâk zêl a tùmna chu a tlàwlh vék mai dâwn a ni.‖—F. F. Bruce, The Epistle to the 
Galatia (Grand Rapids, Mich.: William B. Eerdmans Publishing Company, 1982), p. 111.  
 
Tûnlai húna kòhhran ìnpumkhatna tiderthâwng thei thú ìnchùh \henkhat chu engte nge ni? 
La pawimawh zâwk cheu chu, kan hrìlhfiah tawh hnûin, engtín nge kan tìh zui tâk zêl? 
Inpumkhatna hrìm hrím âia pawimawh zâwk thú ìnchùh chu engte nge ni?  
 
THÀWH|ANNÎ    October 10  
SÈRHTAN LEH ÛNAU DÉRTE  
 
Paula leh Juda Kristiante kâra sèrhtan thûa ìnhnialna lo chhuak kha enge a chhán? En tûr:  
Gen. 17:1–22; Galatia 2:3–5; 5:2, 6; Tìrhkòhte 15:1, 5. Mi \henkhatten ‗Gentailte pawh an 
sèrh tànsak tûr a ni‘ tîa an \àn chhán kha engati nge hriatthiampui an hàr lêm lòh?  
____________________________________________________________  
____________________________________________________________  
 

Sèrhtan kha Pathian leh Juda hnam thlàhtu Abrahama kâra thúthlúnga ìnlaichînna 
chhínchhiahna Pathianin a dín a ni. Sèrhtan kha Abrahama thlàh zînga mipa fâte tân 
chauh a ni nâin, mi tìnte hi Pathian nêna thúthlúnga ìnlaichînna neihpui tûra sâwm an ni 
vék. Genesis 17-ah, chû chhínchhiàhna chu ti tûrin Abrahama hnênah pêk a ni a. Hei hi a 
hnêna Pathianin fapa pêk A tiâm thlèntîr nâna \anlâkpui tûra Abrahama‘n a nupui 
chhiahhlàwh Aigupta mî làka fà neih túma thíl tìh lòh tûr a tìh tâk hnûa lo thleng a ni.  

Sèrhtan kha thúthlúng chhínchhiahna atâna thíl ìnhmèh tak a ni. Amah Pathian ngêiin 
A lo tiam tawh tìh hlàwhtlìn nân mìhring remruatna \haber pawh hi a tlâk lo a ni tìh 
hriattîrna tûr a ni. Pâwnlam langtheia sèrhtan chu thìnlung chhûng lama sèrhtan nìh 
entîrna tûr a ni (Deut. 10:16; 30:6; Jeremia 4:4; Rome 2:29). Keimahnîa ìnríntâwkna kan 
nèih hlèhthlâk a, chû âia Pathian rínchhan hmiáh zâwkna a entîr.  

Paula-te ang húnlai vêl kha chuan, sèrhtan kha an hnam leh sakhaw chhínchhiàhna an 
chhuân êm êm niin—a tîra ruâhmàn ang tak kha chu a phúrchhuak zo tawh lo. Isuâ pian 
hmâ kùm 150 vêlah khân Juda hnama \hahnemngai firfiak takten Palestina rama Juda mi 

sèrhtan lòh zawng zawngte chu sèrhtan \héuh tûra an nawrlùih bâkah, an rorêlna hnuaia 
chêng hnam dang zawng zawng pawh sèrhtan vék tûrin an ngiat tlát bawk a.  

|henkhatte phei chuan chhandamna (ticket) ni tûr ang hialin an ríng. An hmânlai 
thusawiah pawh ìntichan\ha takin, ― ‗Sèrhtante chu Gehena-ah (hremhmùnah) an chhùk 
vê dâwn lo,‘ an ti deuh ngát a ni.‖—C. E. B. Cranfield, A Critical and Exegetical 
Commentary on the Epistle to the Rome (Edinburgh: T. & T. Clark Ltd., 1975), p. 172.  

Paula khân sèrhtan hrìm hrím kha do anga kan ngai a nìh chuan kan tisual hlê ang. 
Paula‘n a dodâl zâwk chu ‗Gentailte chu sèrh tan vê tûra ngiat tlátna‘ kha a ni. Zìrtîrtu 
dérte chuan: ― ‗Mosia dân anga sèrh in tàn lòh chuan chhandam in ni thei lo vang‘ an ti 
a,‖ (Tìrhkòhte 15:1, NKJV). An thú ìnchùh ber pawh chu sèrhtan chungchâng ni lovin, 
chhandamna thû a ni ta zâwk a. ‗Chhandamna chu Krista rínna zârah chiah‘ tìh emaw, 
‗mìhríngte thúâwihna zâra hlàwh chhuah a ni‘ tìh emaw kâr a ni. 
 
Kan tûnlai húnah chuan sèrhtan chungchâng chu kan thú ìnchùh a ni vê kher lo vang. 
Mahse chutiang zûl vê deuh eng thílah nge kòhhranah harsatna awm?  
 
THÀWHLEHNÎ    October 11  
CHÌ HRANGTE KÂRA ÌNPUMKHATNA  
 
Galatia 2:1–10 chhiar la. Paula sawidânin ûnau derte chu ―Krista Isuaa zàlênna kan nèih 
enthlà tûrin an lo lût rû a, chû chu bâwiha min siam theihna tûrin a ni‖ (Galatia 2:4, ESV). 
Eng thílte làkah nge Kristiante chu an zàlên? Johana 8:31–36; Rome 6:6, 7; 8:2, 3; Galatia 
3:23–25; 4:7, 8; Hebrai 2:14, 15. Engtín nge hê zàlênna hi mahnî tân a taka kan lo chàn?  
____________________________________________________________  
____________________________________________________________  
 

Zàlênna, Kristian nuntawng sawina hi Paula ngaihdân chuan a pawimawh viau mai. 
Thúthlúng Thar ziaktu dangte âiin a hmang zing zâwk a, Galatia ziakah phei hi chuan 
‗zalên, zalênna‘ tìh hi a lang tam fû mai. Zalênna tìh hi, Kristiante tân chuan Kristaa 
zàlênna a ni. Khuàhkhìrhna tel lova Pathian hnêna ìnhlanna nùna nùn thèihna tûra 
remchânna a ni a. Mìhríng min bâwih \hîntu sual tìhchâkna làka zàlênna (Rome 6) te, 
sualin thiam lòh min chantîrna làka zàlênna (Rome 8:1, 2) te, leh thìhna thíltìhtheihna 
làka zàlênna (1 Korin 15:55) te a ni.  
 
―Pathianin sèrhtante hnêna chanchin \ha hríl tûra Petera A ruat angin, ani (Paula) chu 
sèrhtan lòhte hnêna chanchin \ha hríl tûra ruat a ni‖ (Galatia 2:7, ESV) tìh tìrhkòhten an 
hria a ni. Hei hian kòhhran chhûnga danglamna chi hrang hrang awm chunga 
ìnpúmkhàtna chungchâng enge a entîr?  
____________________________________________________________  
____________________________________________________________  
 

Tìrhkòhte khân Petera chu Judate hnêna thúhríl tûra Pathianin A ko angin, Paula chu 
Gentailte hnêna Chanchin |ha puang tûrin Pathianin A ko tìh an pawm a. A pahnìhah 
khân Chanchin |hâ chu thúhmùn reng a ni, puan chhuah a nìh dân erawh an va puânnate 
a zìrin a danglam deuh mai zâwk a. Hê chângin a târlan chiah lòh chu ―Thíl pakhat, 
thúhmùn reng kha kawng hrana puânchhuah tûr a nìh bâkah, a lo hretu mî leh chîte a zìr 
zêla thíltìhtheihna hrang nei tûr a ni tìh pàwmna a ni . . . . Dìk takin helai taka 
ìnlungrualna hi Kristian ìnpumkhatna ìnnghàhna chu niin, danglamna kâra ìnpumkhatna 
awmtîr theitu chu a ni.‖—Jakoba D. G. Dunn, The Epistle to the Galatia (Peabody, 
Mass.: Hendrickson Publishers, Inc., 1993), p. 106.  

Engtín nge pâwnlama kan rawngbâwl leh thúhretu nìh dân hmangah hian hâwi zâu deuh 
zâwk tûr kan nìh ang? Rawngbâwl dân hmangah hian tlêma hèlh déuh chîte i nei em? 
Chûng chu engtiang chîte nge ni a, engtín nge chutiang kawngah chuan mahnî lam pawhin 
ngaihdân zâu deuh zâwk i neih theih ang?  
 
NÍLÃINÎ    October 12  
ANTIOKEI KHUAA INCHALTÀUHNA (Galatia 2:11–13)  
 

Paula nên Jerusalem-a an ìnbiakrâwn hnûin, Petera‘n Suria rama Antiokei khua a 
tlàwh a, hê khua hi Gentail kòhhran díng hmasaber leh Tìrhkòhte bûa târlan anga Paula‘n 
ramthím rawngbâwl tûra a ìnkhuarna hmúnpui a ni bawk. Chû khuaa a châm chhûng 
chuan Petera‘n Gentail Kristiante zîngah tlângnêl takin a eiin a ín vê mai \hîn a, mahse a 
hnû deuha Jakoba hnên a\anga Juda Kristiante an lo thlèn tâkah chuan—engtín nge an 
ngàih ang tìh hlâuthâwngin—a khawsak phúng chu a thlâk leh ta vék mai sî a ni.  
 
Engati nge Petera kha thíl manthiam zâwk âwm tak a nìh? Khâikhín tûr: Galatia 2:11–13 leh 
Tìrhkòhte 10:28. Kan nùna hnam nùn leh chêtzèphúng a ìntùh nghèh theih zia chungchâng 
enge a chêtdân khân min hrìlh?  
____________________________________________________________  
____________________________________________________________  
 

Mi \henkhat chuan eitûr thianghlím leh thianghlím lo chungchângah, Petera leh Juda 
mi \henkhatte khân Thúthlúng Hlúi dânte palzût ta mai angin an ngai sual a. Mahse 
chutiang chu ni âwmin a lang lêm lo. Petera leh Juda Kristian zawng zawngte khân ei leh 
in chungchângah an Juda dânte kha lo namnûl deuh mai ni dâwn ta se, kòhhran chhûngah 
dodâlna âw a ríng viau ang lê! Chutiang lo ni ta se, chutiang chungchâng târlanna pawh 
awm ngêi tûr a ni bawk, mahse kan hmù sî lo. Chuvangin an thú ìnchùh chu Gentailte 
nêna dàwhkân kîlho chungchâng a nìh hmêl zâwk. Juda mi tamtakte khân Gentailte chu 
mi bàwlhhlàwh angin an ngai a, chuvang chuan Gentailte nêna thíl tìhho ang chî rêng 
rêngah ìnthiarfihlîmsan an tum deuh ngêi \hîn.  

Amah Petera ngêi pawh khân hetiang thílah hian harsatna a nei a, Pathian ìnlârna a 
hmùh tâka zârah khân a chiang vê chauh rêng a ni.  

Rome sipai zàhotu Kornelia-te in an lùh tâk hnû khân Petera‘n a hnênah, ― ‗Juda mîte 
tân hnam dang pâwl leh an hnêna kal a thian lòhzia nangnî a hretûte in ni e; nimahsela, 
tûmah thiang lo emaw, bàwlhhlàwh emaw tìh ka nei tûr a ni lo tìh Pathianin min hmùhtîr 
a ni,‘ a ti a‖ (Tìrhkòhte 10:28, ESV). Ani chu thíl hrechiang zâwk fê chu a ni tho nâin, 
amâ mî leh sâte rílrû tìhnàt a hlàuh avangin kawng hlúi lamah a kîr leh ta a ni. Chû chuan 
Petera nùna hnamzia leh khawsak phúng zúi dùhna a lénzia a ti chiang hlê.  

Paula chuan, Petera chêtdân chu a nìhna ang takin a sawi mai thúng a:  Galatia 2:13-a 
a \awngkam hman chu ‗vervêk/verther‘ (NKJV) a ni. Pathian mîin midangte nìhna a sawi 
nân chuan a ná/khawng hlê mai!  
 
Engati nge vervêk nìh hi a àwl viau \hín? (Midangte dìk lòhna kan hmùh theih viau laiin 
mahnî dìk lòhna kan hmùh khûm leh tlát sî \hîn em?) Nangmâ nùnah vervêkna engang chî 
nge i hmùh? Engtín nge hre fùha i pàwh chhuàh dáih thèih ang?  
 
NÍNGÃNÎ    October 13  
PAULA THÍL VÈI (Galatia 2:14)  

Antiokei khuaa kòhhran boruak khâ a sâng hlê ang: Kòhhrana hruaitu pahnìh Paula leh 
Petera-te thû a ìnhmù lo tlat mai. Paula làhin Petera khawsàk phúng ngaithei lovin a khák  
mai bawk sî a.  
 
Paula‘n mîte hmâa Petera a zìlhna chhán kha engte nge ni âwm? Galatia 2:11–14.  
____________________________________________________________  
 

Paula hmùh dân chuan, hársatna lai tak chu Petera‘n Jerusalem lam khualte zînga ei 
tûra thútlûkna siam thû-ah mai a ni lo. Chutianga han tìh chu hmânlai hún a\anga mikhual 
chunga \hàtna leh hàwihâwmna lantîr dân chu a ni ngêi mai. Thú pawimawh lai tak chu 
‗Chanchin |hà thútàk‘ chunghâng a ni. Chutiang a nìh avang chuan khâ thíl kha chàwhlúi 
kîlhona chungchâng ngáwt a ni lo. Petera chêtdân kha, a nìhna takah chuan, Chanchin 
|hà thúchàh pum pui hnùhhniamna a ni zâwk. 
 
Galatia 3:28 leh Kolosa 3:11 chhiar la. Engtín nge hêng chânga thútàk awm hian khatiang 
taka Paula chêt chhan manthiam tûra min \anpui?  
____________________________________________________________ 
____________________________________________________________  
 

Jerusalema Paula leh tìrhkòh dangte an ìnhmùh lai khân, Gentailte pawhin sèrhtan thíl 
lama ìntùlût kher lovin Kristâ malsâwmnate chu an chên thei tiin thútlûkna an siam tlâng 
a. Mahse tûna Petera chêt dân hian chû chu dìnhmùn hlàuhthâwnawm takah a siam ta sî 
a. A hmâa Judate leh Gentail Kristiante hlím taka an ìnpâwlhona \hín hmúnah ngêi khân 
kòhhrante chu lo ìn\hen tâin, hmalam hún atâna kòhhran ìn\henna tûr kawng a sial mai 
dâwn sî a ni.  

Paula thlîrna a\ang chuan, Petera chêthmang khân Gentail Kristiante chu ringtu 
hnuaihnung deuh zâwkah chàntîrin, kòhhran ìnpâwlhonaa tel vê thei zêl tûr chuan 
Gentailte‘n Juda dân záwm tûra pui an ngàh phah hlê dâwn tìhna a ni. Chuvang chuan 
Paula‘n, ― ‗Nang, Juda mi ni sîin, Juda ang lovin, Gentailte angin i nung a, engtín nge 
Gentailte chu Judate anga khawsa tûra i náwr lùih sî<‘ a ti a‖ (Galatia 2:14, ESV).  

Heta ‗Judate anga khawsa‘ tìh hi ‗Juda mi ni tûra siam‘ tìhna ang a ni. Hê thû hi 
‗Judate khawsak dân ang thlápa nung tûra ìnpê‘ tìh hi \awngkam lâr tak a ni a. Gentailte 
zînga mi, Juda hnam nun anga nung a, an biak ina lâwi vê \hîn sawi nânte an hmang. 
Chutiang a nìh avang tak chuan Galatia khuaa Paula dodâltûte, ‗ûnau suakte‘ kha ‗Judaa 
mîte siamtumtûte‘ a tì rêng an ni. 
 
Petera chêtdân kha pawi vak lo anga lang pawh ni se, thíl hre chiang zâwk âwm tak—
Barnaba khân a zúi vê leh chiah mai sî a. ‗|hiante zàh leh náwrna hi a va ná \hîn êm!‘ Kan 
kiang vêla awmten kawng dìk lo lama min hruai theihna làkah hian engtín nge mahnî lo 
ìnvên dân kan zìr tâk ang?  
 
ZÌRTÃWPNÎ    October 14  
ZÌRZÂUNA:  ―Mi \ha ber berte méuh pawh hi, mahnî maia chê an nìh pháwt chuan, thíl 
pawi lian tak an khàwih mai ang. Mìhrínga màwhphùrhna nghàh hi a tam a, a dìnhmùn a 
sân a, lalna leh thúneihna a neih tam póh leh, LALPÂ kawng chu fîmkhúr taka a zàwh lòh 
pháwt chuan a rílrû leh thìnlung chu a chímawm tìng mai dâwn a ni. Antiokei khuaah 
khân rínawm tlátna kawngah Petera a hlàwhchham a. A awmdânin pawi a khàwih thùi 
lútùk lòh nân Paula‘n hmâichhànah a sawipui a ngai hial a. Midangten an lo sâwtpui theih 
nân hê thíl hi chhínchhiahin a lo awm kher a, dìnhmun sâng luahtûten zìrlai khûn tak chu 

an zìr a, tluanghrui chu an chèlh tlát a, rínawmna kawnga an hlàwhchham vê lòh nân a 
ni.‖—Ellen G. White Comments, The SDA Bible Commentary, vol. 6, p. 1108.  
 
SAWIHO TÛR:  
Hmaichhàna thíl sawi hi mi tamtakin an ngaithei lova, mahse eng emaw châng chuan a 
\ûl miau sî. Engang dìnhmùn angahte nge kòhhran hian zìlh ngaithei lo deuhte thúnùn a, an 
kalsualna an dém tûr ni ang?  
Khawvêl huapa Seventh-day Adventist Kòhhran a \han chhòh zêl lai hian, hnam leh mi 
chihrang kan tam tial tial a. Engtín nge chutiang hnam chìtìn chìtang kârah chuan 
ìnpumkhatna vawng hím tûra \an a lâk zêl ang? Engtín nge kan zînga ìnpúmkhàtna vawng 
nung reng chunga hnam chì tìn, zè hrang hrang nei kan nìhna hi ìnpawm tlân dân kan zìr 
theih ang?  
 Chanchín |hâ hnam hrang zînga kan puânnaah hian, eng thílte nge danglam thei a, eng 
thílte chu nge danglam chuang lo tûr ni ta ang? Engtín nge thíl awm nghèt chî leh her 
danglam theih tûr chîte kan thliâr thiam ang?  
 
KHÃIKHÂWMNA:  Juda Kristian \henkhatten ‗Krista zúitu dìk tak ni tûr chuan Gentailte 
pawh an sèrh tàn tûr‘ tîa an \àn tlátnna khân kòhhran hmasa húna ìnpumkhatna a tider 
thâwng hman hlê. Chutiang thûin kòhhran èkphél a, \huang hnìha a kaltîr lòh nân, kawng 
engkímah an ngàihdân chu a thúhmùn vek kher lo chungin tìrhkòhten theihtâwp an 
chhuah tlâng a. Kristâ taksaa ìnpumkhat tlângin, Chanchin |hà thútàk chungah an 
rinawm zui ta zêl a ni. 
 
Zìrlai 4    October 15–21, 2011  
RÍNNA ZÂR CHIÁHA THIAMCHÀNTÎRNA 
 
CHÂNGVAWN:  ―Kristâ hnênah khénbèh ka ni tawh a. Núnga chu keimah ni tawh 

lovin, Krista chu keimahah a nung zâwk a ni. Tûna tîsaa ka nung hi, Pathian 
Fapa min hmangaih a, ka tâna ìnpe ta rínnaa nung ka ni‖ (Galatia 2:20, ESV).  

 
SABBATH CHAWHNÛ  
Chhiâr Tûr: Galatia 2:15–21; Efesi 2:12; Filipi 3:9; Rome 3:10–20; Genesis 15:5, 6.  
 
 
Kâr kal taa kan hmùh tâk ang khân, Paula‘n Petera chu Antiokei mìpui hmâah ûal-âu taka 
hmachhàwnin, anî pawhin a puan chhuah rínna leh a awmdân ìnmìl lo chu a khák a. 
Khatianga tûnhma lama pathian hrelo mîte nêna ei leh ìnho Petera‘n a bânsan tâkah khân, 
anni chu Kristian hnuaihnung deuh ang lékin a én tìhna a ni a. A chêtdânin a kàwh chu, 
annî khân Pathian chhûng zînga tel a, A malsawmna leh ìnpâwlhona dàwhkân kîl tlâk nìh 
an dùh dâwn a nìh chuan, sèrhtan dân kha an zâwm vê pháwt tûr a ni tìhna a ni.  

Khatiang boruak \ang tak mai hnuaiah khân Paula‘n Petera hnênah enge a sawi ang lê< 
Khata an thíl sawi ni âwm tak chu tûnkâr Zìrlaiah hian kan bìh tlâng dâwn a. Helai thú 
tlêm tê hi Thúthlúng Thár thu sâwrzîm, pawimawh hlê sî niin, Chanchín |hâ bâkah 
Paula‘n Galatia mîte hnêna a lehkhathawn kal zêl manthiam nân pawh a lungphûm a ni 
dâwn a ni. Chûng thúpawimawh zualte zîngah chuan thiamchàntîrna te, felna te, dân 
thíltìhte, rínna leh rínna bâkah Isuâ rínna tìhte pawh a tel. 

Hêng \awngkâuchhèh a hman hi eng a tìhna nge ni a, chhandamna ruâhmàn 
chungchâng enge mìn zirtîr?  

SUNDAY    October 16  
―THIAMCHÀNTÎRNA‖ CHUNGCHÂNG ZÀWHNA (Galatia 2:15, 16)  
 
Galatia 2:15-ah, Paula‘n, ―Pian leh mûrna rêngah keinî chu Juda kan ni a, Gentail misualte 
kan ni lo‖ (ESV) tiin a ziak. A thíl sawi tum tak chu enge ni a i rín?  
____________________________________________________________  
____________________________________________________________  
 

Paula thusawite hi a \obul a\anga manthiam ngai a ni. Amâ nìhna dìnhmùn kha a Juda 
Kristian puite manthiamtîr túmin, annî pawhin an pawm theih ngêi tûr thíl sawiin Paul‘n 
bul a \an a—chû chu Judate leh Gentailte danglamna chu a ni.  

Judate chu Pathian hnam thlàn, A dân enkawltu niin, Amah nêna thúthlúnga 
ìnlaichînna malsâwmna chu an chên a. A lehlamah Gentailte erawh chu misualte niin, 
thúthlúng thútiâmte pâwn lama mi, Pathian dân pawhin a khuahkhìrh vê lòh an ni (Efesi 
2:12; Rome 2:14). Gentailte chu ‗misualte‘ an ni tìh a chian viau laiin, châng 16-ah 
Paula‘n Juda Kristiante vaulâwkin thlarau lam thíla an ham\hàtnate chuan Pathian 
pawmtlâkah a siam mai bîk chuang lo va, ‗dân thíltìhte‘ vângin tûmah thiamchàntîr theih 
an ni chuang lo tìh a hriattîr a ni.  
 
Paula‘n  Galatia 2:16, 17-ah thiamchantîr tìh hi vawi lî a hmang a. ‗Thiamchantîrna‘ a tìh 
hi eng a tìhna nge ni? Ngaihtuah tûr: Exodus 23:7 leh Deut. 25:1. 
____________________________________________________________  
____________________________________________________________  
 

Thiamchantîr tìh hi Paula thúpui a ni. Hê \awngkam hi Thúthlúng Tharah vawi 39 
hman a ni a, chûng zînga vawi 27 chu Paula lehkhathawna mî a ni. Galatia-ah hian vawi 
8 lai a hmang a, chûng zînga vawi 4 chu Galatia 2:16, 17-ah a ni nghê nghê.  

Thiamchantîr tìh hi dân lam \awngkam niin, rorêlna hmúna hman \hín a ni. Rorêltûten 
tû emaw mîin an hêkna chungchâng emaw an rêlin, an sualna emaw dân bàwhchhiat 
emaw an hmùh lòh chuan sualna nei lo ‗thiamchang‘ a nìhna an puang \hîn. 
Thiamlohchantîr tìh thú èp chiah a ni. Grik \awng lamah chuan dik leh fel tìh hi a \obul 
thúhmùn, ‗thiamchantîr tûr‘ tìhna, ‗mi fela chhiar‘ tìh kâwk a ni. Chutiang chuan 
thiamchantîr tìh hian ngàihdam ngáwt emaw bâk deuh, mî chu ‗mi fel‘ a ni tìh thú 
lâwmawm puanchhuahna a kâwk a ni.  

Juda ringtu \henkhat tân chuan thianchantîrna hi ìnlaichînna lam a ni tel a. Pathian leh 
A thúthlúng nêna ìnkûngkàihna a ni. ‗Thiamchantîr‘ awmzia chu mî tû emaw chu Pathian 
thúthlúng pawmtûte, Abrahama chhûngte nên inlaichînna duhawm tak nei anga ngàih a 
ni.  
 
Galatia 2:15–17 chhiar la. Hetah hian Paula‘n i hnênah enge a sawi a, engtín nge chûng 
thûte chu i Kristian nùntawngah ataka i bél theih ang? 
  
THÀWH|ANNÎ    October 17  
DÂN THÍLTÌHTE  
 
Paula‘n Galatia 2:16-ah hian ‗dân thíltìhte‘ avangin mî chu thiamchàntîr an ni lo tih vawi 
thúm lai a sawi. ‗Dân thíltìhte‘ a tìh hi eng a tìhna nge? Engtín nge hêng chângte (Galatia 
2:16, 17; 3:2, 5, 10; Rome 3:20, 28) hian a awmzia manthiam tûra a \anpui che?  
____________________________________________________________  
____________________________________________________________  

―Dân thíltìhte‘ kan hriatthiam hmâin Paula‘n ‗dân‘ tìh hi engtìh nân nge a hman kan 

manthiam pháwt a ngai. Dân (Grik \awnga nomos) hi Paula lehkhathawnah hian vawi 
121 lai a chuang a. Kàwh hrang hrang a nei thei a, A mîte tâna Pathian thíl ruâhmàn pawh 
a huâm thei a, Mosia lehkhabu panga te, Thúthlúng Hlúi bù púm pui emaw, thúpui 
tlângpui chauh emaw pawh a ni thei. Paula hmandân tlângpuiah hi chuan Pathianin A 
mîte tâna Mosia hmanga thúpêk zawng zawng kha a huâm \hîn.  

‗Dân thíltìhte‘ tìh thû hian Pathianin Mosia hmanga A mîte hnêna A thúpêk a pêk 
zawng zawng, |hàtna dân te, leh hlìmthlá rawngbâwlna dânte pawh a huâm vék thei ang. 
Paula sawitum tak chu, Pathian dânte zúi leh zâwm tûrin theihtâwp pawh chhuah mah 
ilang, chu kan thúâwihna chuan Pathian hmâa mi \ha tâwk, thiamchang, mi fel chu min 
nìhtîr thei chuang lo tìh hi a ni. Chutiang a nìh chhan chu A dân hian ngàihtuahna leh 
thíltìh chéna rínawm chhuak zák tûrin min ngiat a—chû pawh chu eng emaw lai tê chauh 
nì lo  vin, engtìk lai pawha nìh reng dân tûr niin, thúpêkte pawh hmàih nei lovin, kìm taka 
zawm thláp tûr a ni bawk ang.  

‗Dân thíltìhte‘ tìh \awngkam hi Thúthlúng Hlúi lamah a chuang lo va, Thúthlúng Thar 
lamah pawh Paula lehkhathawn bâkah hmùh tûr a awm lo. A awmzia tak phei hi chu kùm 
1947-a Dead Sea Scrolls, Isuâ hún lai vêla chêng Juda mi Essenes an tìhten thúziak an 
lâkchhâwn hmùhchhuah a nìh tâk chínah chiah hriat a ni a. Hebrai \awnga ziak a ni nâin, 
lehkhabuzial pakhatah chuan chutiang \awngkam chiah chu hman a ni. Lehkhabuzial 
thupui chu Miqsat Ma’as Ha-Torah tìh niin, hetianga lèhlìn theih hi a ni ang, ―Dân 
Thíltìh Pawimawhte‖ tiin. Lehkhabuzial chuan thíl thianghlím tìhbàwlhhlàwh a nìhna tûr 
làka ìnvênna chungchânga Bible-in dân hrang hrang a sawite a chuang nual a, Judate leh 
Gentailte thliârhrànna pawh a tel. A tâwpah a ziaktu chuan tihian a ziak a ‗hêng dân 
thíltìhte hi‘ zúi a nìh chuan, Pathian hmâah ‗mi fela chhiar i ni ang.‘ Paula ang lo takin, a 
ziaktu chuan rínna zâra fèlna ni lo vin, nungchanga ìnnghàt zâwk chu a hlùi a ni.  
 
Nangmâ thíl tàwnah, engang taka \hâin nge Pathian dân i vàwn? Pathian hmâa 
thiamchàntîr ni tûr khawpa \hâa zâwm niin i ìnhria em? (Rome 3:10–20.) A nìh lòh chuan, 
enge a chhan—engtín nge i chhânna chuan Paula sawi tùm tak chu manthiam tûra a \anpui 
che? 
  
THÀWHLEHNÎ    October 18  
THIAMCHANTÎR KAN NÌH THEIHNA  
 
―Amah nên pumkhat kan nìh thèihna tûra mahnî felna, dân avânga felna chu nei lova, 
Krista rín avanga felna, rín avanga Pathian làka felna ka nèi zâwk a ni‖ (Filipi 3:9, NKJV).  
 

Juda Kristiante khân Krista rínna zâra felna kha ngai pawimawh lo angin kan 
ngàihruat mai tûr a ni lo, annî kha Isua ringtûte vék an ni zâwk. Amah rínna an nei \héuh 
a, rínna ngáwt chu tlìng zo lova ngaiin, thúâwihna hian bèlhchhàh tûr leh, kan thúâwihna 
chuan thiamchàntîrna thíltìhah bèlhchhàh nei nia an ngàihna chu an nungchangin a entîr 
mai zâwk a ni. An ngàihdân chuan, thiamchàntîrna chu rínna leh thíltìhte \angkawp zâra 
awm a ni. Paula‘n Krista rínna leh dân thíltìhte danglamna a sawi fo dân hian, ‗hêng thíl 
pahnìhte‘ \angkawp tìh ang ngàihdân hi a dodâl hlê tìh a entîr a. Rínna, rínna chiah hi 
thiamchàntîr nìh theihna chu a ni.  

Paula ngaihdân pawhin, rínna hi ngàihruat thíl puarpawlêng mai a ni lova, Isua nêna 
ìnzawm nghèt tlát a ni. Galatia 2:16-a ‗Krista rínna‘ tìh hi \awng danga lèhlìnna hian a 
awmzia a phúr chhuak zo chiah lo \hîn a. Grik \awng lamah chuan Amah ‗Isuâ rínna‘ 
emaw ‗Isuâ rínawmna‘ tìh emaw a kâwk. Hei hian Paula‘n keinî thíltìh, dân thíltìh leh 

kan tâna Krista‘n min tìhsak, A rínawmna zâra min tih zàwhsak diâm tawh danglamna 
chu sawi fiah a túm a ni.  

Amah ngáwt hi chuan rínna hian min tìhtlìn theihna neiin, thiamchantîrna a bèlhchhah 
lo tìh hriatreng hi a pawimawh a. Rínna zârah, Krista leh kan tâna min tìhsak tâkte chèlh 
zui zêl theihna kan nei a. Keinî rínna avang ngáwta thiamchàntîr ni lovin, kan tâna Kristâ 
rínawmna avangin, chu chu rínna kan chèlh zui tlát zârah a ni zâwk. 

Mì tìnin kan tìh hlàwhchham tâk chu Krista‘n a ti ta a, A thíl tìh zawng zawnga 
Pathian chunga rínawm tluânchhuak chu Amah chiah chu a ni. Ziaktu pakhat pawhin, 
―Krista chu kan ríng a, chû rínna avanga thiamchantîr kan nìhna tûr ni lovin, Aman 
Pathian a rínna zâra thiamchantîr kan nìh zâwkna tûrin a ni.‖—John McRay, Paul: His 
Life and Teaching (Grand Rapids, Mich.: Baker Academic, 2003), p. 355.  

Bible lèhlìn pakhat (early Syriac) chuan Galatia 2:16-a Paula sawi tum chu a tichiang 
viau mai:  ―Chutichuan mìhring hi dân thíltìhte a\anga thiamchàntîr a ni lo tih kan hria, 
nimahsela Isua Messia rínna zârah a ni zâwk a, amah Isua Messia chu kan ríng a, amah 
Messiâ rínna zârah chuan, thiamchantîr kan ni thei a, dân thíltìhte a\angin a ni lo.‖ 
 
Chhiar tûr:  Rome 3:22, 26; Galatia 3:22; Efesi 3:12; Filipi 3:9. Engtín nge hêng Bible 
chângte leh a chunga thû kan chhiar tâk khian, kan tâna Kristâ rínawmna thu ropui tak, 
Pathian chunga A rínawmna chu kan chhandamna innghàhna a nìhdân manthiam tûra 
min \anpui? 
 
NÍLÃINÎ    October 19  
RÍNNAA THÚÂWIHNA  
 

Paula‘n rínna chu Kristian nuna a lungphûm a nìhzia chiang takin a sawi a. Krista 
thútiam kan neihte kan chèlh zúi reng theihna a ni. Chûti ni ta se, ‗rínna‘ awmzia chu 
enge ni ta chiah le? Chutah chuan eng thíl nge tel? 
 
Rínna lo zîkchhuahna chungchâng enge hêng chângte hian min zìrtîr? Genesis 15:5, 6; 
Johana 3:14–16; 2 Korin 5:14, 15; Galatia 5:6.  
____________________________________________________________  
____________________________________________________________  
 

Bible zìrtîrna ang rínna tak chu Pathian kan chhânna a ni fo \hîn a. Rínna hi Pathianin 
a ngiat vanga eng emaw laia mìhríngin a dùha a nèih hriatna satliah mai emaw, rílrù 
pùthmang satliah mai emaw pawh a ni lo. Dìk tak chuan, rínna dìk chu Pathian \hàtna 
chunga lâwmna leh hmangaihna nèihna thìnlung a\anga lo zì chhuak a ni zâwk. Chutiang 
a nih avâng tak chuan, Bible-in a sawi rínna a sawi hian, Pathian hmalâkna rínnain a zúi 
zêl \hîn a ni. Abrahama chungchângah pawh khân, rínna chu amâ hnêna Pathian thutiâm 
ropui tak a chhânlêtna a ni (Gen. 15:5, 6). Thúthlúng Thar lamah chuan Paula‘n rínna chu 
Krista‘n kros chunga min tìhsak tâk hriatthiamna a\anga lo chhuak a ni tìh a sawi. 
 
Rínna chu Pathian kan chhânlêtna a nìh sî chuan, chutiang chhânnaah chuan eng thíl nge 
tel ngêi tûr ni ang? Rínna chungchâng hêng chângten an sawi chu chîk takin ngàihtuah teh: 
Johana 8:32, 36; Tìrhkòhte 10:43; Rome 1:5, 8; 6:17; Hebrai 11:6; Jakoba 2:19.  
____________________________________________________________  
____________________________________________________________  
 

Mi tam tak chuan rínna hi ‗thúrín‘ angin an sawifiah \hîn a. Hei hian harsatna a thlén 
\hîn rêng a ni. Chîk deuh taka Bible târlan ang rínna kan zìr chuan, Pathian chungchâng 

hriatna ngáwt ni lovin, chû hriatna tak pawmna chu a ni. Chutiang a nìh avang chuan 
Pathian hriatna dìk tak nèih hi a pawimawh viau mai. Pathian nungchang dìk lo taka 
târlanna hian Amaha rínna nghàh a tìharsa zual \hîn a. Mìhríng fínnaa Chanchin |hâ 
hriatna mai hi a tâwk háuh lova, chutiang hriatna lék a\ang chuan ‗ramhuaite pawhin an 
ríng vê thei tho a ni.‘ 

Rínna dìk hian mìmal nùn pawh a khawih bawk a. Rome 1:5-ah Paula‘n ‗Rínnaa 
thuâwihna‘ chungchâng a ziak a. Paula hian thúâwihna leh rínna hi thíl thúhmùn a ni e 
tîin a sawi lo. A sawi tùm tak zâwk chu, rínna dìk hian mìmal rílrû chauh nì lovin, a nùn 
púm pui a ngháwng \hîn tìh a ni. Dân ziàh chhuahte chauh ni lovin, kan LALPA leh 
Chhandamtu Isua Krista hnêna ìnpêkna nèih a ngai a. Rínna chuan enge kan tìh leh engtín 
nge kan khawsak a, tunge kan rínchhán tìh a lantîr \hîn.  
 
NÍNGÃNÎ   October 20  
RÍNNAIN SUAL A CHÂWISÂNG EM?  
 

Mîten Paula an sawisêl fo \hínna chhan pakhat chu rínna avâng chiaha thiamchàntîrna 
chanchin \hâ a sawi hian sual ti tûrin mîte a fùih pàwrh tìh a ni (Rome 3:8, 6:1). Amah 
sawisêltûte \anna chu, ‗Paula sawi anga Pathian pawmtlâk ni tûra dân zawm a ngàih lòhte 
chuan engah tehlúl nge an khawsak dân tûr chu an engto ang ni<‘ tìh a ni. 
 
Rínna zâr chiaha thiamchantîrna thúrín hian sual tìh a phalrai anga an hêkna chu engtín 
nge Paula‘n a chhân? Galatia 2:17, 18.  
____________________________________________________________  
____________________________________________________________  
 

Paula‘n amah sawisêltûte chu \awngkam fiàh thei ang ber: ―Hnâi lo ve!‖ tiin a 
chhânglêt a. Kristâ hnêna lo kal tawh hnû pawhin sualah a la tlûk leh theih tho laiin, a 
mawh erawh chu Krista‘n a phúr lo tìh a chiang a. Dân kan bàwhchhiat pawhin, keimahni 
zâwk chu a bàwhchhetû kan ni.  
 
Engtín nge Paula‘n Krista nêna an ìnpúmkhàtna chungchâng a sawi? Enngtiang kawngin 
nge a chhânna chuan amah hnial kàlhtûte \ànfung dìk lòhna a târlan? Galatia 2:19–21. 
____________________________________________________________  
____________________________________________________________  
 

Paula‘n amah hnial kàlhtûte ngaihdân chu thíl âwmang lo tak a ni tìh a hria a. Rínnaa 
Krista pàwmna chu thíl holam mai a ni lo va, mîte khawsak dânah danglamna awm lo 
mah se vânah chuan Pathianin mifel angin A ngai ta vék mai ni âwm taka ngàihna ang 
chî pawh a ni hèk lo. Rínnaa Krista pàwmna chu danglamna thléntu a ni zâwk a. Krista 
nêna ìnpumkhàt hmiáhin—A thìhna leh thawhlehna pawh kan \âwmpui bawk. Thlarau 
lam takah chuan, Paula‘n Kristâ hnêna khenbèh angin a sawi a, kan nùnhlúi sualna chu a 
\obul nên tìhhlúm a ni tawh (Rome 6:5–14). Hmânlai thílte nên ìnkàihhnàwihna a awm ta 
lo va, engkim chu a thár ta vék zâwk a ni (2 Korin 5:17).  

Kristaa nùn thar chu nei tûra kàihthawh kan ni tawh bawk a. Thõlèh Krista chu 
keimahnîah a nung a, nî tìna Amah ang deuh deuhin min siam ta a ni. Chutichuan, 
Kristaa rínna chu, sual tìh chhuanlam tûr ni lovin, tûnhmá lama dân-bèhchhan sakhuana 
âia thûk zâwka Krista nêna ìnlaichînna a ni ta zâwk a ni.  

Dân thíltìhte tel lova rínna zâr chiaha chhandamna tìh thû hi engangin nge i ngàih/sawi 
ang? Sual tìh phàlna ang deuha ngaiin hlàuhthâwnna a neihtîr deuh che nge, i nùn a tìhlím 
zâwk? I chhânna chuan chhandamna chungchâng i manthiam dân enge a târlan?  
 
ZÌRTÃWPNÎ    October 21  
ZÌRZÂUNA:  ―Rínnaa thiamchàntîrna chungchânga ngàihdân dìk lo hi mìpui kan nìh anga 
nèih mai hlàuhawmzia hi hmùhtîr nawn fo ka ni a. He thíl chungchânga rílrû tibuai tûrin 
Setana‘n a thawk dâwn a ni tìh kùm eng emawti chhûng hmùhtîr ka lo ni tawh \hîn a. 
Pathian dân hi rílrù nghàh nâna hmangin, Isua Krista hriatna leh dân nêna an ìnlaichîn 
dân tel lovin, Kaina ìnthâwina ang deuh maiin, mìpuite hnênah pawh sawi a ni \hîn a. 
Hmùhtîr ka nìh dân chuan, chhandamna chungchângah hian ngàihdân chìcháwm a awm 
avangin mi tam takten rínna an nei thei lova, a chhan chu rawngbâwltûten thìnlúngte 
thléng tûra kawng dìk lo an zàwh zâwk vangin a ni. Kùm eng emawti chhûng ka rílrûa 
riak reng chu Kristâ felna chàntîrna hi a ni . . . . 

―Mìhríng tlù tàwhin a hnàthawh \hàt ber hmang pawhin tlìnna a nèih lòhzia máwlh hi 
\hahnemngai lehzualin, zìng lehzual zâwkin, nghèt lehzualin thìnlungah a chêng tûr a ni. 
Chhandamna chu Isua Krista rínna zâr chauha neih theih a ni.‖—Ellen G. White, Faith 
and Works, pp. 18, 19.  

―Dân chuan felna a ngiat a, chû chu mìsualin dân làka a bàt chu a ni bawk a; mahse a 
nei thei sî lo. Fèlna a neih theih dân kawng awm chhùn chu rínna zârah chiáh a ni. Rínna 
zârah Pathian hnênah Kristâ tlìnna chu rawn hlânin, Pathian chuan A Fapa thúâwihna chu 
misual chànvoah a siamsak a. Mìhríng tlìn lòhna âiah Kristâ felna chu pawmsak a lo ni ta 
a; Pathian chuan sual sím, ringtu chu ngaidam a, thiamchàntîrin, mifel anga lo pawmin, 
Amâ Fapa A hmangaih ang chiah chuan A lo hmangaih ta a ni.‖—Ellen G. White, 
Selected Messages, book 1, p. 367.  
 
SAWIHO TÛR:  
A chunga Ellen G. White thusawi hmasa zâwkah khian, ‗Rínnaa thiamchàntîrna‘ tlùka 
kan sawiuar zâwk tûr thúpui dang a awm lo tìh a sawi a. In class-ah, kùm za chuang kal taa 
a sawidân hi kan tûnlai hún atân hian bél tûr chî a la ni dâwn em sawiho ula. Enge a 
chhan? 
Engati nge Paula‘n ‗Dân avanga felna awm ni ta se, Krista kha a thlâwnin a thî a ni ang‘ 
tia a sawi? Galatia 2:21. A sawi tùm tak chu enge ni?  
 
KHÂIKHÂWMNA:  Antiokei khuaa Petera chêtdân khân tûnhmâa Pathian hre ngai lote 
kha, sèrh an tan lòh chuan Kristian dìk tak an ni thei lo tìh a kâwk a. Chutiang ngàihdân 
dìk lòhzia chu Paula a târlang a. Mì \hàber pawh tûmah \hafamkim kan awm lòh avangin 
mìmal nùndân bèhchhànin Pathianin tû màh hi mifelah A chhiar ngai lo. Pathianin Krista 
hmanga thíl min lo tìhsak tâk pàwmna zârah chiah, misualte hi A mìthmùhah 
thiamchantîr an ni thei a ni.  
 
ZÌRLAI 5    October 22-28, 2011  
THÚTHLÚNG HLÚI RÍNNA  
 
CHÂNGVAWN: ― ‗Thínga khâikân apiang chu Pathian ânchhè dáwng an ni‘ tìh ziak a 

ni sî a, Krista chu kan tân ânchhè dáwng lo nîin, dân ânchhè làk atâ chu min 
tlàn chhuak tâ a ni‖ (Galatia 3:13, ESV).  

 
SABBATH CHAWHNÛ  

CHHIÂR TÛR: Galatia 3:1–14; Rome 1:2, 4:3; Genesis 15:6, 12:1–3; Leviticus 17:11; 2 
Korin 5:21.  

 
Mipa naupang tê hian lawnglem siamin, mâwi takin a chei a. Ni khat chu tûten emaw a 
lawnglem chu an rûksak ta dáih mai a, a rilrû a mangang hlê mai. Kawtthlêra a lên vêlna 
lamah dàhkhamna dâwrah a lawnglem chu a hmû a. Dâwr nghâktû hnênah chuan, ―Khâ 
kha ka lawnglem a ni reng mai!‖ a ti a. Dâwr nghâktu chuan ―Téuh lo mai, ka lei a nia, ka 
tâ a lâwm‖ tiin a chhâng a. Mipa naupang chuan ‗A ni maw, mahse ka tâ a ni, ka siam a 
ni sî a,‘ a tî a. Dâwr nghâktu chuan, ‗Ni maw, chêng ($) hnìh min pêk chuan i nei thei 
ang,‘ a ti a. Anî ang naupang rethei, dérê pawh nei lo tân chuan chêng hnìh han nèih chu 
thíl namên lo tak a ni. Mahse neih lêtleh chu a túm rùh hlê thúng a. Hna chi hrang hrang, 
hním sâm te leh ìnhlàwhna a hmùh theih hrang hrang thawkin súm a tuak a, a tâwpah 
chuan a man daih chu a nei thei ta a ni. Dâwr lamah chuan tlân nghâlin, ―Ka lawnglem 
kha neih ka dùh e,‖ a ti a.  

Pawisa chu a pê a, a lawnglem chu a nei ta a ni. Lâwm takin a kuah a, a châng leh a 
fâwp a, a lawnglem hnênah chuan, ―Ka lawnglem tê, ka hmangai che a sîn! Ka tâ i ni a, 
ka tâ i ni nawn leh ta a nìh hi. Ka siam che a, tûnah ka‘n lei leh ta che a!‖ a ti a. ―Keini 
pawh hi chutiang deuh chiah chu kan ni. LALPÂ tâ hi kan ni nawn a. Min siam a, chutah 
ramhuai dâwrah zàwrh kan ni leh a.  

Chutah Isua lo kalin man to takin min lei lêtleh ta a—kan man atân hian tangkarua leh 
rangkachak pêk a ni lova, Amâ thisen hlû ngêi chuan min lei zâwk a ni. Mìn siam 
avangin LALPÂ tâ kan ni phawt a, min tlánna avangin A tâ kan ni nawnleh ta a ni.‖—
William Moses Tidwell, Pointed Illustrations (Kansas City, Mo.: Beacon Hill Press, 
1951) p. 97.  
 
SUNDAY    October 23 
GALATIA MI-ÂTE  
 
Galatia 3:1–5 chhiar la. An hnêna Paula thusawi tlângpui chu khâikhâwm teh. Engtiang 
kawngin nge thlarau lam dìnhmùn hlàuhawm, dân zawma chhandam nìh tùmna ang chî 
dìnhmùnah kan lo dìn vê reng theih?  
____________________________________________________________  
____________________________________________________________  
 

Hê chânga Galatia mîte chungchânga Paula thusawi hi tûnlai Bible lèhlìn tam tak 
chuan ‗mi â‘ tîin an hmang a. Grik \awng lama Paula sawi dân chiah phei chu a la ná 
zâwk màh âwm e. A \awngkam anoetoi tìh hi rílrû sawina (nous) tìh a\anga lâk a ni a. A 
awmzia tak chu ‗rílrù mûmal nei lo‘ tìhna niin, Galatia mîte khân ngaihtuahna an hmang 
lo a ni. Paula chuan la dùhtâwk mai lovin; a sawidân chuan, âtthlâk takin an chê a, 
dâwithiam tûten emaw an dâwi â ta ni tûr ang hialin a ngai. ―Tûin nge dâwi â che u<‖ a  ti 
a. A \awngkam hian chutianga an awm chhan ber pawh chu ‗ramhuai‘ ni tûrin a ngai hial 
tìh a entîr (2 Korin 4:4).  

Paula rílrû tibuai viautu chu Galatia mîten chhandamna chanchin \hà laipui chu Kristâ 
Kros a ni tìh hre tawh chung sîa an kalsual máuh mai kha a ni. An han ngàihhàih thèih 
âwm thíl pawh a ni lo. Galatia 3:1-a ‗târlan‘ emaw ‗lantîr‘ tìh emaw hian mitìnte hmùh 
atâna ‗thílphêk hlâi taka ziaka târchhuah‘ emaw ‗chei‘ emaw ang hi a kâwk a. Mìpui hriat 
atâna tlângâupuina a ni. Kros thû chu Paula‘n a thúhríl thúpui bera neiin (1 Korin 1:23; 
2:2), Galatia mîte pawhin an rílrù mìt ngeiin Krista khenbèh chu an lo hmûin, neitû takah 
an lo \ang tawh \hîn. 

Tûna an chêtdân hmangte chuan Kros chu an hawisan ta tìh a târlang sî a. Paula hian 
Krista rínna an nèih tìrh lai húna an thíltàwn leh tûna an awm tâk dân danglamna chu a 
târlang a. Chutiang chuan dêngkhâwng deuh takin zàwhna a zâwt a. Engtín nge Thlarau 
an dàwn a, engtín nge Kristian an lo nìh tìhte a zâwt a. Tlêma thlîrna danglam deuh 
hlékin, ‗Engati nge Pathianin Thlarau chu a pêk? Chutiang hlàwh chhuak tûra thíl eng 
emawte an tìh vâng em ni‘ tìhte a zâwt zui a. Chutiang chu a ni háuh lo mai! An tâna 
Kristan a lo tìhsak tawh chungchâng chanchin \hâ chu an rín vâng a ni zâwk. |ha taka 
bùl\án sî khân, tûnah mahnî thíl tìh rínchhán tûrin engin nge han màwlh leh ta sî le?  
 
Eng emaw chângte chuan ‗Ka che \hà hlê mai! Kristian dìk leh \hà tak ka ni! Chutiang 
khatiang thíl chu ka ti vê ngai sî lo! . . .‘ han ìntìh chângte neiin, chhandam tlâk ni anga 
mahnî han ìnngaih deuh chângte i nei vê deuh fo lo maw? Chutiangah chuan eng thíl dìk lo 
nge awm?  
 
THÀWH|ANNÎ    October 24  
PATHIAN THÛA ÌNNGHÀT  
 

Galatia mîte hnêna a lehkhathawnah, Paula‘n ‗Rínnaa thiamchàntîrna‘ Chanchín |hâ 
apostolten Jerusalem (khâwmpuia) thútlûkna an siam tlân (Galatia 2:1–10) leh anmahnî 
Galatia mîte ngêiin mìmal taka an thíl tàwn (Galatia 3:1–5) bèhchhànin a sawi zui a. 
Galatia 3:6 a\ang hi chuan, Paula‘n a Chanchin |hà \anfung atân Pathian Lehkhathû 
(Bible) a hmang zui ta zêl zâwk a. Dìk tak chuan Galatia 3:6–4:31 thleng hian Pathian 
Lehkhathû bèhchhànin \anfung a siam chho ta zêl a ni. 
 
Galatia 3:6–8-ah hian Paula‘n ‗Pathian Lehkhathû‘ chungchâng a ziàh hi eng a tìhna nge? 
Ngàihtuah tûr:  Rome 1:2; 4:3; 9:17.  
____________________________________________________________  
 

Paula‘n Galatia mîte hnêna lehkhathawn a ziàh lai khân ‗Thúthlúng Thár‘ kan tìh hi a 
la awm lo tìh hriat hi a pawimawh a. Ani kha ‗Thúthlúng Thár‘ thû ziaktu hmasa ber a ni. 
Chanchín |hà palîte zîngah chuan Marka ziak kha a hmasa ber ni âwmin a lang a, mahse 
Paula thìh (AD 65) bâwr vêl hmâa ziàh a nìh hmêl lòha, chuti a nìh chuan Galatia mîte 
hnêna Paula‘n lehkhathawn a ziàh hnû kum 15 emaw vêl dáih a ni ang.  

Chuvangin Paula‘n Pathian Lehkhathû tia a sawi hian a rílrûah chuan Thúthlúng Hlúi 
chiah a ngàihtuah ang. Thúthlúng Hlúi thûte khân Paula zìrtîrnaah hmún pawimawh tak a 
luàh a. Thú thí tawh leh \angkaina nei tawh lo angin a ngai lova, Pathian Thú nung, 
thúneihna pâi a ni tìh chu a pawm dân a ni.  

2 Timothea 3:16-ah chuan, ―Pathian Lehkhathû zawng zawng hi Pathian thâwkkhúma 
pêk a ni,‖ tiin a ziak a. Thâwkkhúm tìh hi (Grik \awngin) theopneustos a ni. A thú 
bul\anna ‗theo’ hi ‗Pathian‘ tìhna a ni a, ‗pneustos‘tìh hi ‗thâw‘ tìhna a ni. Pathian 
Lehkhathû chu ‗Pathian thâw/thâwkkhúm‘ tìhna. Paula‘n Pathian Lehkhathû chu Isua kha 
tiâmlâwk Hriakthìha (Messia) chu a ni (Rome 1:2) tìh târlan nân te, Kristian nùnphúng 
ìnkàwhhmùh nân (Rome 13:8–10) te, a zìrtîrna \anfung leh nemnghèh nân (Galatia 3:8, 
9) te a hmang \hîn a ni.  

Paula hian a lehkhathawn tâwi tê tê pahnìh: Tita leh Filemona hnêna a thawn tìh lòh, a 
lehkhathawn dang zawngah hi chuan, vawi engzàh tèhméuh nge Thúthlúng Hlúi thû a lâk 
chhuah tìh hriat mai hársâ khawpin a hmang nasa a ni. 

Fîmkhur takin Galatia 3:6–14 chhiar la. Hêng chânga Thúthlúng Hlúi thû a lâkchhuahte 
chu chhínchhiah ang che. Chû chuan Thúthlúng Hlúi thûten thúnèihna an nèih chungchâng 
enge mìn hrìlh?  
____________________________________________________________  
____________________________________________________________  
 
Bible khawlai bîk emawte hi hmún dangte âia ‗thâwkkhúm‘ han ni bîk deuh anga ngàih 
chângte i nei \hîn em? Paula‘n 2 Timothea 3:16-a a sawi bèhchhànin, chutiang kawngah 
chuan eng hlàuhawm nge awm? 
 
THÀWHLEHNÎ    October 25  
FÉLA NGÀIH  
 
Paula‘n a Chanchin |hà thuchàh nemnghèh nâna Abrahama chungchâng a lâkchhuah 
chhán kha enge nia i rín? (Galatia 3:6).  
 

Abrahama kha Judate sakhuanaa a laipui ber a ni. Juda hnam lo zîkchhuahna a ni mai 
lova, Paula-te ang húnah méuh pawh khân Juda dik takte awmdân tûra entawn berah an la 
ngai a ni. Mi tam takte chuan a thúâwihna ngáwt ni lovin, chû a thúâwihna vânga 
Pathianin mifela A chhiarna tak kha an châwisâng a. A thúhrìmah, Abrahama khân mahnî 
chênna ram leh laichîn ûnaute a kalsan bâkah, sèrhtan (thúthlúng) a pawm a, Pathian 
thúpêk angin amâ fapa ngêi pawh ìnthâwi nâna hlán a ìnhuâm a ni. Chû chu thúâwihna a 
ni! Sèrhtàn a la \ûl zêl tiin amah dodâltûten Paula thusawi an kàlh a, chumi 
chungchângah chuan Galatia-ah hian Abrahama chungchâng chu vawi kua emaw lai 
hmang nawnin, dân zawm âiah rínna entîrna atân hmangin, ngênna a siam ta zâwk a ni.  
 
Paula‘n Genesis 15:6 thû a sawi hi ngaihtuah la. Abrahama rínna chu ‗a felnaa ruat a ni‘ a 
tìh hi eng tìhna nge ni ta ang le? En tel tûr: Rome 4:3–6, 8–11, 22–24.)  
____________________________________________________________  
____________________________________________________________  
 

Thiamchantîrna thû hi khawvêl rorêlna hmún \awngkam a nìh laiin, ruat, anga ngàih 
tìh hi chu sumdâwnna lam \awngkam a ni vê thúng a. Tûte emaw a ccount-a pawisa 
dàhsak emaw an nèih anga ngàihsak angte pawh a kâwk thei ang. Galatia 3:6-ah chauh 
hian Abrahama hi târlan a ni lo va, hê thlàhtubul chungchâng hi hmún 11 dangah pawh a 
lang a ni. Bible lèhlìn \henkhatah chuan ‗anga ngaih, chhiar, chhût, bél‘ tìh angte pawh 
hman a ni. Paula \awngkam ang chuan, kan account-a dàh ni ta chu felna a ni. 

Zàwhna la awm erawh chu, ‗Eng bèhchhànin nge Pathianin mifela min chhiar tâk 
mai?’  tìh hi a ni. Paula beitûte sawi anga thúâwihna bèhchhàn ngáwt chu a ni thei lo. 
Abrahama thúâwihna chu lo changchâwi chiâm mah se Pathian Lehkhathû chuan 
Abrahama rínna vângin Pathianin mifelah A chhiar/ruat tìh a sawi. Bible hian a sawi 
chiang a: Abrahama thúâwihna kha thiamchàntîr a nìhna a ni lo; a ràhchhuah mai a ni 
zâwk. A thíl tìhte kha thiamchàntîr a nìh nân a ni lo va, thiamchàntîr a nìh tawh zâwk 
vanga chûng chu tì tâ a ni. Thiamchàntîr nìhna chuan thúâwihnaah a hruai a ni.  
 
I thíl tìh eng vâng màh khân thiamchàntîr i nì lo va, nangmâ tâna Krista thíl tìhsak tawh 
zâwk che vanga thiamchantîr i ni tìh thû-ah hian chêng zui lawk teh. Engati nge chû chu 
chanchin lâwmawm a nìh? Engtín nge chû thútàk chu nangmâ pual ngêia chantîr dân i zìr 
theih ang?  

NÍLÃINÎ    October 26  
THÚTHLÚNG HLÚIA CHANCHÍN |HÂ CHU  
 

―Pathian Lehkhathû chuan, rínna avanga Pathianin Gentailte thiam a chàntîr tûr chu lo 
hmùlâwkin, Abrahama hnênah Chanchin |hâ chu a lo puâng lâwk a, ‗Nangmahah hian 
hnam zawng zawngte chu malsâwmsak an la ni ang‘ a ti a‖ (Galatia 3:8, ESV). Paula 
ziàh dân chuan Chanchin |hâ chu Abrahama hnêna puân lék a ni lo va, a puangtu chu 
Pathian ngêi a ni zâwk a; chuvang chuan Chanchin |hà dìk a ni ngêi ang. A nìhleh, 
engtìk laiin nge Pathianin Chanchin |hâ chu Abrahama hnênah A puân? Paula‘n Genesis 
12:3 thû a lâkchhuah khân, a rilrûah Genesis 12:1–3-a Pathianin Abrahama A kòha 
thúthlúng A siam kha a lang a ni.  
 
Genesis 12:1–3 chhiar la. Hei hian Pathianin Abrahama hnêna thúthlúng A siam nìhphúng 
enge mìn hrìlh?  
____________________________________________________________  
____________________________________________________________  
 

Abrahama hnêna Pathian thúthlúng ìnnghàhna chu a hnêna Pathian thútiâmte kha a ni. 
Pathianin Abrahama hnênah \ùm lî lai ‗Ka tî ang‘ tìh a sawi. Abrahama hnêna Pathian 
thútiâmte mak riauna chu Amah Pathianin thíl engkìm tìhsak zâwk zêl A tiamna kha a ni; 
Abrahama‘n engmah tiâm a nei vê lo. Hei hi mi tam zâwkten Pathian nêna ìnlaichînna 
neih an tùm \hín dân nên a ìnkàlh a. A tlângpui thû chuan, thíl eng emawte min tìhsak 
dâwn chuan, Amâ rawngbâwlsak kan tiâm deuh châwk a. Mahse chû chu dân zawma 
chhandam nìh tùmna a ni. Pathian khân Abrahama kha thíl engmah tiâm tûrin A ngên 
lova, A thútiâmte chu rínnaa lo pawm mai tûrin A ti zâwk a. Chû erawh chu thíl áwlâi tak 
chu a ni lo maithei e, Abrahama khân mahnî lam ni lovin, Pathian rínchhán hmiáh zêl dân 
kha a zìr a ngai sî a (Genesis 22).  

Abrahama kòh a nìhna khân, Chanchin |hà laimû, rínna avanga chhandamna chu a 
târlang a. Mi \henkhat chuan Bible hian chhandamna kawng hnìh zìrtîr anga ngâiin an 
tisual \hîn. An sawidân chuan ‗Thúthlúng Hlúi húnah kha chuan chhandamna kha dân 
zawma ìnnghàt a ni \hîn a, mahse chû chu a lo \hàt lòh tâkah chuan Pathianin dân chu 
tìbovin, rínna zâra chhandamna kawng A hawng ta a ni‘ te an ti \hîn. Chû chu a dìk sî 
lova, Paula‘n Galatia 1:7-a a sawi angin, Chanchin |hâ pakhat chiah a awm a ni.  
 
Rínna zâr chiaha chhandamna chungchâng entîrna eng dang nge Thúthlúng Hlúi-ah i 
hmùh theih? Entûr: Leviticus 17:11; Sâm 32:1–5; 2 Samuela 12:1–13; Zekaria 3:1–4.  
____________________________________________________________  
____________________________________________________________  
 
‗Khawngaihna tlâwm‘ tih hi kan hré fova, mahse hei hi sawidân dìk lo a ni. Khawngaihna 
hi a tlâwm háuh lova—kan tân erawh a thlâwna dàwn a ni. Keinî lo bèlhchhàh theih emaw, 
sual tìh phalsakna emaw anga kan ngai a nìh váih chuan a awmzia kan tichíngpén hlê tìhna 
a ni ang. Nangmâ nùntawngah, a khawilam zâwk hi nge âwn deuha i ìnhriat a, engtín nge i 
bânsan theih ang?  
 
NÍNGÃNÎ     October 27  
ÂNCHHÈ LÀKA TLÁNCHHUÀH (Galatia 3:9–14)  
 

Paula dodâltute khân Galatia 3:10-a a thusawi dêngkhâwng tak hi an hriatin mak an ti 
hlê. Anmahni lam chu ânchhè hnuaia awm niin an ìnhre sî lova, an thúâwihna zâra 

malsâwmna chàn ngêi an ìnríng zâwk a. Paula làh chuan chiang tak maiin, ―Dân bûa ziak 
anga awm reng lo apiangte chu ânchhe dawng an ni,‘ a tìh avâng hian ‗dân thíltìhte ang 
zêla nungte chu ânchhe hnuaia awm an ni‘ tìhziak a ni‖ tiin a sawi (NKJV).  

Paula hian thíl ìnang lo tak pahnìh:  rínna zâra chhandamna leh thíltihte zâra 
chhandamna tìh danglamna a sawi a. Deuteronomi 27 leh 28-in a sawi thúthlúng 
malsawmnate leh ânchhiate hi a chiang tâwk hle. Thúpêk zâwmtûte chu malsâwmsakin 
an awm a, a zâwm lote chu ânchhia làwh an ni. Chumi awmzia chu, Pathian pàwmtlâk 
nìh nâna mîin thupêk zawmnaah a ìnnghàt a nìh chuan, dân chu a bo a bâng awm lo, kìm 
taka zawm tûr tìhna a ni. A khawi khawi chu nge kan zawm ang tîa dùhthlàn tûr pawh a 
awm chuang lo va; Pathian pawhin kan tlìn lòh hlék hlékna laite chu A én liâm vê mai 
ang tìh theih pawh a ni lo. A zavâia zawm lòh chuan engmah lo a ni mai. Chû chu, 
Gentailte tân chauh pawh ni lovin, Paula hnialkàlhtûte tân ngêi pawh thu lâwmawm lòh 
tak a ni dâwn a, ‗mî zawng zawngin thíl an tisual tawh vék a, Pathian ropuina an chang 
zo lo ta \héuh sî a ni‘ (Rome 3:23). |hàt chu han túm sa tèh \hîn mah ilang, dân chuan 
dânbàwhchhètûah min ngai lo thei lo sî a ni.  
 
Engtín nge Krista‘n dân ânchhè làkah min chhanchhuah tâk? En tûr: Galatia 3:13; 2 Korin 
5:21.  
____________________________________________________________  
____________________________________________________________  
 

Pathianin Krista thíl mìn tìhsak tâk chungchâng sawi nân, Paula‘n entîrna dang a 
hmang leh a. Tlàn tìh awmzia chu ‗lèi lêt leh‘ tìhna a ni. Sal emaw hrênga tâng emaw 
chhuah nâna lei nâna a man pêk chungchâng sawi nân hman a ni \hîn a. Sual man chu 
thìhna a nìh avangin dân bàwhchhiat hremna chu tìhlúm nìhna a ni châwk. Chhandam 
kan nìh theih nâna min tlánna tûra man pêk hi thíl thêunêu tak a ni lo va; Pathian Fapa 
nùnna méuh sên a ngai (Johana 3:16). Isua‘n kal sualte phúrin ânchhè làkah min tlàn 
chhuak a (1 Korin 6:20; 7:23). Mahnî dùhthû ngêiin kan dawn tûr ânchhia chu Amâ 
chungah bélin, sual vanga hremna tûr chu min tlâksak ta vék mai a ni (2 Korin 5:21).  

Paula‘n Bible a\anga fínfiàh nân Deuteronomi 21:23 a sawi chhuak a. Judate tìh \hín 
dân chuan, mî chu hrèm a nìh hnûah pawh a taksa chu thínga khâi kân a nìh chuan 
Pathian ânchhèdawng a ni. Isua Kros chunga A thìhna kha chutiang ânchhèdawng entîrna 
chu a ni (Tìrhkòhte 5:30; 1 Petera 2:24). Messia chu Pathian ânchhèdawng tìh 
chungchâng hi Juda \henkhatten an manthiam theih ngang lòh avangin an tân Kros chu 
ìnchhùih thlûkna a lo ni ta hi a mak lêm lo. Mahse hei hi Pathian thíl ruâhmàn chiah chu a 
ni sî a. Nî e, Messia chuan ânchhia chu a phúr a, mahse chû chu Amâ pual ni lovin, kan 
chanvo a ni zâwk sî a! 
 
ZÌRTÃWPNÎ    October 28  
ZÌRZÂUNA:  ―Kan âiàwhtu leh kan tâna màwhphúrtu Kristâ chungah chuan kan zâa 
khawlòhna zawng zawng nghàh a ni a. Dânin thiam lòh min chàntîrna ata min tlan 
chhuah theih nân, bàwhchhetûa chhiar a ni a. Adama thlàh zawng zawngte thiam lòhna 
chuan A thìnlung chu a dèlh tlat reng a. Sual chunga Pathian thìnùrna te, khawlòhna 
avanga A lungâwih lòhna lantîrtu râpthlâk takte chuan Pathian Fapa nun chu an luah khat 
hnèhin A thìn an tìtâwt nasa a. A damchhûng zawngin Krista‘n khawvêl tlu tawh hnênah, 
Pâ zàhngaihna leh hmangaihna nêna A ngaihdamna chanchin \hâ chu A hríl reng a. 
Misual berte hnêna chhandamna thu hrìl hi a thupui ber a ni. Tûnah erawh chuan thiam 
lòhna phurrit nasa takin a dèlh tlat avangin, ìnremna siamtu Pâ hmêl a hmù thei ta lo. A 
lungngaihna nasat zual ber lai taka, Chhandamtu laka Pathian hmêl thùpna hian, 

mihringtena an hriat thiam theih ngai rêng rêng lòh lungngaihna chuan Krista thìnlung 
chu a chhúnsak a. A chhûngríl lama a lungngaihna chu a nasat êm avangin A taksain nâ a 
tuar chu A hre chang lo hial a ni.  

―Chutìh lai tak chuan Setanan a thlêmna do harsa ber chîin Isua thìnlung chu a lo bei 
chiam bawk a. Chhandamtu tâna thlân piah lam hmùh hlèih theih pawh a ni lova, thlân 
a\anga hnèhtu anga a lo thàwhleh beiseina a lang thei lo bawk nên; a ìnhlànna chu Pâin a 
pawmsak ngêi tìh hriattîrna pawh A dawng lo. Sual hi Pathian tân a huatthlâlâk nasat êm 
avângin tûna An ìn\henna hi chatuan atâna ìn\henna a ni ang tìh a hlâu takzet a ni. 
Thiamlòhchang mihringte tâna zàhngaihnain a dîlsak nîte an kín hnûa mìhringte chunga 
lungngaih manganna lo thleng tûr ang chu Krista‘n a tuar mêk a. Mihringte âiâwhtu a nìh 
avanga a chunga Pâ thìnùrna rawn thlengtu, sual hriatna hi a ni, A no in tìkhà êm êmtu 
leh Pathian Fapa thìnlung tìná bertu chu!‖—Ellen G. White, Chatuan Nghàhfâk, p. 736-7.  
 
SAWIHO TÛR:  
Kan tûnlai kòhhran chhûngah ngêi pawh, rínna zâr chiaha chhandamna, keimahnî 
thàwhte tel lo, Kristâ zâra Pathian khawngaihnaa chhandamna pawm thiam hleithei lo an 
awm. Hê thútàk pawimawh lútùk mai \henkhatten an pàwm mai lòhna phênah hian enge 
awm?  
Paula‘n thíltìhte zâra chhandamna awm anga Pathian thú kalpui dìk lòhzia chiang takin 
a sawi a. Chû chuan Pathian thú kalpui dân dìk pawimawhzia enge mìn hrìlh? Engati nge 
kan zînga zìrtîrna dìk lo kalpui a nìh chângin kòhhran hian  huaisen taka hmachhàwn tûr 
kan nìh ang?  
 
KHÂIKHÂWMNA:  Kristian nùn bul tê a\anga a tâwp thlengin, kan chhandamna 
ìnnghàhna chu Krista rínna zâra chhandamna a ni tluânchhuak zák. Abrahama‘n Pathian 
thútiâmte a rínna avangin mifela chhiar a ni a, chû fèlna thílthlâwnpêk vêk chu Abrahama 
rínna \âwmpuitu tìnte tân chàn vê theih a ni. Kan tìhsualte vânga thiamlòh chàntîr kan nìh 
nghâl lòhna chhan chu, kan âia thîa Isuân kan sual man min tlâksak tawh vâng chauh a ni.  
 
ZÌRLAI 6   October 29–November 4, 2011 
THÚTIAM PAWIMÀWH HMASÀKNA  
 
CHÂNGVAWN:  ―Roluàhna chu dân tlàwhchhán a nìh chuan, thútiâm tlàwhchhán a 

ni dâwn sî lo; nimahsela Pathian chuan thútiâm tlàwhchhanin Abrahama 
hnênah A pè sî a ni‖ (Galatia 3:18, ESV).  

 
SABBATH CHAWHNÛ  
CHHIÂR TÛR: Galatia 3:15–20; Gen. 9:11–17; 15:1–6; Matthaia 5:17–20; Exod. 16:22–

26.  
 
Tûten emaw politician pakhat hnênah, ―In campên laia thutiâm in siamte kha a vâiin in 
tìpuitling ta vék em<‖ tiin a zâwt a. Anî chuan, ―Aw . . . ka rílrûa ka lo tum chín zawng 
kha chu tìpuitlíng e,‖ tiin a chhâng a.  

Eng emaw laiah tal chuan thútiâm bàwhchhè lo fâ hi kan awm méuh lo a ni mai lo 
maw? Tûte hnênah emaw thútiâm siam zét sîa bàwhchhè miáh lo tunge awm ile? Eng 
emaw chângte chuan thútiâm hi mîten an siam zén a, hlén ngêi an túmte pawh a ni ang, 
mahse engtìk húnah emawte chuan an vawng lo leh mai a. |henkhat chuan hré renga 
thutiamte siamin, an sawi chhuah rî a rèh rual rualin emaw, an ziàh zàwh rual rualin 
dâwtah an chàntîr leh mai \hîn.  

Vânneih thlâk takin, Pathian thú min tiâmte erawhchu chutiang an ni vê lova, a 
danglam hláuh thúng. Pathian Thû chu nghèt leh danglam ngai lo a ni. ― ‗Ka sawi tawh a, 
ka hlén ngêi bawk ang; tùm ka nei a, ka ti ngêi dâwn a ni‘ LALPAN a ti‖ (Isa. 46:11, 
ESV).  

Tûnkâr Zìrlaiah hian, Paula‘n Abrahama hnêna Pathian thútiâm leh a hnû kùm 430 
vêla Israelte hnêna A dân pêk ìnlaichînna lamah min thlêkpui a. Hêng thíl pahnìhte kâr 
ìnlaichînna hi engtianga manthiam tûr nge ni a, chû chuan Chanchin |hà hrílnaah enge 
kàihhnàwih a nèih?  
 
SUNDAY     October 30  
DÂN LEH RÍNNA (Galatia 3:15–18)  
 

Amah dodâltûte khân Abrahama nùn kha rínnaa nùnna a ni ber tìh an pàwmpui tho 
laiin, Paula‘n Pathianin Abrahama hún hnû kùm zalî vêlah khân engati nge Israelte 
hnênah dân A pêk tìh zàwhna an la siam leh dâwn tho tìh a hria a. ‗Dân pêkna khân a 
hmâa rem lo ruat tawh kha a thâichhè tâ a ni lo‘m ni<‘  
 
Paula‘n mìhríng thúrochhiàh leh thíl ìnrochùn chungchâng leh Abrahama hnêna Pathian 
thúthlúng hmanga thíl sawi a tùm chu enge ni? Galatia 3:15–18.  
____________________________________________________________  
____________________________________________________________  
 

Thúthlúng leh thúrochhiàh chu a danglam tlângpui \hîn a. Thúthlúng chu mi pahnìh 
emaw pâwl hnìh emaw kâra ‗ìnremna‘ emaw ‗ìntiâmkamna‘ emaw a ni a; thúrochhiàh 
erawh chu mi málin a dùhdân/ruâhman a nèih a puânchhuah chu a ni. Grik Thúthlúng 
Hlúi Bible, (Septuagint) khân Abrahama hnêna Pathian thúthlúng kha mìpahnìh kâra 
ìnremna thúthlúng sawina ang \awngkam (syntheke) hmangin a sawi ngai lo. Thíl 
ìnrochùn chungchâng sawina ang chî (diatheke) tìh a hmang zâwk tlát mai. Engati nge? 
|awng letlíngtûte khân Abrahama hnêna Pathian thúthlúng kha mi pahnìh kâra, hlén tûr 
thú ìntiâmtawnna a ni lo tìh an manthiam vâng pawh a ni maithei e. 

A lehlamah chuan, Pathian thútiâm kha Amâ dùhdân leh ruâhmàn chung chiaha 
ìnnghàt a ni, tìh vê tûr ‗dèlhkìlh nei‘ \awngkam pawh hman a ni lo. Abrahama khá chuan 
Pathianin Thû a sawi kha a lo ríng táwp mai tûr a ni. Paula‘n Pathianin Abrahama hnêna 
A thú tiâm nìhna bîk sawi chhuah nân ‗thúthlúng‘ leh ‗thíl ìnrochùn‘ chungchâng awmze 
pahnìh nei a hmang deuh kher a ni. Mìhríng thíl ìnrochùn ang deuhin, Pathian thútiâmah 
khân hlâwkna bîk têl tûrte pawh a awm a, Abrahama leh a thlàha tân (Gen. 12:1–5; 
Galatia 3:16) a nìh bâkah, roluàh tûr thíl pawh a tel bawk (Gen. 13:15, 17:8; Rome 4:13; 
Galatia 3:29).  

Paula‘n a ngàihpawimawh ber pakhat chu Pathian thutiâm danglam vê ngai lo chu a ni. 
Chutiang tho chuan, mìhríng thúthlúng thútiâm pawh ataka hmán a nìh tawh chuan 
tìhdanglam a ni ngai tawh lova, chutiangin Mosia hmanga dân pêk tawh pawh chuan 
Abrahama hnêna Pathian thú lo thlùn tawh chu a nuai bo chuang lo. Pathian thúthlúng 
chu thútiâm a ni a (Galatia 3:16), Pathian chu thútiâm-bàwhchhètûah a \ang ngai lo 
(Isaia 46:11; Heb. 6:18).  
 
A hnuaia Bible châng târlanah hian thúthlúng tìh hi thútiâm tîin thlâk zêl ta la. 
‗Thúthlúng‘ nìhphúng chu enge lo ni ta ang le? Engtín nge Pathian thúthlúng chu thútiâm 
anga manthiamnain awmzia a nèih tâk riau va, chû chuan thúthlúng awmzia manthiam 
chiang zâwk tûrin engtín nge min \anpui? (Gen. 9:11–17; 15:18; 17:1–21). Hei hian Pathian 
mizia leh Amah kan rínchhán theih dân tûr enge min zìrtîr?  

THÀWH|ANNÎ    October 31  
RÍNNA LEH DÂN (Rome 3:31)  
 

Paula‘n Pathian nêna ìnlaichînnaa rínna chungchâng uar takin a sawi a. Chhadamna 
atân hêng ang ‗sèrhtan‘ tìh te leh ‗dân thíltìhte‘ hi an pawimawh hmasa lo tìh a sawi 
nawn fova, ‗dân thíltìhte avangin tûmàh thiamchàntîr an ni lovang,‘ (Galatia 2:16, ESV) 
tîtein a sawi. Chûbâkah, ríngtû nìhna târlangtu tak chu dân thíltìhte ni lovin, rínna chu a 
ni zâwk (Galatia 3:7). Hetianga dân thíltìhte kàlhzâwnga sawi fona hian zàwhna a cho 
chhuak a, chû chu ―Dân chuan hlùtna rêng a nei ta lo tìhna em ni dâwn? Pathianin dân 
chu A hnâwl ta mai em ni<‖ tìh a ni. 
 
Dân thíltìhte vâng ni lovin, rínna avanga chhandamna awm a nìh avangin, Paula hian rínna 
chuan dân a tibo ta‘ a tìhna em ni? Hêng chângte hian enge mìn hrìlh? Khâikhín tûr: Rome 
3:31 leh Rome 7:7, 12; 8:3; Matthaia 5:17–20.  
____________________________________________________________  
____________________________________________________________  
 

Rome 3-a Paula \andân leh Galatia-a rínna leh dân a sawidân hmang hi a ìnzûl hlê a. 
Rínna a châwisânna lamah dân chu thlâuthlà tâah mîten an ngaikâwi thei ang tìh hriain, 
Paula‘n uar deuh takin, ―Rínna avangin dân chu kan hnâwl ta mai dâwn tìhna em ni<‖ 
(ESV) tiin zàwhna a siam a. Helai Rome 3:31-a ‗hnâwl/paih thlâ‘ (ESV) tìh hi [Grik 
\awng] atargeo niin, Paula‘n a hmang fo \hîn a, awmze hrang hrang ‗engmàh tithei lova 
siam, hnâwl‘ (Rome 3:3, ESV) tìh nân te, ―tìbo/titâwp‖ (Efesi 2:15), ―engmah lova 
chàntîr‖ (Rome 6:6, ESV), ‗tiboral‘ (1 Korin 6:13) tìh nânte pawh hman a ni.  

Chiang takin, Paula khân mi \henkhatte ngaihdân angin, Kros-ah khân dân chu eng 
emawtia nuai bo a ni tawh tìh sawi dùh chu ni se, helai hi a sawina tûr ni âwm tak a ni. 
Mahse ani khân chutiang chu a kàlh bùr mai sî a, amâ sawi dân tak phei chuan, 
‗Chanchin |hâ hian dân chu a tinghèt zâwk a ni!‘  

―Rínna zâra thiamchàntîrna ruâhmàn hian Pathianin dân a ngàihpawimawhzia 
târlangin, a thíl ngiat tlánna tûr kawng A ruâhmàn zâwk a. Rínnaa thiamchàntîrna hian 
dân nuai bo ni ta se, sual làka misualte chhuah zàlên tûra Kristâ lo thìh a ngàihna tûr a 
awm lovang a, Amah nên ìnremin A awmtîr nghâl mai ang. 

―Chûbâkah, rínna dìk chuan Pathian dân zâwm a A ruâhmànna tìhpuitlín zêl dùhna 
kha a keng tel nghâl vék zâwk a. . . . Rínna tak, thìnlung zawng zawnga Chhandamtu 
rínnaa ìnnghàt chuan, thúâwihnaah chiáh a hruai \hîn.‖—The SDA Bible Commentary, 
vol. 6, p. 510.  
 
Paula khân rínnain dân zawm ngàihna a tibo tia sawi angin ngàihruat chhín tèh. Chuti chu 
uirê, rûkrûk leh tualthàh te hi sual a lo ni dâwn ta lo em niang? Lungngaihna te, nàtna te 
leh tàwrhnate hi Pathian dân záwm vâng ngáwtin a púmpèlh theih tûr angin suangtuah teh. 
Pathian dân âwih lòh vangin engang tàwrhna nàmên lo tak nge kan chungah lo thleng \hîn 
sî le? 
 
THÀWHLEHNÎ    November 1  
DÂN THÍLTÙM  
 
Galatia 3:19–29-ah Paula‘n ‗dân‘ chu kawng hrang tam takin a sawi a. Helai chhûngah 
hian Paula‘n eng dân chungchâng ber chu nge a sawi? 
____________________________________________________________  

____________________________________________________________  
 

|henkhat chuan, châng 19-a hmâ [thléngin, ESV] tìh hian hê dân hi hún rei lo tê atân 
niin, ‗dân‘ tìh pawh hian hlìmthlá rawngbâwlna dân chungchâng sawina niin an ngai a. 
Chû dânin a tum chu Kros-ah a lo famkìm tâk avangin a lo tâwp tàwh tûrah an ngai a ni. 
Chû chuan awmzia chu a nei tho nâin, Paula‘n Galatiaa sawi a tum chu a kâwk chiah sî 
lo. Bàwhchhiatna avangin Sinai-ah khân hlìmthlá rawngbâwlna leh thianghlìmna dânte 
kha ‗bèlhchhàh‘ a nìh laiin, a hnuaia zàwhna a\ang hi chuan Paula rilrûah chuan 
thianghlìmna dân hi a lang zâwk tìh kan hmù thei. 
 
Paula khân dân chu pêk bèlh a ni tìh a sawi em? Enga pêk bèlh nge a nìh a, engvang nge ni? 
Khâikhín tûr: Galatia 3:19 leh Rome 5:13, 20. 
____________________________________________________________  
 

Paula hian dân chu, Abrahama hnêna Pathian thúthlúng a tîra ruâhmàn awm tawh sa 
her danglama bèlhchhàh leh hnùhhnàwh a ni tìh lam a sawi lo. Sinai Tlâng hmâ fêah 
khân dân chu a lo awm daih tawh zâwk (tìh nàktûk lam zìrlaiah kan la hmû ang) a ni. 
Paula khân Israelte hnêna dân pêk a nìhna chhan chu tum dang dáih nei a nìh a sawi a. 
Mîten Pathian an hriatna tûr leh Amân min hlùi khawngaihna chu rínna nêna Amah pan 
dùh zawng zawngte tân dàwn mai theih a nìhzia kàwhhmùh nân a ni. Dân chuan sual kan 
nìhna dìnhmùn leh Pathian khawngaihna kan mamawhzia a târlang a. Chhandamna kan 
hlàwhchhuah theihna tûr program ang lam atân a ni lo. Paula phei chuan, ―Bàwhchhiatna 
pùnzia a lan theih nân a ni‘ (Rome 5:20, ESV) ti hialin a sawi a; chumi awmzia chu kan 
nùna sual awm chiang taka kan ìnhmùh theih nân a ni (Rome 7:13). Hlìmthlá 
rawngbâwlna dân chuan Krista kâwkin, thianghlìmna châwisânga Chhandamtu mamawh 
a nìhzia uar takin a târlang a. Thianghlímna dân chuan ―Tì sùh‘ tìhnate hmangin sual a 
kâwkchhuak bawk a, chû chuan sual hi kan awmdân phúng tûr rêng ni lovin, Pathian dân 
bàwhchhiatna a ni tìh min kàwhhmùh a ni (Rome 3:20; 5:13, 20; 7:7, 8, 13).  

Chuvang chuan Paula‘n, ―Dân awm lòhnaah chuan sual a awm lo‘ tiin a lo sawi rêng a 
ni (Rome 4:15, ESV). ―Dân chu énlénna ang deuh a ni a. Chû hmanrua chuan 
thawmhnaw bâl kâidúm chu a bèlhchhàh chuang lo va, mahse a nìhna dìk tak chu chiang 
zâwkin a lantîr a, mìtlâwnga hmùh aia chiangin a lo lang thei ta mai a ni.‖—William 
Hendriksen, New Testament Commentary, Exposition on Galatia (Grand Rapids, Mich.: 
Baker Book House, 1968), p. 141.  
 
NÍLÃINÎ    November 2 
PATHIAN DÂN DÀIHREIZIA  
  
Paula‘n dân chu Sinai Tlânga pêk bèlhchhán anga a sawi hian a hmâa lo la awm lo a ni tìh 
a kâwk em? Ni ta lo se, Sinai Tlâng hmâ leh hnû danglamna chu enge ni ang? Chhiar tûr: 
Genensis 9:5, 6; 18:19; 26:5; 39:7–10; Exod. 16:22–26.  
____________________________________________________________  
____________________________________________________________  
 

Pathian tân Abrahama hnêna khawpuirî leh kâwlphê nêna A dân bâk leh tì-hlùm 
khawpa hremna puanchhuah a ngai lo (Exod. 19:10–23). Chuti si, engati nge Israelte 
hnêna khatianga râpthlâk tana Pathianin A dân chu a puânchhuah sî? A chhan chu, 
Aigupta rama bâwiha an tân chhûng khân, Israelten Pathian ropuizia leh A dân 
thianghlím hriatna an hlòh zawh tâk vâng a ni. Chutiang chuan Pathian dân thianghlìmzia 

leh an sualna dìnhmùn danglamzia ìnhriatna an nei thei dâwn a ni. Sinai Tlânga ropui 
taka inlantîrna chuan chutiang chu a thlénsak ta rêng a ni. 
 
Paula‘n dân chu ‗thutiâm lo siam tawhna Chìthlàha lo lan hmâ zawng‘ atân pêk bèlh a ni a 
tìh kha eng a tìhna nge ni? Galatia 3:16–19 (ESV).  
____________________________________________________________  
____________________________________________________________  
 

Mi tam tak chuan hê châng hian Sinai Tlânga dân pêk kha hún rei vak lo atân a ni tìh 
an manthiam a. Abrahama hnû kùm 430 a\anga lo awm \anin Kristâ lo kal tâkah chuan a 
tâwp vêleh ta mai niin an ngai. Hetianga hrìlhfiahna erawh hi chuan, Paula‘n Rome bûa a 
sawi leh Bible hmún dang, Matthaia 5:17–19 angtea dân chungchâng sawina chu a kàlh 
thúng a. Chhiartûten an ngàihsual deuh fo \hín chu ‗hmâ/thleng‘ tìh hian hún rei vak lo 
kâwka an ngàih \hín vâng a ni \hîn. Chutiang chu a ni chiah si lo. LALPA \ìhtûte 
chungchâng sawiin, Sâm112:8 (ESV) chuan, ―A thìnlung a nghèt a; a hlâu lo vang, amah 
dotûte chunga a thu dùhsâm thleng chu a hmùh hmâ lòh zawng,‖ tîin a sawi a. Hei hian a 
thu dùhsâm thleng a hmùh húnah a hlâu dâwn ta tìh a kâwk dâwn em ni?  

Thúpuân 2:25-ah (ESV) Isua‘n, ―Ka lo kal hmâ lòh chuan in thíl nèih sâ kha vawng 
tlát rawh u,‖ a ti a. Isua hian A lo kal húnah chuan rínawm zúi tawh lo tûrin min tî tìhna 
em ni dâwn? Kristâ lo kal tâkah khân dân pawimawhna chu a tâwp mai chuang lo. Dân a 
awm chhûng chuan sualna chu a târlang zui zêl dâwn a ni. Paula sawi tùm tak chu Krista 
lo kalna kha mìhring chanchinah hún pawimawh tak a ni e tìh a ni. Krista chuan dânin a 
tìhtheih lòh chu A tithei a, sual ngàihdamna dìk a pe thei a, misualte thiamchàntîrin, A 
Thlarau zârah anmahnîa dân chu a tifamkim thei a ni (Rome 8:3, 4).  
 
Hetiang hian i ngàihtuah tawh ngai em, ‗Hei hi chu LALPAN min han tìhsak sela chuan, 
Amah rínhlèlhna rêng ka nei tawh ngai lo vang‘? Sinaia thílthleng kha ngaihtuah la, 
Pathian ropuizia lantîrna Israelten an hmû a, chuti chungchuan enge an tìh tâk tho kha? 
Hei hian rínna dìk chungchâng leh kan nèih zúi zêl dân tûr enge mìn hrìlh? (En tûr Kolosa 
2:6).  
 
NÍNGÃNÎ     November 3  
THÚTIÂM CHUNGNÙNNA  
 
― ‗He mî hi a ni thlàlêra mi pungkhâwm zînga vântìrhkòh nêna awm kha. Chû vântìrhkòh 
chuan Sinai Tlângah khân a hnênah leh min thlàhtûte hnênah thû a sawi a, kan hnêna pêk 
tûrin thú nungte a dawng a‘ ‖ (Tìrhkòhte 7:38, NIV).  
 

Galatia 3:19, 20-ah, Paula‘n khawngaihna thúthlúngin dân a nuai bo lòhzia 
ngàihtuahna a târlang zui zêl a. Hê thíl pawimawhna chu a Pathian thusawi dodâltûte kha 
dìk lo ni ta se chuan, dân chu an sawi ang a ni vê mai dâwn a ni. Chhandam kan nìhna 
tûrin, Pathian khawngaihna rínchhan lova, kan dân zawmna rínchhán zâwk tûr lo ni dâwn 
ta ilang, enge kan án ang ngàihtuah teh. A tâwpah zawng beisei bo, dìnhmùn châu tak 
kan ni ngêi ang. Paula‘n Galatia 3:19, 20 a sawi dân chìpchiara hriat thiam harsa deuh 
mah se, a sawi tùm chu a chiang a: dân chu thútiâm \anpuitu a ni, vântìrhkòhte leh Mosia 
palaina hmanga tìh a ni sî a. Exodus lamah chuan vântìrhkòhte hmanga dân pêk a nìh thû 
chu a lang lo va, mahse Bible hmún dang eng emaw zâtah a lang thúng (Deut. 33:2; 
Tìrhkòhte 7:38, 53; Hebrai 2:2).  

Paula‘n palai  tìh hi 1 Timothea 2:5-ah Krista chungchâng sawi nân a hmang a, mahse 
hetianga a sawi hian Deuteronomi 5:5-a Mosia‘n ―Chumi lai chuan LALPÂ thû 

kàwhhmùh tûr che uin, LALPA nêna in ìnkârah ka ding a‖ tìh thû kha a rilrûah a lo lang a 
ni ang tìh a kâwk a ni. Sinai Tlânga dân pêkna chu a ropui hlê a, vântìrhkòh chhiarsên lòh 
rual an awm a, Mosia chu dân petu pawimawh takah \angin, kâra palai awma pêk a ni.  

Mahse chutiang ni lovin, Abrahama hnênah kha chuan Pathianin kâra palai awm lovin 
thutiam a pê a (chutiang tho chu ringtûte hnênah pawh a ni), kâra palai mamawh a ni ta sî 
lo va. A tâwpah erawh chuan, dân chu lo pawimawh viau bawk mah se rínna zâra 
khawngaihnaa chhandam nìhna thútiâm âiàwhtu a ni thei chuang lo. A nìhna takah chuan 
dân hian chû thútiâm mak tak chiang zâwka kan manthiam nân min \anpui zâwk a ni.  
 
Abrahama leh Pathian ìntàwhna nìhphúng kha târlang la. Chutianga hmâichhàna Pathian 
nêna ìnbiaknaah chuan eng hlâwkna nge têl tûr awm? Ngàihtuah tûr: Gen. 15:1–6; 18:1–33; 
22:1–18.  
____________________________________________________________  
____________________________________________________________  
 
Biblea Pathian nêna hmâichhàna ìntàwhna nei midangte ngàihtuah la—Eden-ah Adama 
leh Evi (Genesis 3); Jakoba kâilâwn (Genesis 28); Damaska dâiah Paula (Tìrhkòhte 9). Thíl 
ropui tak chu ni kher lo pawh ni se, engtiangin nge Pathian nêna ìntàwhna in lo nèih vê 
tawh? Inpàwh taka Abrahama leh Pathian ìntàwhna ang chî kha i tawn vê theihna tûr 
dâltu chu eng thílte nge ni ngàihtuah la. Engtín nge súkiang tûra \an i lâk ang? 
 
ZÌRTÃWPNÎ    November 4  
ZÌRZÂUNA:  ―Bâwih an tânnaah chuan Israelten Pathian hriatna an hlòh zo tawh a, 
Abrahama hnêna thutiâm pawh chu an theihnghìlh zo tawh bawk a. Aigupta bâwih 
a\anga A hruaichhuah chuan A thíltìhtheihna leh a hmangaihna chu a lantîr a, Amah chu 
an hmangaih leh an rín theih nân a ni. Tuipui Sen-ah chuan a hruai thlâ a, chutah chuan 
Aiguptaho chuan an rawn ûmpha \êp a, tlânchhiatna chu theih lòh hulhual angin a lang –
chutah chuan an dìnhmùn beidawnthlâkzia hriain, Pathian \anpuina an mamawhzia an hre 
chhuak a; tichuan anmahni chu A chhanchhuak a. Tichuan Pathian chungah chuan an 
lâwmin, an hmangaih a, Amah chu chhandam theitu a ni tih an hria a. A lamah hîpin 
bâwih nìhna a\anga chhanchhuak theitu a nìh chu an hria a ni.  

―An thìnlungah chuan thíl pawimawh tak mai nemkâi tûr a la awm cheu mai a. Milem 
biakna leh sual chiahpiahna kârah chuan Pathian thianghlìma hriatna dìk tak an nei thei 
lova, anmahni sualna leh thìnlung sual tak mai chuan, anmahni chaknain dân an zâwm 
thei lova, Chhandamtu an mamawh a ni tìhte chu zìrtîr an ngai a ni.‖—Ellen G. White, 
Thlàhtubulte leh Zâwlneite, pp. 437-8.  

―Sinai Tlânga ropui râpthlâk taka Pathian dân puanchhuahna kha, misual thiamlòh 
chàntîrna tâwpkhâwk a ni. Dânin a tìh theih chín chu thiam lòh chantîr a ni a, mahse 
amahah chuan ngaidam emaw tlàn tûr emawin tìhtheih engmah a awm sî lo.‖—Ellen G. 
White Comments, The SDA Bible Commentary, vol. 6, p. 1094.  
 
SAWIHO TÛR:  
Thútiâmte chungchâng, a bîkin bàwhchhiat thû ngàihtuah la. Bàwhchhètûte chu 
engangin nge i ngàih \hín? Thútiâm hlén túm mahse thei ta ngang lo leh, chutiang tùmna 
pawh nei lêm chuang lova thútiâm siam vê sî i ngàihdân danglamna chu engang nge ni? 
Pathian thútiâmte i rínchhán thei tìh hian i tân eng awmzia nge a neih? Emaw, engtín nge 
Pathian thútiâmte rínchhan zêl dân i zìr thèih ang?  
Engtiang kawngtein nge Pathianin min pêk thútak pawimawh takte hi kan chênna vêl 
boruak dìnhmùn avanga bosal mai theih dìnhmùn hlàuhawma kan lo awm \hín? Engtín 
nge chutiang boruak \ha lo chu kan lo hriat ang a, kan lo ìnvên lâwk theih ang? 

KHÂIKHÂWMNA:  Sinai Tlânga dân pêk khân Pathianin Abrahama hnêna A thútiâm chu 
a \hiat chuang lova, dân chuan thútiâma ham\hatna awmte pawh a dîpdâl chuang lo. 
Mîten an sualna dìnhmùn dìk tak an hriat theihna tûr leh, Pathianin Abrahama leh a 
thlàhte hnêna thû A tiâm chu an mamawhzia an ìnhriat theih nân dân chu pêk a ni.  
 
ZÌRLAI 7    November 5–11, 2011 

RÍNNA KALKAWNG (ROAD TO FAITH) 
 
CHÂNGVAWN:  ―Isua Krista rín avânga thíltiâm chu a ríngtûte hnêna pêk a nìh thèih 

nân, Pathian Lehkhathû chuan sual hnuaiah engkim a khârkhìp ta vék a‖ 
(Galatia 3:22, ESV).  

 
SABBATH CHAWHNÛ  
CHHIÂR TÛR: Galatia 3:21–25; Leviticus 18:5; Rome 3:1, 2, 9–19; 8:1–4;1 Korin 9:20.  
 
Hún eng emaw chén lo khâwingam tawh pârvate hi chuan, mêl za tam taka hlâah pawh lo 
tlá mahse an chênna hmún lam hi dìk takin an pán chát chát thei \hîn tìh hi tlâng hriat a ni 
a. Mahse êng emaw châng chuan chutianga mahnî hmún lama hâwn nachâng hre lo nge, 
hâwnna kawng an hre lo tìh ang chî chu an awm vê leh záuh bawk \hîn a. Chutianga 
mahnî hmún lama hâwn leh nachâng hre lo chu England ramah an lo awm tawh a, pârva 
sîng hnìh emaw laite (chêng sîng rùk emaw lai màn) chu engvâng tèhlêk nge ni, an hmún 
lamah an lo kîrleh háuh lo mai a. Tûn thléng hian a chhán âwm hriat a la ni lo cheu mai.  

Keinî pawh hian eng emawti zâwng chuan kawng kan bo emaw, kàl zêl ngaihna hre lo 
emawten kan awm a, chutiang chu a nuam dùh lo viau a. Hlàuthàwng leh ngàihmuang lo 
taka awmin, rílrûte pawh a chî-âi mangang viau \hîn a ni.  

Thlarau lam thílah pawh chutiang tho chu a ni mai a. Krista kan pàwm tàwh hnû pawh 
hian, LALPÂ hnêna kîr lehna tûr chín hre lo, kawng bo, kal zêl ngaihna hre lovin kan awm 
\hîn.  

Thú lâwmawm tak chu mahnî maia awm tûrin Pathianin min hnùtchhiah mai ngai lo 
tìh hi a ni. Chanchin |hâ lama târlan angin, rínna kalkawng kan zàwh tûr min târlansak 
diâm a, chutàh chuan dân pawh hi a tel a ni. Mi \henkhat chuan dân leh Chanchin |hâ hi 
lâkhràn an túm fo va, tûte emaw phei chuan thíl ìnkâwlkàlh tlát angin an ngai. Chutiang 
ngàihdân chu a dìk lo cháuh nì lovin, ngháwng râpthlâk tak a nei hial zâwk \hîn a. Dân tel 
lo chuan Chanchin |hâ kan nei lovang a. A nìhna takah chuan, dân tel lovin Chanchin 
\hâ hi manthiam thèih pawh a ni lo hial zâwk a ni.  
 
SUNDAY    November 6  
DÂN LEH THUTIÂM  
 
―Chutî chu dân chuan Pathian thutiâmte chu a dodâl em ni?‖ (Galatia 3:21, ESV).  
 

Paula khân a thíl sawifiahna kha amah dodâltûten ngaikâwiin, dân sawi nêp ta riau 
emaw, Pathian thútiâmte pawimawhna a sawi chuan Mosia leh Torah (Judate dân) palzût 
ta riau emawah an ngai ang tìh hlâuvin, annî ngêiin an zàwhna hmangin: ―Dân chuan 
Pathian thútiâmte chu a dodâl in ti em ni<‖ tiin a zâwt lêt vê ta thúng a. Hê zàwhna hi 
Paula‘n uâr deuh takin, ―Tèuh nâng le!‖ tîin a chhâng a. Pathian chu Mahnî ìnkàlh a nìh 
theih lòh avangin chutianga ngàih tûr a ni thei lovang. Pathian chuan thútiâm leh dân, a 

pahnìhin A pê a, dân leh thútiâm chu a ìnkàlh lo. Chhandamna ruâhmànah an \angkaina 
leh dìnhmùn chu a danglam deuh tìh mai a ni.  
 
Dân pawimawhna chungchânga Paula dodâltûte khân eng ngàihdân dìk lote nge an nèih? 
Khâikhín tûr: Galatia 3:21; Leviticus 18:5 leh Deuteronomi 6:24. 
____________________________________________________________  
____________________________________________________________  
 

Khâng mîte khân dân hian thlarau nùnna pe theiin an ríng tlát mai a. Chutiang 
ngàihdân an nèih chhán pawh Thúthlúng Hlúi lama châng pahnìh: Leviticus 18:5 leh 
Deuteronomi 6:24-a Pathian thúthlúnga awmte nùndân tûr chungchâng hi an hrìlhfiah dìk 
lòh \hín vâng a nìh hmêl viau mai. Dân chuan thúthlúng huâng chhûnga nùn dân tûr a 
kaihruai a, mahse annî chuan dân chu Pathian nêna ìnlaichînna hnâr niin an ngai tlát sî a 
ni. Bible-in chiang taka a sawi chu, ‗tìnung‘ theitu chu Pathian leh A Thlarau 
thíltìhthèihna chiáh a ni zâwk (2 Lalte 5:7; Nehemia 9:6; Johana 5:21; Rome 4:17). Dân 
hian tû hnênah màh thlarau nùnna a pe thei lo va, mahse chû chuan dân leh Pathian 
thútiâm a ìnkàlh tìh a kâwk chuang lo.  

Dânin nùnna a pêk thèih lòhzia fínfiàh nân, Paula‘n Galatia 3:22-ah ―Pathian 
Lehkhathû chuan sual hnuaiah thíl zawng zawng a khârkhìp ta vék‖ (BI) tiin a sawi ta a 
ni. Rome 3:9–19-ah, Paula‘n kan khawlòh nasat tawhzia sawi nân Thúthlúng Hlúi 
chângte a sawi chhuak a. Khâng chângte kha awmze mûmal nei lova fawmkhâwm sàtliàh 
mai an ni lo. Sual vanga hársatna—mìhríng thìnlunga châm reng mahnî-hmasialna a‘n 
sawi hmasa a—chutah sualna dàrh zâuzia leh khawvêl a chiàh hnèhzia a sawi kâi ta zêl a. 
A sawi tùm chu? Sual dàrh zâuzia leh dânin engmah a tìhtheih sî lòh avangin, kan tâna 
Kristâ rínawmna zârah chiáh chatuan nùnna thútiâm chu a awm thei a ni.  
 
Dân chuan min chhandam thei háuh lo nâin, kan pàwmna chuan kan tân eng hlâwknate 
nge min têltîr? Pathian dân i záwmna a\angin nangmâ nùnah eng hlâwkna nge a taka i lo 
chàn tawh?  
 
THÀWH|ANNÎ     November 7  
―DÂN HNUAIA VÊN/KHÂRKHÌP‖  
 

Galatia 3:23-ah, Paula‘n ―rínna a lo thlèn hmâin, dân hnuaia vên/khârkhìp kan ni,‖ tiin 
a ziak a. Paula‘n ―kan‖ a tìh hian Galatia ram kòhhrantea Juda ríngtûte chungchâng a 
sawi a ni. Anni khân dân lo hré\hàng tawh niin, Paula pawh hian Galatia 2:15 a\ang hi 
chuan an hnênah a sawi bîk ta deuh rêng a. Chutiang a nìhzia chu Galatia 3:23-a ‗kan‘ a 
tìh leh Galatia 3:26-a ‗in‘ a tìh danglamna a\ang hian a hmùh theih a ni.  

Galatia 3:23 chuan, ―Rínna a lo thlèn hmâin‖ a ti a; mahse Grik \awngah chuan 
‗Rínna chu a lo thlèn hmâin‘ tìh a ni thúng. Paula hian Kristâ lo lan hmâ leh lo lan hnûa 
(Galatia 3:24) dân dìnhmùn danglamna a sawi a, ―Rínna chu‖ tìh hi ‗Kristiante rínna‘ 
chungchâng sawina nì lovin, ‗Amah Isuâ‘ chungchâng sawina a ang zâwk a ni.  
 
Paula sawidânin Judate chu Kristâ lo kal hmâ zawng kha chuan ‗dân hnuaia‘ vàwn an ni. 
‗Dân hnuai‘ tìh hi eng a tìhna nge ni? Khâikhín tûr: Galatia 3:22, 23 leh Rome 6:14, 15; 1 
Korin 9:20; Galatia 4:4, 5, 21; 5:18.  
____________________________________________________________  
____________________________________________________________  

Paula hian ‗dân hnuai‘ tìh \awngkam hi vawi 12 emaw lai a lehkhathawnah a hmang a. 
A thú \obul a\angin kàwh hrang hrang a nei thei âwm e:  

1. ‚Dân hnuai‛ chhandamna kawng dang angin (Galatia 4:21). Galatia-a dodâltûte 
khân thúâwihna hmanga nùnna-pethei felna chu nèih an túm a. Mahse Paula‘n a lo sawi 
fiah tâk ang khân, hei hi thíl thèih a ni sî lo (Galatia 3:21, 22). Paula‘n a hnû lamah pawh 
a la sawi zêl dâwn a, ‗dân hnuaia‘ awm dùh nìhna hmangin Galatia mîten Krista chu an 
hnár a ni zâwk sî a (Galatia 5:2–4).  

2. ‚Dân hnuai‛ tìh chu a thiâmlòh chàntîrna hnuaia awm tìhna (Rome 6:14, 15). Dân 
chuan sual a tlénfâi thèih lòh avângin, a thílngiatte bàwhchhiatna chuan thiâmlòh chànna 
a thlén nghâl mai a ni. Chutiang chu mìhríngte dìnhmùn a ni \héuh mai. Chutiangah 
chuan dân chu tâng vêngtu ang lo niin, dân bàwhchhia apiangte chu a khârkhìp hnán zêl 
a, thí tûrin an chungchâng a rêlsak zêl \hîn a ni. Naktûk lam zìrlaia kan la hmùh zêl tûr 
angin, vêng (Galatia 3:23, NKJV) tìha Paula‘n heta ‗dân hnuai‘ tìha sawi a tùm chu 
chutiang chu a ni.  

Grik thumal pakhat, ennomos tìh hi ‗dân hnuai‘ tîa lèhlìn a ni tlângpui a, a kàwh chu 
‗dân chhûnga awm‘ tìh ang a ni a, Krista nêna ìnpúmkhatna zâra (1 Korin 9:21) dân thíl 
ngiatte chhûnga nung tìhna a ni. ―Dân thíltìhte‖ tìh hi Krista tel lova dân záwm túma bei 
tìhna a ni a, rínna azârah chiah féla nùn theih a nìh avangin (Galatia 3:11) thiamchantîr 
nân thíl theih a ni lo. Hê thútàk hian dân chu a hnâwl lova, dânin chatuan nùnna min pe 
thei lo tìh a târlang mai zâwk a ni. 
 
THÀWHLÈHNÎ     November 8  
DÂN MIN ―VÊNGTU‖  
 

Paula‘n dân nìhna bulpui pahnìh a sawi a, chûngte chu: 1) dânin Abrahama hnêna 
Pathian thutiâm a tìbo lova (Galatia 3:15–20);  2) dânin thútiâm chu a kàlh lo (Galatia 
3:21, 22). Chúti chu dân chuan eng pawimawhna tak nge a nèih? Paula‘n ‗bàwhchhiatna 
avanga‘ pêk bèlh a nìh thû a ziak a (Galatia 3:19), chumi sawifiah nân chuan dân nêna 
ìnkàihhnàwih thú chi hrang pathúm a hmang ta a ni, chûngte chu:  vên (vs. 23), khârkhìp 
(vs. 23), leh kâihruaitu (schoolmaster) (vs. 24) tìhte an ni.  
 
|awng\aina nên fîmkhúr takin Galatia 3:19–24 chhiar la. Dân chungchâng enge Paula‘n a 
sawi?  
 

Tûnlai Bible lehlìn thár tam zâwkte hian Galatia 3:19-a Paula‘n dân chungchâng a 
sawi hi a phàtna lam zâwngin an sawi deuh vék a. Mahse Grik thubul lamah chuan 
chutiang ngáwt chu a ni lêm lo. Châng 23-a ‗vawng‘ tìh hi ‗vêng‘ tìhna a ni. A phàt 
zâwng ang sawi nân pawh a hman theih tho laiin, ‗thuhnuaia dàh‘ emaw ‗vêng‘ (2 Korin 
11:32) tìhna emaw a ni thei. Thúthlúng Thár lamah hi chuan ‗hual hím‘ emaw ‗vêng him‘ 
(Filipi 4:7; 1 Petera 1:5) tìh chu thíl \halam sawina a ni zâwk màh. Chutiangin Galatia 
3:23-a ‗khâr khìp‘ tìh pawh hi chutiang deuh tho chu a ni. Hêng ang atânte pawh hian 
lehlìn theih a ni ‗khâr/ching‘ (Gen. 20:18), ―tâng/khâr hnan‖ (Exod. 14:3, Joshua 6:1; 
Jeremia 13:19), ―khùh‖ (Luka 5:6), or ―khúng‖ (Rome 11:32). A thu \obul a zìrin awmze 
dùhawm leh dùhawm lêm lo pawh a kâwk thei a ni.  
 
Israel fâte tân khân [thianghlìmna leh hlìmthlá rawngbâwlna] dân khân eng ham\hatnate 
nge a siamsak? Rome 3:1, 2; Deuteronomi 7:12–24; Leviticus 18:20–30.  
____________________________________________________________  
____________________________________________________________  

Paula‘n dân chu sawi hnâwm thei (Rome 7:6, Galatia 2:19) a nìh tho laiin, a \hatna 

lam pawh sawi tûr tamtak a nei tho bawk (Rome 7:12, 14; 8:3, 4; 13:8). Dân kha 
Pathianin Israelte chunga ânchhia A dàh a ni lova, dìk tak phei chuan malsawmna ni tûrin 
A pe zâwk a ni. Inthâwina thílte khân sual chu a la bo nghâl thei lo nâin, a la bo theitu 
Messia chu a kàwhhmùh a, a kàihhruaina dânte khân Israelte chu an vêl hnam dangte 
sualna râpthlâk tak ang chî làkah a húmhím \hîn a ni. Hmún danga Paula‘n dân \angkaina 
a sawina êngah, helaia dân hnâwl ta hmiáh anga han ngàih tâk mai chu tìhsual lian tak a 
tling hial ang. 
 
Thíl \hâ eng emaw hmán sual ni ta sî ngàihtuah teh. Damdâwi \henkhatte pawh hi nàtna 
tìhdamna tûra siam a nìh laiin, rùih nânte hmán a ni ta hláuh zâwk a. Chutiang chu 
nangmâ nùnah entîrna hmùhthèih i nei nual em? Thíl \hâ pawh hman khawlòh a nìh theih 
dân a\ang hian heta Paula sawi tùm chu engtín nge i manthiam phàh theih ang?  
 
NÍLÃINÎ    November 9 
Dân Chu Kan Tân Kâihruaitu A Ni  
 
Galatia 3:23-ah, Paula‘n dân chu vêngtu leh hualhímtu angin a sawi a. Châng 24-ah eng 
nên nge a tèhkhín a, chû chuan enge a kàwh?  
____________________________________________________________  
____________________________________________________________  
 

‗Kâihruaitu [schoolmaster\‘ (KJV) tìh hi Grik \awng chuan paidagogos tìh a ni a, 
Bible lèhlìn \henkhatah chuan ‗dân záwm ngiat tláttu [disciplinarian]‖ (NRSV) tih te, 
‘zìrtîrtu [tutor\‘ (NKJV) te, emaw ‗enkawltu [guardian\‘ (ESV) tìhte pawh hman a ni a, 
mahse thúmal pakhat mai chuan a nìhna tak a phúrchhuak zo \hîn lo. Paidagogos chu 
Rome khawtlâng nùna sal pakhat, a pû fapate kùm 6 kùm 7 vêl an lo nìh a\anga an puitlìn 
thlénga an chunga thúneia enkawltu a ni. A enkawlte tîsa lam mamawh ngaihtuahsak 
bâkah, an ìnbualna tûr te, an ei leh in bâkah, an sìlh leh fên tûr te ngàihtuahsakin, 
hlauhawm tìnrêng làkah a vênghím bawk ang a, sikul lùhtîrin, an homework tepawh a 
tìhtîr ngêi bawk \hîn ang. Chûbâkah, nungchang leh awmdân mâwite zìrtîrin, a tìhpui ang 
a, annî chu a tìhtîr vê ngêi bawk tûr a ni.  

Chutianga zìrtîrtû [pedagogues] \henkhat chu an enkawlte chuan an ngainâin, an 
hmangaih vê viau \hîn a, mahse hmânlai thúziaka a landân chuan khàuh taka zìrtîrna 
kengkàwhtûte an ni \hîn. Ná taka hrèma vauin thúâwih lo thei lovin an siam a, eng emaw 
châng chuan ná taka hàuh bâkah tàlhfiakte pawh hmán a ni fo \hîn. 

Paula‘n dân chu chutiang zirtîrtu anga a sawi hian, dân pawimawhna pawh a hrethiam 
tho tìh a chiang hlê. Dân chu sual hriat theih nâna pêk bèlh niin, thíl kàwhhmùhna a ni. 
Chutiang chu a tìhtûr a nìh avangin dân hi a lehlam zâwng pawhin a thlîr theih vê tho 
rêng a, misualte chu hâuvin a zìlh a, an sualnaah thiam lòh a chàntîr \hîn sî a. Chuti 
chungin, chutiang lam zâwng pawh chu Pathian chuan kan hlâwkpui tûr zâwngin A la 
hmang ta cheu va, dânin thiam lòh min chàntîrna chuan Kristâ hnên lamah min kàltîr a ni. 
Chutichuan, dân leh Chanchín |hâ chu a ìnkàlh lo. Kan chhandamna atâna \ang dûn tûrin 
Pathianin a ruâhman zâwk a ni.  

―Hê chângah hian [Galatia 3:24], tìrhkòh chuan Thlarau Thianghlím zâra 
thianghlìmna dân chu a sawi a ni ber. Dân chuan sual mìn hriattîr a, Krista kan 
mamawhna pawh min hmùhtîrin, ngàihdamna leh muânna chang tûrin, Pathian làka 
símna leh LALPA Isua Krista rínna lama tlân tûrin min ti ta a ni.‖—Ellen G. White, 
Selected Messages, book 1, p. 234.  

I chêt dân, thusawi leh ngaihtuahna chu dân nêna i khâikhín hnúhnùng ber kha engtìk 
khân nge ni ta? Dân thúziak chauh ni lo a thíl tùm nên chuan tûnah khâikhín \hàleh teh 
(Matthaia 5:28; Rome 7:6). Enganga che \hâ nge i nìh? I chhânna chuan hê lehkhathawna 
Paula sawi tùm chungchâng enge a hrìlh che?  
 
NÍNGÃNÎ     November 10  
DÂN LEH RÍNGTÛ CHU (Galatia 3:25)  
 

Mi tam tak chuan Galatia 3:25-a Paula thíl sawi hi dân pàihthlâk hmiáhna angah an 
ngai a. Bible hmún danga dân chungchâng a \hàzâwnga a sawina êng a\ang chuan 
awmzia a nei luâ lo.  

Chuti chu, eng a tìhna nge ni ta ang?  
Pakhatnaah, tûnah chuan dân thiamlòhchàntîrna hnuaiah kan awm ta lo (Rome 8:3). 

Ríngtûte kan ni a, Kristaa awm, khawngaihna hnuaia awm nìh ham\hàtna chên mêk kan 
ni (Rome 6:14, 15). Chû chuan thìnlúng taka Kristâ rawngbâwl tûra zàlênna min pê a, kan 
lo tìhsual pàlha thiamlòhchàntîr nìh hlàuhna rêng nei lovin kan awm. Hei hi Chanchin 
|hà zâra zàlênna dìk chu niin, dân zawm vâng ni lo, \henkhatte sawi dân takin ‗Kristaa 
zàlênna‘ chu a ni. Chutìh laiin, dân âwih lòh chu sual a ni a, sual chu ‗khuahkhìrh‘ (zàlên 
lo) nìhna (Johana 8:34) a ni. 
 
Rome 8:1–3 chhiar la. ‗Dân thiamlòh chàntîr ni ta lo‘ tìh hi enge a awmzia? Engtín nge hê 
thútàk ropui hian kan nùnah ngháwng a nèih tûr ni ang?  
____________________________________________________________  
____________________________________________________________  
 

Kristaa ngàihdam nìhna zârah, dân nêna kan ìnlaichînna lam chu a lo danglam ta. 
Amah tìlâwm tûr zâwnga nung tûra kòh kan ni a (1 Thesalonika 4:1); chutiang chu 
Paula‘n Thlarau hruaia awm tiin a sawi (Galatia 5:18). Hei hian thianghlìmna dân chu 
hmán tûr a ni ta lo ve tìh a kâwk lova, chutiang chu thú ìnchùh pawh a ni ngai lo. Dân 
chu sual nìhna sawifiahtu a nìh sî chuan, engtín nge chutiang chu a nìh theih tèhlúl ang 
ni?  

Dân chu Pathian nungchang târlanna a nìh avangin, dân kan zawm hian A nungchang 
chu kan lantîr tìhna mai a ni. Chû chauh a ni lo, dân ziak chhuaha awmte chu kan zúi ta 
mai a ni lék lova, dânin mahnî ngáwta a tìhtheih lòh tìtu Isuâ tìh dân kan zúi a; Ani chuan 
dân chu kan thìnlungahte min ziàhsakin (Heb. 8:10) dânin a ngiat felna chu keimahnîah 
tìhpuitlìn thèihin (Rome 8:4) a siam ta a ni. Chû chu, Isua nêna kan ìnlaichînna zârah 
niin, tûnhmâ ang lo taka dân zâwm thei tûra chàkna kan lo nei ta a ni.  
 
Rome 8:4 chhiar la. Enge hetah hian Paula‘n a sawi? Engtín nge hê thútiâm lo lanna hi 
nangmâ nùnah i lo hmùh tâk? Chutìh rualin, a \halam zâwnga danglamnate i lo hmù tawh 
chungin, engati nge chhandamna chu eng dangah màh nì lovin, Kristâ thíl mìn tìhsak tâk 
chungah chiah nghàh reng tûr a nìh? 
 
ZÌRTÃWPNÎ    November 11  
ZÌRZÂUNA:  ―Galatia-a dân chungchâng hi min zâwt a. ‗Kristâ hnêna min hruaitu tûr dân 
chu eng dân hi nge ni<‘  Kei chuan: Hlìmthlà rawngbâwlna dân leh thianghlìmna dân 
thúpêk sâwm a pahnìh hian a ni vê vê tiin ka chhâng a.  

―Juda hnam nùn púm puiah khân Krista chu a lungphûm a ni. Abela thìhna kha 
Kaina‘n Pathianin Isua Krista thísén zâra chhandamna entîrlâwkna tûra Krista kâwk 

ìnthâwina dânte A pêk Kaina‘n a âwih dùh lòhnain a ngháwng chhuàh a ni. Khawvêl tâna 
Kristâ thísén la chhuak tûr entîrna tûr thísen chu Kaina‘n a chhuah dùh lo tlát a. Hê 
ìnthâwina zawng zawng hi Pathian ruâhmàn niin, ìnthâwina lungphûm chu Krista a ni. 
Hei hi kaihruaitu nìhna hnâ a \anna chu niin, mìsualten Judate sakhaw nùn púm puiin a 
entîr Lungphûm Krista chu a kàwhhmùh a ni.  

―Biakbûk rawngbâwlna hnâa ìnhmang \hîn zawng zawngte chu, mìhríngte tâna Krista 
lo chêtna chungchâng zirtîr an ni \hîn a. Hê rawngbâwlna hi thìnlung tìnin Pathian dân, A 
lalram dân ni bawk chu, ngainàtna an lo nèihna tûra duân a ni.‖—Ellen G. White, 
Selected Messages, book 1, p. 233.  

―Túpêk sâwmte hi khàpna dân ang ngáwta én tûr a ni lo va, zàhngàihna a nìhna hi thlîr 
ber zâwk tûr a ni. A khàpna dânte hian hlìmna leh thúâwihna min thlén zâwk \hîn a. 
Kristâ hnên a\anga kan dàwn a ni a, nungchang thianghlìmna min thàwhsakin, chû chuan 
chatuan thlénga lâwmna min thlén dâwn a ni. Záwm dùhna chu hùmhìmna kùlha 
ìnhúngna a ni.‖—Ellen G. White, Selected Messages, book 1, p. 235.  
 
SAWIHO TÛR:  
Engtín nge kan nùnah sual kan hnèh theih ang tìh zàwhna kan ìnzâwt fo \hîn. Sual 
hnèhna tûr eng thútiâmte nge Bible-ah kan nèih? Chûng thútiâmte chu kan nùna a taka 
hlén a nìh thèih nân engtín nge \an kan lâk ang? Chutìh rualin, kan chàn \hàt leh hnèhna 
kan chan tâk chungah ni lovin, kan tâna Krista‘n hnèhna a lo chàn tawh chunga beiseina 
nghàt zêl tûrin engang taka fîmkhúr \hîn tûr nge kan nìh?  
Kristian \henkhatten ‗Dân a bo tawh‘ an tìh hi kan hre châwk a. Hêng mîte vêk hian 
‗sual‘ an huat thû chu an sawi leh tho lawi a, chû chu dân a la bo chiah lo an tìhna chu a ni 
bawk sî. An thusawi awmzia chiáh chu enge maw ni dâwn le?  
 
KHÂIKHÂWMNA:  Dân chu misualten Krista an mamawhzia târlang tûra pêk a ni. A 
neitûte tân chuan Pathian nùngchang kàwhhmùhin, thíl \ha lo làka húmtu a ni \hîn. Záwm 
min ngiat angin, kan tlìn lòhna leh sualnate târlangin, thiamlòh min chàntîr a. Dânin 
thiam lòh min chàntîrna làk a\angin Krista‘n min chhuàh a, kan thìnlungah A dânte min 
ziaksak bawk. 
 
ZÌRLAI 8    November 12–18, 2011  
BÂWIH A|ANGA ROLUÀHTÛTE NÌHNA 
 
CHÂNGVAWN:  ―Chutichuan bâwih ni tawh lo vin, fâ in ni tawh zâwk e; fâ in nìh 

chuan Pathian zâra roluàhtu in ni‖ (Galatia 4:7, ESV).  
 
SABBATH CHAWHNÛ  
CHHIÂR TÛR: Galatia 3:26–4:20; Rome 6:1–11; 9:4, 5; Hebrai 2:14–18; 4:14, 15.  
 
Paula‘n Galatia mîte chu bâwih anga awm lova Pathian fanû leh fapâte anga, chuta 
chanvote leh ham\hàtna zawng zawng neia awm zâwk tûrin a hrìlh a. Annî dìnhmùn leh 
Chinese mi Kristiana piangthar beidàwng leh ta deuh, Watchman Nee chanchin nên a 
ìnang viau mai.  

― ‗|awng\ai chiam chiamin, thèihtâwp chu chhuah \hîn mah ilang, ka LALPÂ tân hian 
ka rínawm hleithei lo ni berin ka ìnhria. Ka chhandamna pawh hi hlòh leh ta ni hialin ka 
ìnhré mai.‖ Nee chuan, ―Helai ui hi i hmû em< Ka ùi a nìh hi. In vêng tûra zìrtîr a ni a; 
engmah harsatna a siam ngai lo, thû a âwih êm êm a, ka rílrû tìhlím tû tak a ni \hîn. Tual 
laia saw ka fapa a awm a. Hársàtna a siam deuh reng mai, a châwte hi hmún tìnah a 

thèhdàrh a, a thawmhnâwte làh a tìbâl reng mai bawk a, buaithlâk tak a ni. Mahse a tû 
zâwk hian nge ka lalram ro khâwm ta ang? Ka ui chuan a khâwm lêk lo vang, ka fapa 
ngêi chu ka ro khâwmtu tûr a ni. Nangmâ tân A thìh tâk avang khân Isua Kristâ roluahtû 
tûr i ni.‘ ‖—Lou Nicholes, Hebrews: Patterns for Living (Longwood, Fla.: Xulon Press, 
2004), p. 31.  

Keinî pawh, keinî lam \hàtna vang ni lovin, A khawngaihna avâng zâwkin, Pathian 
roluàhtûte kan ni. Adama suala a tlûk hmâa a thíl nèih âia tam zâwk chu Krista-ah chuan 
kan nei a; hei tak hi Paula‘n Galatia ringtû, an kawng bosan mêkte hnêna zìrtîr a tùm chu 
a ni.  
 
SUNDAY    November 13  
KRISTAA KAN DÌNHMÙN (Galatia 3:26–29)  
 
Rílrûa Galatia 3:25 vawng chungin,  châng 26-na chhiar la. Tûna Isuâ tlán chhuah kan nìh 
tâk hnûa dân nêna kan ìnlaichînna min manthiamtîr tûrin engtín nge hê châng hian min 
\anpui?  
____________________________________________________________  
____________________________________________________________  
 

Châng 26 tîra ‗Tichuan‘ tìh hian Paula‘n a hmâ chiah châng nên a ìnzawm dân a hria 
tìh a kâwk a. Chutiang chuan a pû fapa pawh chu puitling a nìh hmâ zawng chuan amah 
kaihruaitu kàihhruaina hnuaiah a awm \hîn a, mahse Paula chuan Krista rínna lo nei tâte 
chu naupang ni tawh lovin, Pathian ‗fâ‘ puitling an nìh tawh avangin dân nêna an 
ìnlaichînna pawh a lo danglam ta bawk tìh a sawi a ni. Heta ‗fâ‘ tìh hi mipa leh 
hmeichhiate huap véka sawina a ni. 

Paula‘n hetah hian hmeichhiate pawh a sawi tel vék a (Gal. 3:28). Naupangte tìh âia 
fapâte tìh a hmanna chhan chu a rilrûah chhûngkua mipate rokhâwmtîr \hînte an awm 
vâng a nìh bâkah, ‗Pathian fâte‘ tìh hian Thúthlúng Hlúi húna Israelte dìnhmùn bîk (Deut. 
14:1; Hosea 11:1) a kàwh \hín vâng a ni bawk. Krista-ah chuan, Gentailte pawhin 
Israelte chauhin an chàn phâk \hín Pathian nêna ìnlaichînna bîk an chàng phâk ta a ni.  
 
Chutiang atâna thílthleng pawimawh tak baptisma chungchâng hi engtín nge ni ta ang? 
Galatia 3:27, 28; Rome 6:1–11; 1 Petera 3:21.  
____________________________________________________________  

 
Paula‘n châng 27-a ‗sî a‘ tìh a hman pawh hi a thíl sawi kal zêl nên a dàwhzawmna a 

ni. Paula‘n baptisma chan chu Krista nêna kan nùn ìnzawmtîr tûra thútlûkna pawimawh a 
ni tìh a hria a. Rome 6-ah, baptisma chànna chu A thìhna leh thàwhlehna nêna Isua nêna 
ìnpúmkhàtna entîrna a ni tìh a sawi a. Galatia-ah, Paula‘n entîrnei thíl dang a hmang ta 
thúng a: baptisma chànna chu Kristaa ìnthuâmna a ni a ti ta a ni. Paula thil sawi dân hi 
Thúthlúng Hlúi lama fèlna leh chhandamna bél chungchâng sawina nên a ìnzûl hlê (Isaia 
61:10; Joba 29:14).  

―Paula‘n baptisma chànna hi, Krista‘n ríngtû chu thuam A bél angin a ngàihruat a. 
Chutiang \awngkam chiah chu a hmang lo nâin, Paula‘n ríngtûte chunga fèlna pêk 
chungchâng chu a sawi a ni.‖—Frank J. Matera, Galatia (Collegeville, Minn.: The 
Liturgical Press, 1992), p. 145.  

Baptisma chànna hmanga Krista nêna kan ìnpumkhatnain a kàwh chu Krista 
chungchânga dìk chu keinî tân pawh a dìk vê tho tìh a ni. Krista chu Abrahama ‗thlàh‘ a 
nìh avangin ―Krista roluahpuitû‖ (Rome 8:17), ríngtûte chu Abrahama leh a thlàhte hnêna 
thúthlúng thútiâmte roluàhpuitûte an ni vê tho a ni.  

‗Krista chunga dìk chu keinî tânpawh a dìk‘ tìhah hian lo châm ta rìh la. Engtín nge hê 
thútàk ropui hian kan nìhna kawng tìnrêng a ngháwng tûr ni ang le?  
 
THÀWH|ANNÎ    November 14  
INZÌRTÎRNA BULPUI BÂWIH  
 

Pathian nêna kan ìnlaichînna chu ‗fâte leh roluàhtûte‘ nêna a khâikhín hnûin, Paula‘n 
Galatia 4:1-3 chhûngah hian roluahtû nìhna thúpui hmangin a sawi zúi ta zêl a.  

Paula sawidân hmangah chuan mi hausa, ram zâu tak nei chu a lo thìhin a ro zawng 
zawng chu a fapa upaber khâwm vék tûrin a dàh a. A fapa erawh chu a la naupàng rìh 
deuh sî a ni. Tûnlai húna rokhâwm chungchâng ang deuh tho hian, a pâ thurochhiàh 
angin a fapa chu enkawltu leh kâihruaitûte hnuaiah a lo puitlìn thléngin a awm rìh dâwn a 
ni. A hausakna rokhâwmtû tûr chu a ni tho nâin, amah a la naupan rìh avangin bâwih 
dìnhmùn ang deuh lékah a la awm rìh ang. Paula sawi dân hmang chu Galatia 3:24 thû 
nên khân a la ìnzûl viau zêl a, mahse heta sum vawngtu leh enkawltu dìnhmùn chu a 
ìnpawimawh hlèih hlê thúng a. An pû fapa enkawl puitlìn bâkah, a rosum leh hausakna 
tìnrêng vawngtu leh enkawltu an ni tel tlát mai a, a fapa a lo puitlìn a, amahin a 
mawhphùrhna a lâk theih thléngin rorêlna hnâ chu an kùtah a awm rìh dâwn a ni.  
 
Galatia 4:1–3 chhiar la. Tûna Kristian kan lo nìh tâk hnûa, kan nùna dân pawimawhna kan 
hriat theihna tûr Paula‘n a sawi chu enge ni?  
____________________________________________________________  
____________________________________________________________  
 

Paula‘n ―thú bùlpuite‖ (Galatia 4:3, 8, ESV) a tìh hi eng a tìhna chiah nge ìnhnialna a 
tam deuh a. Grik \awnga stoicheia tìh hian ―thíl bùl‖  a kâwk a. Mi \henkhat chuan kan 
khawvêl zungzâm \obul tak tak sawina (2 Petera 3:10, 12) ni tûrin an ngai; emaw, kan 
tûnlai húna thíl \hà lo chunga thúneitu ramhuai chàkna (Kolosa 2:15); emaw, sakhaw 
thúrin kalhmang tlângpui (Heb. 5:12) ni tûra ngaite pawh an awm tho. Paula sawidân 
anga mìhring dìnhmùn chu Kristâ lo lan hmâ chuan ‗naupang‘ anga sawina (Galatia 4:1–
3) hian sakhaw nùn kalhmang tlângpui a kâwk a. Chuti a nìh chuan, Paula hian 
Thúthlúng Hlúi hún, khâng dânte leh ìnthâwinate kha, chhandamna thú \obul tlângpui 
târlanna lék a ni tìhna a ni ang. 

Chutiang chuan, Israelte tâna zìrtîrna leh hlímthlá rawngbâwlna dânte a pawimawh 
viau nâin, thíl lo la thleng tûr hlímthlâ lék an ni. Kristâ nìhna luahlân tûra tìh a ni lo va. 
Krista zâwk châwisân âia chutiang dân vêl ngáwt ngàih thúpui zâwk chu hún liam taa kîr 
lehna a ni dâwn a. Galatia mîte tân pawh, Krista lo lan tawh hnûa chûng thú bùl lam 
ngáwta kîr lehna chu, Paula sawi dân takin, fapa puitling tawhin naupang nìh leh a châk 
ang deuh lék a ni dâwn a ni!  
 
Naupang rínna ang nèih hi (Matthaia 18:3) thíl \hâ a nìh thèih laiin, thlarau lam thíla 
puitlìnna nèih anga pawimawh a ni a ngem? Ngê,  thlarau lam thíla i \hàn nasat póh leh 
naupang rínna ang i nei nasa tìng ang tiin i \ang zâwk dâwn? I rínna chu engang taka 
naupang rínna ang leh ‗pawisawi lo‘ nge a nìh?  
 
THÀWHLEHNÎ    November 15  
―PATHIANIN A FAPA A RAWN TÎR‖ (Galatia 4:4)  

―Nimahsela a húnbî a lo kìm khân, Pathianin A Fapa chu rawn tîr chhuakin, hmeichhè 
làkah, dân hnuaiah a lo piang a,‖ (Galatia 4:4, BI).  
 

Paula‘n húnbí kim a tìh hian, Pathianin mìhríngte chanchina A ruâhmànna hlén tûra A 
lo chêtna a kâwk a. Isua kha a remchân hún húna lo kal mai a ni lo, Pathian ruâhmàn hún 
taka lo kal a ni zâwk. Khawvêl chanchin lam a\anga thlîr chuan, Pax Romana (Rome 
Râlmuanlai), kùm zàhnìh vêl chhûng Rome Lalram ngêlnghèh leh râlmuân lai hún a ni. 
Rome sorkarin Mediterranean Tuipui kam ramte a lâin, muânna a rawn thlen a, \awng 
tuallêng pakhat an hmang tlâng a, zìn veivàhna pawh a tluangin, hnam ze thúhmùn 
neihna khân Chanchin |ha thèhdàrhna kawng a hawng bawk. Bible thlîrna lam a\ang 
pawhin, Pathianin Messia lo kalna hún tûra A ruat (Dan. 9:24–27) a lo ni chiah bawk.  
 
Engati nge min tlàn tûra Krista‘n mìhrínga a lo chàn kher a ngaih? Johana 1:14; Galatia 
4:4, 5; Rome 8:3, 4; 2 Korin 5:21; Filipi 2:5–8; Hebrai 2:14–18; 4:14, 15.  
____________________________________________________________  
____________________________________________________________  
 

Galatia 4:4, 5 hian tawi fel takin Pathian Lehkhathûa Chanchin |hâ a fûn kim hlê mai. 
Isuâ mìhríng chànna kha thíl thléng pàlh a ni lo. ‗Pathianin A Fapa A rawntîr‘ a. 
|awngkam dang chuan, chhandam kan nìhna tûr hian Pathianin hmâ A rawn lâ tìhna a ni. 
Chûbâkah Kristian rínna bulpui, Krista chu chatuan Pathian a ni tìh a tìlang chiang hlê 
bawk (Johana 1:1–3, 18; Filipi 2:5–9; Kolosa 1:15–17). Pathianin vân tìrhkòh a rawn tîr 
lo. Amah ngêi chu a lo kal zâwk a ni. Anî chu Pathian Fapa chatuana lo awm tàwh ni 
mah se, Isua chu ‗hmeichhe làkah a lo piang‘ a. Nùla thianghlím làka a lo pianna khân 
mìhríng dìk tak a nìhna a nemnghèt bawk. 

‗Dân hnuaia piang‘ tìh hian Isua chu Juda hnama lo piang a nìhna bâkah, kan thiam 
lòhna phúrtû a nìhna pawh a keng tel bawk. Mahni ìnchhandam thei lo kan nìh avangin 
Krista‘n mihringa a rawn chàn a ngai a. A Pathianna leh mìhríng suala tlù tawh nìhna chu 
kâikàwpin, Krista chuan dân ang thlápin kan Aiàwhtu, Chhandamtu leh Puithiam Lal nìh 
a tling ta a ni. Adama pahnìhna niin, Adama hmasa zâwkin thúâwih lòhna avanga a thíl 
chân (Rome 5:12–21) zawng zawng nei lêtleh tûrin a lo kal a. A thúâwihna zârah, dânin a 
ngiat ang zawng zawng chu tifamkimin, Adama tlìn lòhna râpthlâk tak chu a tlàn leh ta a. 
Kros-a A thìhnain dânin a ngiat rêldìkna anga misual thìhna tûr chu a tlâk a, tichuan rínna 
tak leh ìnpêkna nêna Amah pantû zawng zawngte tlàn chhuak tûra dìkna chu a nei ta a ni.  
 
NÍLÃINÎ    November 16  
FÂ NÌH HAM|HATNATE (Galatia 4:5–7)  
 

Galatia 4:5–7-ah, Paula‘n a thúpui a sawi zâu zêl a, Krista‘n ‗dân hnuaia awmte a tlàn 
chhuak‘ (vss. 4, 5, ESV) tìh uar takin a sawi a. Tlàn tìh awmzia chu ‗lei lêt leh‘ tìhna a ni. 
Hrênga tâng emaw bâwiha tâng emaw tâna zàlênna nèihtîr tûra lei tûra a man pê tìhna a 
ni. Helai thûin a târlan angin, tlánna tìh hian dìnhmùn dùhawm lo taka awm, zàlênna 
nèihtîr ngai a kâwk a. Khawi a\anga zàlênna nei tûr nge ni ang? Thíl hrang hrang zîngah 
Thúthlúng Thár chuan thíl palî a târlang a, chûngte chu: 1) Setana leh a búmna làkah 
(Heb. 2:14, 15),  2) thìhna làkah (1 Korin 15:56, 57),  3) kan nìhphúng rêng bâwiha min 
tântîrtu sual thíltìhtheihna làkah (Rome 6:22), leh 4) dân thiam lòh chàntîrna làkah (Rome 
3:19–24, Galatia 3:13, 4:5).  
 
Amaha tlánna kan nèihna zârah Krista‘n eng thíl \hâ nge min tìhsak tâk? Galatia 4:5–7; 
Efesi 1:5; Rome 8:15, 16, 23; 9:4, 5.  

____________________________________________________________  
____________________________________________________________  
 

Krista‘n thíl min tìhsakah hian ‗chhandamna‘ hi kan sawi chhuak fo \hîn a. A dìk viau 
tho nâin, Paula‘n fâ mìn nìhtîrna thû a sawi (huiothesia) ang êm hi chuan a phàwk chhuak 
phà lo deuh a ni. Paula chiah hi Thúthlúng Thár lama hetiang \awngkam hmangtu chu a 
ni nâin, khatìh lai Grik-Rome khawvêlah kha chuan ‗fâ nìhtîrna‘ hi rorêlna thú hman lâr 
tak chu a ni tho. Paula-te damlai hún vêla Rome rorêltûte khân roluahtû tûr fapa an neih 
lòh chuan an âia rorêltû tûr an thlang fo \hîn a. Chutiang chuan ham\hàtna tamtak a keng 
tel \hîn:  
―1) Fàlâk chu a làtû fa dìk tak a lo ni ta \hîn a. . . . 
 2) Fa làtu chuan a fa lâk chu \ha taka enkawlin, ei leh bâr, sìlh leh fên tûr a ngaihtuahsak 

vék ang. 
3) Fa làtu khân a hnár leh thei lovang. 
4) A fàlâk kha salah a chháwr thei lo.  
5) A hríngtu nû leh pâte khân an chùh thiang tawh lo.  
6) Fâ nìhna chuan roluahtu nìhna chanvo a chàntîr.‖—Derek R. Moore-Crispin, ―Galatia 

4:1–9: The Use and Abuse of Parallels,‖ The Evangelical Quarterly, vol. LXI/No. 3 
(1989), p. 216.  
Lei lam thílah màh dân chu a nghèt a nìh sî chuan, Pathian fâte kan nìhna phei chu 

engang fakauva ham\hatna nge ni ang han ngaihruat mah teh u!  
 
Galatia 4:6 chhiar la, Hebrai \awngah chuan Abba tìh hi fâten an pâte an kòhna 
[Daddy/Papa tìhna ang] a ni. Isua‘n a \awng\ainaah a hmang a (Marka 14:36), keini pawh 
Pathian fâte kan nìh avângin chutiang chuan kan lam vê thei a ni. Chutianga Pathian nêna 
ìnlaichîn hnâi tak nìhna chu i chên mêk em? Eng hársàtna nge i nèih? Engtín nge \an i lâk 
tâk ang?  
 
NÍNGÃNÎ    November 17  
ENGVANGA BÂWIH NÌHNAA LÊT LEH? (Gal. 4:8–20) 
 
Engvanga bâwih nìhna lama kîr leh nge ni? (Galatia 4:8–20) Galatia 4:8–20 chhiar la. Heta 
Paula thíl sawi hi khâikhâwm teh. Engang takin nge Galatia mîte zînga zìrtîrna dìk lote chu 
a ngaimàwh?  
____________________________________________________________  
____________________________________________________________  
____________________________________________________________  
 

Paula‘n Galatia mîte zînga sakhaw thíl chîn chu eng chiah nge a sawi lo va, mahse 
chìbaibûkna dìk lo, thlarau saltânna chu a vei hlê tìh a chiang a. Thíl hlàuhawm leh 
chhiatna thléntu a ni dâwn tìh hriain, lehkhathawn dêngkhâwng tak a ziak a, Galatia mîte 
chu fâ ni tawh zéta bâwih nìhna lama lêt leh ta angin vauna thû a hrìlh a ni.  
 
Thíl nìhna tak a sawi lang lo nâin, Paula‘n eng thíl huatthlála takte nge Galatia mîten tî nia 
a sawi? Galatia 4:9–11.  
____________________________________________________________  
____________________________________________________________  
 

Mi tam tak chuan Paula‘n ‗nî te, thlâ te, húnbî te leh kùmte‘ (Galatia 4:10, ESV) a 
sawi hi, hlìmthlá rawngbâwlna dânte chauh ni lovin Sabbath pawh a dodâlna niin an 
hrìlhfiah \hîn a. Chutianga hrìlhfiahna erawh chuan fìnfiàh a dâwl lo. Paula khân Sabbath 

leh Judate thíl chîn \han eng emaw bîkte târlang dùh ni dâwn ta se, a dùh pgáwt chuan a 
târlang zung zung thei ang tìh Kolosa 2:16 a\ang hian a chiang hlê. Pahnìhnaah, Galatia 
mîte thíl tìh chu eng pawh ni ta se, Paula‘n chiang taka a sawi chu, chûng chuan Kristâ 
hnêna zàlênna a\anga bâwiha tânna lamah a hruai tìh a ni. 

―Nìsarìhna Sabbath sèrhna hian mìhríng chu hrêngah a tântîr a nìh ngai chuan, Amah 
Siamtu ngêi pawh kha khawvêla Sabbath sèrh hmasa ber a nìh avangin hrêngah A ìntântîr 
a ni ngêi tûr a ni!‖—The SDA Bible Commentary, vol. 6, p. 967.  

Chûbâkah, engati nge Isua khân Sabbath sèrh chauh ni lova, midangte hnênah pawh 
sèrh dân tûr A zìrtîr zâwk sî? Dìk taka (Sabbath) sèrhnain Amaha zàlênna awm chu 
mìpuiten an chên theihna tûr a dâlsak em ni dâwn? (En tûr: Marka 2:27, 28; Luka 13:10–
16.)  
 
Kristaa kan nèih zàlênna min lâk bosak thei thíl chîn eng emaw Seventh-day Adventist 
nìhnaah hian a awm em? Emaw, kan tìh \hínte chu hársàtna thlentu a nìh lòh pawhin, 
chutiang chunga kan rílrù pùthmang chu engang nge ni? Engtín nge rílrù pùthmang dìk 
lòhna hian Paula‘n Galatia mîte a vaulâwkna angah khân kan lo tân reng thèih ang?  
 
ZÌRTÃWPNÎ    November 18  
ZÌRZÂUNA:  ―Vân rorêlnaah chuan mìhríngte chu bàwhchhètûte ni mah se, an thúâwih 
lòhnaah chuan an boral lòh va, an âiàwhtu leh an tâna zàkhamna Krista an rínna zârah, 
Pathianin Isua Krista zâra Pathian fâte an nìhna tûra A lo ruat lâwk, A mithlàn nìh 
theihna tûr ruahmànna siam a ni. Pathian chuan mi zawng zawng chhandama awmah A 
dùh a, ruâhmànna ropui tak siam niin, A Fapa nèih chhún chu mìhríng tlán nân A pe ta a 
ni. Boralte chu Krista Isua zâra Pathian fâte nìh theihna an hnàr vâng a ni ngêi ang. 
Mìhríng chàpona chuan chhandamna ruâhmàn a pàwmna tûr chu a dâl \hîn a. Mahse 
mìhríng tlìnna chuan Pathian hnêna pàwm nìhna a thlén thei dâwn sî lo. Mìhríng chu 
Pathian pawmtlâk nìhtîrtu chu A hmíng rínna zâra Kristâ khawngaihna a dàwn chiah chu 
a ni ang. Pathian mi thlànte nìh fiàhna chu, thíltìhte rínchhanna emaw, rílrù hlìm leh 
nawmna ngáwt a ni lo, thlànte chu Kristâ zâra thlàn an ni zâwk.‖—Ellen G. White, 
―Chosen in Christ,‖ Signs of the Times, January 2, 1893. 
 
SAWIHO TÛR:  
LALPA nêna kan lêndúnnah naupang ang nìhna leh nìh lòhna hi enge a awmzia tìhah 
châm zui ta rìh la. Pathian kan rínna leh kan ìnkûngkàihpuina kawngah hian naupang 
nìhna engangte nge kan ngaihtuah tûr? Chutìh rualin, eng kawngahte nge chutiang chu kan 
kàlpui thùi lútùk theih bawk ang?  
Mî tûte emaw, khawngaihna, rínna zâr chiaha chhandamna tìh thû hlâuthâwng deuh 
tlatte hi engtín nge ni ang? Engati nge, theih chu ni dâwn ta se, mi tamtakte hi chuan 
chhandamna hi thàwhchhuah túma an bèih tho ang?  
In pâwlah, Níngâni zìrlai tâwpa zàwhna kha énho ula. Engtín nge keini Seventh-day 
Adventist-te hi kan chhuahsan hnû saltânna lamah kan tân leh theih ang? Engtín nge hei hi 
kan chungah a lo thlèn a, chhuahsan theih ang?  
 
KHÂIKHÂWMNA:  Krista-ah chuan Pathian fanû-fapâte kan lo ni ta. Pathian fâte kan ni a, 
chhûngkuaa ham\hatna leh chànvote chang thei kan ni ta bawk. Dân leh hraite bèhchhàna 
Pathian chu kûngkàihpui kan túm a nìh chuan thíl âtthlâk tak a ni ang. Fapâin fâ a nìhna 
leh a rochan tûr hnâwl a, bàwih nìh thlang ta zâwk ang lék kan ni ang.  
 
ZÌRLAI 9     November 19–25, 2011 
BÈRÂMPÛ PAULA NGÉNNA  

CHÂNGVAWN:  ―|hiante u, keipawh nangmahnî ang ka nìh tâk avâng hian, nangnî 

pawh keimah ang lo ni tûrin ka ngên takméuh che u a ni‖ (Galatia 4:12, NRSV).  
 
SABBATH CHAWHNÛ  
CHHIÂR TÛR:  Galatia 4:12–20; 1 Korin 9:19–23; 11:1; 2 Korin 4:7–12; Filipi 3:17.  
 
Kan hmùh chhòh tâk zêl angin, Paula‘n pèhhêl nei lovin Galatia mîte chu thû a sawipui 
zui zêl a. An thlarau dìnhmùn \hàtna tûr a veipui êm vângin \hàhnemngai takin zìlhna thú 
kháuh deuh zâwkte pawh a hmang a. Pathian thûa thú ìnchùh pawimawh tak takte a sawi 
bâkah, Galatia mîte hnêna Paula lehkhathawn hian thúrín dìk nèih pawimawhzia pawh a 
târlang tel bawk a ni. Enge kan rín tìh hi chuti taka pawimawh lo ni ta lovin, thúrín dìk 
neihte pawh pawimawh vak lêm lo lo ni dâwn ta se, engah tèhlúl nge Paula hian chuti 
taka \hàhnem a ngàih ang a, a lehkhathawnah pawh a ìnhnùhhniam dùh lòh lêm ang ni? 
Thútàk erawh chu, enge kan rín tìh hi a pawimawh êm êm a, Chanchin |hà 
chungchângah phei hi chuan a ni lehzual. 

Galatia 4:12–20-ah Paula‘n a thusawi a chhúnzawm zêl a, a tìhdân phúng erawh 
tlêmin a thlâk hrét thúng. Galatia mîte kalsualna a\anga hmìn lêtleh túmin thíl \henkhat 
chìpchiar deuh zâwk leh thúríl deuh zâwk hmangin a sawi a, tûnah erawh chuan mimal 
taka ìnngénna lam zâwngin, kòhhran hruaitu a nìhna a\angin a siam ta a ni. Zìrtîrtu suak, 
Galatia mîte tuipuina tak tak nei sî lote ang lo takin, Paula‘n tìhtakzéta anmahnî a vei leh 
an hmâkhua a engtopui zia te, berâmpûin a berâm vâkbote tân beiseina leh hmangaihna a 
nèih ang chu a lantîr a. An Pathian thú lâk dân a tìdìk chauh ni lovin, a hmangaihte tâna 
rawngbâwlsak dân kawng chu a zawng zâwk a ni. 
 
 
SUNDAY     November 20  
PAULA THÌNLÚNG CHU  
 
Galatia 4:12–20 chhiar la. Hêng chângtea Paula thúchàh láipui chu enge ni?  
____________________________________________________________  
____________________________________________________________  
 

Paula thìnlung chhûnga khàt liâm chu châng 12-a ngénna a siamah hian a lo lang \an a. 
Galatia mîte chu ‗Keimah ang lo ni vê rawh u‘ tiin \hàhnemngai takin a ngên a. ‗Ngên 
chiâm emaw ngên takméuh‘ tìh hi lèhlìn \henkhatah chutiang chiahin an târlang lo va. 
Hetiang sawina hi Grik \awng chuan deomai a ni a. Hei hi ‗túr‘ tìh nân te ‗ngên‘ tìh nânte 
lèhlìn theih a ni a, hei hian mangánpui hial tìh angte pawh a kâwk thei (2 Korin 5:20; 
8:4; 10:2).  

Paula hian ‗Ka ngên ngàwih ngáwih che u a ni!‖ a tìhna a ni. Paula thíl engto chu 
Pathian thû chungchâng ngàihdân chauh ni lovin, thúrínte an thlîr dân pawh a ni. A 
rawngbâwlna zâra Kristâ hnêna hruai ni tâte nùn kha a vei êm êm a. An \hian bâk deuhah 
a ìnngai a, ani khân an thlarau lam pâ niin, anni chu a fâte an ni. Chû chauh pawh la ni 
lovin, hmeichhe nâu hríng tûrin ná taka a véi ang hialin Galatia mîte chu a véi a (Galatia 
4:19). Paula chuan kòhhran a dín \úma anmahnî a ‗vei‘ hmasakna kha ‗hím taka hrínna‘ 
tûr tlìng khàwp niin a ngai a. Mahse tûnah Galatia mîte chuan thútàk an vàh bosan ta mai 
sî a, tûnah hian Paula chuan an \hàtna tûr dùhsakin, nauvei na tuar ang hialin a lo awm 
leh ta a ni.  

Paula khân Galatia mîte thlèn tûr enge rílrû-ah pâi a nèih? An tâna \hàhnemngai taka a 
bèihna chuan eng ràh \hà nge a chhuah a beisei? Galatia 4:19.  
____________________________________________________________  
____________________________________________________________  
 

Galatia mîte chu chhûla ìndín chho mêk anga târlang zétin, Paula‘n Galatia mîte chu 
nû nau hríng mai tûr angin a sawi ta thúng a. Thúmal pakhat ‗ìndín chho‘ tìh hi chhûla 
nausên ìnsiam puitling chho mêk sawina a ni. Hetiang ngàihtuahna hmang hian Paula‘n 
Kristian nìh awmzia chu, mimal leh a hùhovin kòhhrana dín a nìh dân a sawi a. Krista 
zuitu nìh chu ríngtûa ìnchhâlna mai a ni lova, Krista ánna nei tûra tìhdanglam nìhna a ni 
zâwk a. Paula khân ―Galatia mîte tlêma danglam hlékna chauh hmùh a dùh a ni lova, 
anmahnîah Krista chu hmùhtheih hialna tûra danglam hláuhna hmùh a dùh zâwk a ni.‖—
Leon Morris, Galatia (Downers Grove, Ill.: Inter Varsity Press, 1996), p. 142.  
 
Engtiang kawngtein nge nangmâ nùnah Krista nungchang lantîrna chu i hmùh? Englai 
angahte nge hmasâwn lehdeuh i la ngaia i ìnhriat? 
  
THÀWH|ANNÎ    November 21  
DANGLAM TÛRA CHONA  
 
Chhiar tûr: 1 Korin 11:1; Filipi 3:17; 2 Thesalonika 3:7–9; leh Tìrhkòhte 26:28, 29. Galatia 
4:12-a târlan tawh eng thíl nge Paula‘n a sawi? Chû chu engtianga manthiam tûr nge kan 
nìh? 
____________________________________________________________  
____________________________________________________________  
____________________________________________________________  
 

A lehkhathawn hmún tam takah Paula‘n Kristiante chu A nungchang entawntûte ni 
tûrin a fùih \hîn a. Chûngah chuan Paula hian an entawn leh zúi tûrin mahnî pawh a 
ìntârlang tel vê \hîn a. 2 Thesalonika 3:7–9-ah, Paula‘n midangte tâna phúrrìta \ang lova, 
mahnî khawsakna mamawh thàwhchhuah kawnga ringtûte entawn tûrin mahnî a ìntârlang 
a ni. 

1 Korin 11:1-ah, Paula‘n Korin mîte chu midangte \hatna tûr ngàihtuah hmasa \hîn 
tûrin a sâwm a. Galatia mîte chungchânga a thíl vei chu tlêma dang ta hrét angin a lang. 

Galatia 4:12-ah, Paula‘n Galatia mîte chu amah entawn tûrin a ti vê lo va; amâ nìh ang 
chu ‗ni vê zâwk‘ tûrin a ngên a—lemchang lo va, a nìh a ni mai zâwk tûrin a sâwm a. 
Engvâng nge? Galatia mîte zînga harsatna kha mâwi lo taka khawsak emaw, Korin 
kòhhran anga Pathian hré lo nùn emaw ang lam kha a ni vê lo. Galatia-a thú chai ngai chu 
Kristian sakhaw zìntîrna laipui lamah a ni zâwk tlát mai a. ‗Khawsak‘ dân lamah âiin ‗a 
nìha nìhna‘ lamah a ni. Paula‘n ka tìhdânin ti vê rawh u a ti lova, keimah ang lo ni rawh u 
a tî a ni. Hetiang hian Herod Agrippa II hnênah khân sâwmna a lo siam tawh bawk a  
(Tìrhkòhte 26:29, ESV), Paula chuan, ―. . . Nang chauh ka ti lo, vawiina hêng ka thu 
ngaithlàho zawng zawng pawh hi keimah anga awm tûrin, Pathian hnênah ka dîl a ni—
kawl erawh hi chu bún vê lovin,‖ a ti a. |awngkam dang chuan, Paula hian a Kristian 
nuntawng a sawi a, chû lungphûm chu Kristaa ìnnghàt niin, a tâna Krista‘n A tìhsak tawh 
chu rínchhanin, dân thíltìhte chu a rínchhan vê lo. Galatia mîte erawh hi chuan Kristaa an 
nìhna âiin an nungchang leh thìltìhte an rínchhan nasa zâwk sî a ni.  

Paula khân Galatia mîte chu engang chiaha amah ang ni tûrin nge a dùh tíh chu a 
sawifiah lo nâin, a tlângpui thûah chuan amâ nùndân kawng tìnrêng kha a huap hmêl a. A 
thíl engtopui chu, Galatia mîte sakhuanaah dân máwlh kha laipui berah an nei a, ani 

erawh hi chuan Isua Kristaa a chhàr tâk hmangaihna mak tak te, lâwmna te, zàlênna leh 
chhandam nìh chiânna te chu nei vê tûrin a dùhsak sî a ni. Krista ropuina engkim khûm 
zo êngah chuan, Paula‘n thíl dang zawng zawng hi chu hnâwmhnêa ngàih vék dân a lo zír 
chhuak ta a (Filipi 3:5–9), chutiang chu Galatia mîten an nèih vê thèih a dùhsak a ni.  
 
Isua ni lo midang tûte emaw entawn tûr \ha tlìng hriat i nei em? Eng thíl angahte nge i tân 
entawn tlâk a nìh a, engtín nge nangmâ nùnah chutiang thíl \hâ chu i lantîr vê thèih ang?  
 
THÀWHLEHNÎ    November 22  
NANGMAHNÎ ANG KA NI TA  
 
1 Korin 9:19–23 chhiar la. Galatia 4:12 tâwp lama a thusawi manthiam \hat theih zâwk nân 
enge Paula‘n hêng chângahte hian a sawi? (En tel tûr: Tìrhkòhte 17:16–34; 1 Korin 8:8–13; 
Galatia 2:11–14.)  
____________________________________________________________  
____________________________________________________________  
____________________________________________________________  
____________________________________________________________  
 

Galatia 4:12 thû hi manthiam mai a har deuh a. Engati nge Galatia mîte chu Paula ang 
an nìh ang a, amah ber anmahnî ang a ni tawh sî a? Nìmín lam zìrlaia kan hmùh tâk ang 
khân, Paula‘n annî chu amah anga rínna famkim leh chhandam nân Kristâ tlìnna chu 
rínchhán vê hmiáh tûrin a dùhsak a. Anmahnî ang a nìh thû a sawi hi chu, Juda mi lo ni 
tawh mah se, anmahni Gentailte anga ‗dân nei lo‘ lo ni tain, chû chu an hnêna Chanchin 
|hâ a puân theihna tûr a ni tìh a sawi a. Gentailte khawvêla ramthím rawngbâwltu ropui a 
nìh angin, Paula‘n Judate leh Gentailte hnêna Chanchin |ha puan kàwp dân tûr a lo zir 
tawh a. Dìk tak phei chuan, 1Korin 9:19–23 sawidânin, Chanchin |hâ chu tidanglam 
chuang sî lovin, Chanchin \hâ a hrìlna tûr hnamte a zìrin, anmahnî pàwh dân tûr tìhdân 
hrang hrang a hmang \hîn a ni.  

―Paula kha tûnlai hún ang chu ni se a \obul a\anga thlîrna nei thiam mî tìh ang hian, 
Chanchin |hâ a hrìlna tûrte mamawh leh thíl manthiam dân mìl zêla thíl sawi dân thiam, 
sûlsútû \ha tak a ni.‖—Timothy George, The New American Commentary: Galatia 
(Nashville, Tenn.: Broad man & Holman Publishers, 1994), p. 321.  

Amah Paula‘n 1 Korin 9:21-a a sawi dânin, chutiang zâwnga Chanchin |hâ kàlpuina 
tûrah chuan chín deuh chu nèih a ngai tìh a lang a. Entîrnân, Judate leh Gentailte hnêna 
Chanchin |ha puan chhuah dân tûrah eng tìhdân hmang nge zúi tûr tìhah zàlênna nei 
bawk mah se, nùn phúng mûmal nei lova khawsa tûrin zàlênna a nei lova, Kristiante chu 
‗Kristâ dân‘ hnuaia awm an ni. A ram mîte khawsak dân mìla Chanchin |ha kalpui tìh hi 
a áwlsam lêm lo nâin, ―Chanchin |hà laimû leh hnamzia tak kha kan thliar hran thiam 
chhûng chuan, Kristâ thúchàh kha hnûkhniam chuang sî lovin, Paula tìhdân zúia her rem 
thiam kha kan ti ve \hîn tûr a ni.‖—Timothy George, Galatia, pp. 321, 322.  
 
Inhnùhhniam mai hi a áwl viau \hîn a ni lo‘m ni? Kristian nìh rei deuh phéi chuan 
ìnhnùhhniam mai áwl tak a ni. Engati nge chutiang a nìh \hín? Dìk takin mahnî ìnénfiah la. 
Nangmâ nùnah ìnhnùhhniamna hi eng chén nge lo awm ta a, engtiangin nge mahnî i 
ìnthiam chàwp \hín? Engtín nge chutiang a\anga tho chhuak leh tûra \an i lâk thàr ang?  
 
NÍLÃINÎ    November 23  
HMÂNAH LEH TÛNAH  

Paula leh Galatia ríngtûte ìnlaichînna chu tûn ang êma hársâ a ni ngai lo. Dìk tak phei 
chuan an hnêna Chanchin |hâ a puân tìrha amah an dùhsak \hínziate kha chhuânawm tak 
a ni. Engtizia nge ni ta le?  
 
Galatia mîte hnêna Chanchin |hâ puang tûra Paula‘n thútlûkna a siam chhan thílthleng ni 
âwm enge awm? Galatia 4:13.  
 

Galatia mîte hnêna Chanchin |ha puân kha a tîra Paula tùmdân rêng a ni lo tìh a lang 
a. A zìn kawngah tîsa lam bàwrhsâwmnain a tlâkbuak a, a beisei âia rei màh Galatia-ah 
chuan a châm a ngai ta sî a ni. Paula nàt dân hmang chiáh kha hriat hlèih theih a ni lo. Mi 
\henkhat chuan Malaria a vei a nìh an ríng deuh a, \henkhat dangte erawh chuan Galatia 
mîten an mìt thlàwna Paula pêk hial an ìnhuamna thû a târlang a\ang hian, mìt nàtna a vei 
a nìh an ring bawk. A nàtna kha 2 Korin 12:7–9-a ‗ka tîsaa hlîng‘ tìh a sawi ang kha a nìh 
ríng tâwk pawh an awm tho.  

Eng nàtna vei pawh chu lo ni ta se, a tàwrh a hrèhawm êm avângin Galatia mîte tân 
fiàhna a tlìng a ni. Khatìh lai khawvêl angahte phei kha chuan bàwrhsâwmna hi Pathian 
ânchhiaah ngàih a ni a (Johana 9:1, 2; Luka 13:1–4), Paula nàtna pawh kha Galatia mîten 
amah leh a thúchàh hnàrna remchângah an hmang thei a ni. Mahse thìnlúng takin Paula 
chu an lâwm a. Engvâng nge? An thìnlungte chu Kros thúchàh a puânna chuan a tìh lùm 
tâk vâng (Galatia 3:1) leh Thlarau Thianghlím hnathawh vang a ni. Tûna an rílrû an 
thlâknaah hian eng chhuânlam nge an siâm tâk ang?  
 
Paula tàwrhna Pathianin a thlèn A phàlna chhán kha enge ni thei ang? Amah ngêiin 
hársàtna a tàwh laiin engtín nge Paula‘n midangte rawng a bâwlsak theih? Rome 8:28; 2 
Korin 4:7–12; 12:7–10.  
____________________________________________________________  
____________________________________________________________  
 

Paula nàtna chu eng pawh ni se, a ná viau tìh chu a chiang a, chutiangah chuan Pathian 
han màwhchhiat mai pawh áwl tak a ni ang a, Chanchin |hà hrìl hnâ bânsan tûr pawhin 
chhuânlam a nei \ha thei viau ang. Paula chuan chutiang chu a ti háuh lo. A hársàtna 
chuan a dèlh a, a hnèh mai lòh nân Pathian khawngaihna rínchhán lehzual zâwk nân a 
hmang ta hláuh a. ―Pathian chuan nùna harsatna thléng—bàwrhsâwmna te, tìhdùhdàhna 
te, rèthèihna te, leilúnga chhiatna thléng te, chhiatna sawi hlèihtheih lòh thleng te hi—A 
zàhngaihna leh khawngaihna lantîr a, Chanchin |ha tìhhmasâwn nân remchângah A 
hmang fo \hîn a ni.‖—Timothy George, Galatia, pp. 323, 324.  
 
Engtín nge i chunga fiàhna leh tàwrhna lo thléngte hi LALPA chunga ìnnghàh dân zìr nân i 
hman zâwk hláuh thèih ang?  
 
NÍNGÃNÎ    November 24  
THÚTÀK CHU SAWIIN  
 
Galatia 4:16 chhiar la. Eng thú pawimàwh tak nge Paula‘n hetah hian a sawi? Engtiang 
kawngtein nge chutiang chu i lo tàwn vê theih ang? (En tèl tûr: Johana 3:19; Matthaia 26:64, 
65; Jeremia 36:17–23.)  
____________________________________________________________  
____________________________________________________________  
____________________________________________________________  

‗Thútak sawi‘ tìh hian thíl dùhawm lo kàwh a nei fo \hîn a, a bîkin kan tûnlai khawvêl, 
pèhhêl lo, dêngkhâwng leh sawi \ìh nei lova thíl ìnhrìlhna húnah hian, thú lâwmawm lo 
leh hriat hrèhawm tak pawh nise ìnhrìlh tho ngai ang hi a kâwk deuh a. Galatia 4:12–20 
chhûnga Paula sàwi ni lo emaw, a lehkhathawn dang danga sawifiahna (Galatia 6:9, 10) 
te ni lo se chuan, Paula‘n hmangaihna a sawi chu Chanchin |ha thútàk a tuipuina hian a 
bûk kâng hnèh hlê mai an ti mai thei hial âwm e.  

Chutichungin, kan hmùh tâk ang khân, Paula‘n Galatia mîten Chanchin |hâ an hriat 
chu a dùhpui hlê (Galatia 2:5, 14) chungin, chutianga a engtopuina chu anmahni a 
hmangaihna a\anga lo chhuak a ni sî a. Tûte emaw zìlh ngai zìlh emaw, thútàk hré dùh 
lêm lote hnêna hriattîr emawte pawh hi thíl nuam tak zawng a ni hauh lo mai. Kan tìh 
chhan pawh anmahnî tìhnàt kan dùh vâng ni lovin, an \hatna tûr kan dùhsak vâng a ni 
\hîn a, kan thúsawi chuan tinâin, tìthìnúr emaw, keimahnî min huatphah hial pawh a ni 
thei. Hre châk lo mah se an tân hriat mâkmàwh nia kan ngàih avangin kan hrìlh ta tho 
\hîn a ni.  
 
Galatia 4:17–20-ah, Paula‘n a dodâlte chungchâng enge a sawi? An Pathian thu kalpui dân 
bâkah, eng thíl dangah nge chona a siam?  
____________________________________________________________  
 

Paula‘n Chanchin |hâ chu pèhhêl nei lova sawi a, Galatia mîte huat pawh pawisa lova 
\hahnemngai taka a puan laiin, amah dodâltûte chuan anmahni an hmangaih vâng pawh 
ni lo, mahnî hmasialna vâng maiin Galatia mîte dùhsàk hlàwhna kawng an zawng ruai 
thúng a. Paula thusawi a amah dodâltûten Galatia mîte chu ‗lâk hràn che u an dùh‘ a tìh 
awmzia tak hi a chiang mai lo va, sèrhtan thûa an ìntùklùh hmâ lòh chu Chanchin |hà 
ham\hàtna chantîr lòh túma an bèihna a sawina pawh a ni maithei e.  
 
I thusawi chu dìk tak pawh lo ni se tûte emaw a tìhthìnrím tâk lai kha ngàihtuah la. 
Chutiang i tìh a \ûl leh húna i sâwtpui thèih tûr eng thíl nge chuta \ang chuan i zìr chhuah?  
 
ZÌRTÃWPNÎ   November 25  
ZÌRZÂUNA:  ―Galatia mîte kòhhranah hi chuan alang apâuva dìk lòhna chu chanchin \ha 
thuchahah hian a lo lût a ni. Krista, rínna pungphûm dìk tak chu hnâwl niin, Judate sèrh 
leh sâng dân hlúi chu lâklùh a ni ta zâwk a. Tìrhkòh chuan Galatia tama ringtûte hi 
anhahni vautu boruak hlauhawm tak laka chhanchhuah an nìh thèihna tûr chuan thu 
tìhtlûkna khauh tak nèih a, vaulâwkna thuhriâm ber mai pêk tûr a ni tìh a hmû a ni.  

―Kristâ rawngbâwltu tìnin zìrlai pawimawh tak an zìr tûr chu \anpui an tùmte awmdân 
a zìr zêla hnâ an thawh hi a ni. Dímdâwihna te, chhelna te, thú tìhtlûkna te leh nghèhna te 
hi ìnang \héuhin an pawimawh a, mahse hêngte hi fîmkhúr taka hman tûr an ni. Mi, rilru 
inang lo tak takte, awmna hmún leh nundân inang lo tak takte enkawl tûr hian fínna te, 
rorêl thiamna te leh Pathian Thlaraua tìhthianghlìmnate an \ûl a ni . . .  

―An nùna Pathian thíltìhtheihna lo hre tawhte chu Chanchin |ha thutak an lo 
hmangaihna hmasa ber lamah chuan kîr leh tûrin Paula‘n a ngên a. Kristaa a hmei a pâte 
zàlên tak an lo nìh theihna ham\hatna an neihna chu an hmâah hnial thèih miah lohin a 
târlang a, a khawngaihna tlanna zârah inpumpêkte chu A felna sìlhfêna thuam an nihdân 
pawh chu a hrìlh a. Chhandam tûrte rêng rêng chuan Pathian thilteah chuan thíl tawn dik 
tak mai chu an tawng ngei tûr a ni.  

―|hahnemngai taka tìrhkoh ngenna chu rah chhuah lovin a awm lo va. Thlarau 
Thianghlím chuan thíltìhtheihna nên a thawk a, mi tamtak, kawng dìk lo lama pêng 
tawhte chu Chanchin |ha an rínna hmasa lamah chuan an lo kîr leh ta a ni. Heta \ang 

hian Kristan zàlênna a pêk leh a chhuah zàlênnaah chuan an nghèt ta tlát mai a ni.‖—
Ellen G. White, Tìrhkòhte Thíltìh, pp. 385, 386, 388.  
 
SAWIHO TÛR:  
Tàwrhna chungchâng leh Pathianin a hman \angkai theih dânah hian lo chêng ta lawk la. 
Tàwrhna hi hlâwkna awm lo anga a lánnaah hian engtín nge tìhdân tûr kan zìr theih ang?  
Krista chu keimahnîa siam puitlìn chhòh a nìhdân hi ngaihtuah la. Hei hian atakin eng 
awmzia nge a nèih? Engtín nge keimahnîah a thleng tìh kan hriat thèih ang? Kan beisei 
anga a puitlìn nghâl lòh pawhin entín nge beidawn lòh dân kan zìr theih ang?  
 
KHÂIKHÂWMNA:  Paula‘n Pathian thú thiam leh ríl taka a sawi hnûin, tûnah chuan mimal 
hnêna ngénna lam zâwngin Galatia mîte hnênah a sawi ta thúng a. A thurâwnte 
béngkhawn \ha tûra ngênin, tûnhmaa hmangaihna leh ìnlaichînna dùhawm tak an lo neih 
tawh chu hriatnàwntîrin, thlarau lama anmahnî hríngtu a nìhnaa anmahni a veizia a 
hriattîr ta a ni.  
 
ZÌRLAI 10    November 26-December 2, 2011  
THÚTHLÚNG PAHNÌHTE  
 
CHÂNGVAWN:  ―Nimahsela chunglam Jerusalem chu zàlên a ni a, chû chu kan nû a 

ni‖ (Galatia 4:26, NIV).  
 
SABBATH CHAWHNÛ  
Chhiâr Tûr: Galatia 4:21–31; Genesis 1:28; 2:2, 3; 3:15; 15:1–6; Exoddus 6:2–8; 

19:3–6.  
 
 
Thúthlúng Hlúi thúnèihna hnártu Kristiante chuan Sinai Tlânga dân pêk leh Chanchin |hâ 
hi ìnhmùrem lo tlátin an hré \hîn a. An ngàihdân chuan Sinai Tlânga thúthlúng pêk khân 
mìhríngte chanchin eng hún emaw lai bîk, chhandam nìh nâna dân záwm a ngàih lai hún 
kâwkin an hria a. Mahse mîten dânin a ngiat ang chu an tlín zàwh tâk lòh avangin, 
Pathianin thúthlúng thár siamin, Isua Kristâ tlìnna zâra khawngaihna thúthlúng lo awm ta 
ni âwmin an sawi. 

Tichuan thúthlúng pahnìhte an hriatthiam dân pawh chu hetiang hi a ni: A hlúi zâwk 
chu dâna ìnnghàt niin, a thár zâwk chu khawngaihnaa ìnnghàt a ni thúng a. Hetiang 
ngàihdân hi lâr viau mah selang, a dìk sî lo a ni. Engtìk lai màhin dân zawm vânga 
chhandamna a awm ngai lo va, Bible bèhchhán Juda sakhuana pawh kha a tîr a\ang 
rêngin khawngaihna sakhua a ni reng \hîn. Galatia bûa Paula‘n a sawisêl ‗dân zawma 
chhandam nìh tùmna‘ ang chî kha chu, Kristianna cháuh pawh ni lovin, Thúthlúng Hlúi 
her kâwi lùihna a ni. Thúthlúng pahnìhte hi hún chungchâng a ni lova, mìhringte rílrù 
pùtdân târlanna a ni zâwk.  

Thúthlúng pahnìhte hian Kaina leh Abela húnlai a\ang tawha Pathian kûngkàihpui kan 
tùm dân kawng hnìhte chu a entîr a. Thúthlúng hlúi hian Kaina anga Pathian tìhlâwm tùm 
nâna mahnî thíltìhte rínchhánna kawng dìk lo a entîr a; a lehlamah Thúthlúng thár chuan 
Abela anga A thutiâm zawng zawng tìhpuitlìn nâna Pathian khawngaihna rínchhán 
hmiáhna chu a entîr thúng a ni.  
 
SUNDAY    November 27  
THÚTHLÚNG BÙLPUITE  

Mi tam tak chuan Galatia 4:21–31-a Paula‘n Israelte chanchin a sawi hi a 

lehkhathawn púm puia thú hár ber ni hial tûrah an ngai. Chutiang a nìh chhan pawh a thíl 
sawi hi manthiam tûr chuan Thúthlúng Hlúia mîte leh thílthlengte kha hriat vê viau a 
ngàih vâng a ni. Helai thû hi awmzia neihtîr tûra tìh hmasak tûr chu Paula‘n Thúthlúng 
Hlúi thu a sawia a thúpui: thúthlúng chungchâng manthiam vê deuh pháwt a ngai. Hebrai 
thumal ‗Thúthlúng‘ tîa lèhlìn hi berit a ni a, Thúthlúng Hlúi lamah vawi zathúm dâwn a 
lang nawn a, a thlúngtûte kâra tìhtûr, ìnremna emaw remthusawina emaw a ni. Kùm sâng 
engemawti chhûng chu, Bible ram vêla chêng hnam leh mìpui kâra ìnkûngkàihna sawina 
ber a ni \hîn. Thúthlúng-ah chuan a thúthlúng tak siam nân rán tàlhte a tel deuh ngêi a. 
Chutianga ran tàlh chuan thúthlúng bàwhchhètu zâwk, emaw hlén lotu chunga thílthleng 
tûr a entîr \hîn a ni.  

―Adama a\anga Isua thlengin, Tlàntu lo la kal tûr thúpuia nei thúthlúng thútiâm hrang 
hrang, a tâwpa Davidâ hnêna thúthlúnga hmâwr bâwk tâk (Gen. 12:2, 3; 2 Samuela 
7:12–17; Isaia 11)  hmangin Pathianin mìhríng tân thíl a tìhsak \hîn a. Babulon lama 
saltâng ta Israelte hnênah Pathianin ‗thúthlúng thár‘ awmzenei zâwk A tiâmsak a (Jer. 
31:31–34) chû chu Davidâ thlàh a\anga Messia lo pianna tûr a ni (Ezekiela 36:26–28; 
37:22–28).‖—Hans K. LaRondelle, Our Creator Redeemer (Berrien Springs, Mich.: 
Andrews University Press, 2005), p. 4.  
 
Sual lùh hmâ Eden Huana Pathianin Adama hnêna thúthlúng A siam nghàhchhàn chu enge 
ni? Gen. 1:28; 2:2, 3, 15–17.  
____________________________________________________________  
 

Inneihna te, hna hrâm thàwh te, leh Sabbath kha thílsiamnaa thúthlúngin a ken tel chu 
a ni tho nâin, Pathian thúpêk pui ber chu thei khàp kha èi lòh tûr a ni ber. Thúthlúng 
kalhmang ber chu ‗thúâwiha nùn‘ a ni! Pathian nêna ìnremin thílsiamte kha an awm a, 
LALPAN thíl tìh theih lòhpui a ngiat lo. Thúâwih kha mìhring rílrù âwn lam a ni sâ zâwk 
a, chutichungin, Adama leh Evi-te khân thíl pângngai lo tìh an thláng ta máuh mai a, 
chutiang an tìh tâkah chuan thílsiamnaa thúthlúng chu an tikhawlo zo va, a thúdèlhkìlhte 
chu sual tìhkháw lòh mìhríngte tân tìhngaihna a awm lo. Adama leh Evi-ten an hlòh tâk 
ìnlaichînna dínthárpui leh tûrin Pathianin kawng a dàp a lo ngai ta a. Chuta tân chuan 
Chhandamtu tiâmsakna bèhchhànin khawngaihna thúthlúng A siamsak ta vát a ni (Gen. 
3:15).  
 
Genesis 3:15 chhiar la, Bible-a Chanchín |hâ thutiâm hmasa ber a ni. Hê châng khawi 
laiah hian nge Kristaa beiseina kan nèih thû chu i hmùh?  
 
THÀWH|ANNÎ    November 28  
ABRAHAMA HNÊNA THÚTHLÚNG  
 
Eng thúthlúng thútiâmte nge Genesis 12:1–5-ah hian Pathianin Abrahama hnênah A siam? 
Abrahama chhânna chu enge ni?  
 

Pathianin Abrama hnêna thútiâm A siamte kha Thúthlúng Hlúi thú pawimawh tak a ni. 
Hêng chângte hi Pathian khawngaihna chungchâng hlîr a ni mai. Thútiâm siamtu kha 
Abrama ni lovin Pathian zâwk zêl kha a ni a. Pathian dùhsàkna hlàwh tûrin Abrama‘n tìh 
engmah a nei lova, an pahnìh kâra ìnremna nei tûra Pathian leh Abrama an chêt dún âwm 
pawh a lang chuang lo. Thútiâm zawng chu Pathian tìh a ni mai a. Abrama erawh chu 
Pathian thútiâm ríngngam tûra kòh niin, a rínna chu a taka làntîrin an chhûngkaw hùng 

tak (kùm 70 lai a ni tawh chungin) chhuahsanin a lantîr vê thúng ang a, Pathianin a tiâm 
ram (Kanaan) lamah a pêm tûr a ni. ―Abrahama chungah leh amâ zâra malsawmna vûr tûr 
sawiin, Siamtu chuan tlànna hnâ A ruâhmàn chu a tithar a. Adama leh Evi-te chu Paradis 
(Eden)ah khân mal A lo sâwm tawh a (Gen. 1:28, 5:2), chutah Nova leh a fâte chu tuilêt 
hnû khân mal A sâwm leh bawk a nìh kha (9:1).  

Hetiang hian Pathian chuan mìhríngte Tlantû tûr a hmâa a lo tiâm tawh chu a tithár leh 
a, chû chuan thíl \ha lo nuai bovin, Paradis chu a dínthárleh dâwn a ni (Gen. 3:15). 
Pathian chuan khawvêl ‗mî zawng zawng‘ malsâwm A tiâm chu a nemnghet leh ta a 
ni.‖—Hans K. LaRondelle, Our Creator Redeemer, pp. 22, 23.  
 
A fa lo piang tûr chu kùm sâwm a nghàh leh hnûin, Pathian thútiâm chungchângah 
Abrama‘n eng zàwhnate nge a nèih? Gen. 15:1–6. 
____________________________________________________________  
____________________________________________________________  

 
Abrama kha rínna pâ tî a zàwhnte leh rínhlèlhnate nei lo anga han sawi vul deuh chûk 

pawh hi thíl áwl tak a ni. Lehkhathûin a sawi dân erawh chu a dang deuh tlát mai. 
Abrama chuan a ríng a, mahse engemawti chhûng chu zàwhnate a nei vê a. A rínna chu 
rínna \hang zêl a ni. Marka 9:24-a pâ ang deuh khân, Abrama khân Genesis 15:8-ah 
chuan, ―Ka ríng a, ka rín lòhnaah min pui ang che,‖ a ti vê a ni ber mai. Pathian chuan 
lainàt taka lo chhângin, amah nên thû thlùnpuiin A thútiâm lo la famkìm ngêi tûr thû chu 
a tichiang a (Gen. 15:7–18). Helai chânga thíl mak danglam tak chu Pathianin Abrahama 
thû a thlùnpui kha ni ngáwt lovin, chutiang ti tûra A rawn ìnphah hniam hlê kha a ni 
zâwk. 

Khatìh hún lai vêla Bible ram vêla rorêltûte tìhdân ang lo takin, annî chuan an 
chhiahhlàwhte chu thû an thlùnpui ngai lova, Pathian erawh chuan thú mai dùhtâwk 
lovin, an rán tàlh sa chàn zîngah kal tlangin, mahnî nùn chân huâmin thíl a tî a. A tâwpah 
Isua‘n Amâ nùnna chu Kalvariah hlânin, A thútiâm chu a takin a chàntîr ta a ni.  
 
Tûnah hian eng thíl angahte nge rínnaa pên chhuak a, thíl theih lòh anga lang chu rínna in 
thlèn ngai ang le? Eng pawh thleng dâwn se, engtín nge (rínna chu) vawn zúi zêl dân i zìr 
tâk ang?  
 
THÀWHLEHNÎ    November 29  
ABRAHAMA, SARI, LEH HAGARI  
 
Engati nge Paula‘n Hagari chungchânga thílthleng kha a dàh nêp viau? Galatia 4:21–31; 
Genesis 16. Hê Thúthlúng Hlúi chanchin a\ang hian chhandamna chungchâng eng thíl 
pawimawh nge Paula‘n a târlan?  
____________________________________________________________  
____________________________________________________________  
 

Genesis-a Hagari chungchâng lo lang hi a nìhna takah chuan Abrama‘n Pathian 
thútiâm a rínngam chiah lòh vâng a ni ber. Abrama chhûngkuaa Aigupta mi bâwihnûa lo 
awm a ni a, Faraoa‘n Sari thlén nâna Abrama hnêna a thílpêk tam tak a pêk zîngah khân 
Hagari hi a tel ni ngêi tûr a nia, khâ kha Abrama‘n Pathian thútiâm a rín lòhna thíl tìh 
hmasaber nêna ìnzawmna nei a ni bawk (Gen. 12:11–16).  

Thútiâm anga fapa lo piang tûr kùm sâwm emaw zét a nghàh hnûin, Abrama leh Sarai-
te nûpa chuan fâ an la nei mai sî lo. Pathian chuan an \anpuina mamawh ta anga ngaiin, 
Sarai chuan a bâwihnû Hagari chu Abrama hmei atân a pê a. Keini tûnlai mîte tân chuam 

mak angin lang pawh ni se, Sarai ruâhmàn dân kha fínthlâk tak chu a ni tho mai. Hmânlai 
mîte tìhdân chuan, bâwihnû hian a pî fa nei thei lo tân fâ an hrínsàk fo \hîn a. Chutiang 
chuan Abrama leh Hagari kâra fa lo piang chu Sarain amâ fâah a chhiar thei dâwn a ni. 
Ruâhmàn ang chuan fâ chu a lo piang vê ta mai rêng a, mahse Pathianin A tiâm fapa chu 
a ni sî lo.  

Hê thû-ah hian rínhlèlhna thíltìhtheihzia kan hmû a, Pathian mi ropui tak méuh pawh 
rínna kawngah chuan dùhthúsâm tlìng lo lai a awm vê tlát mai. Genesis 17:18, 19-ah, 
Abrahama‘n a fapa Ishmaela chu a roluahtu ni tûrin a dîlsak a, mahse LALPAN a dîlna a 
hnâwlsak a. Mak taka Ishmaela lo pianna chu Sari‘n a pasal chu hmeichhe dang pasal nìh 
\âwm a phalsak vâng chauh a ni! Thíl narân leh satliàh vê mai niin, he hmeichhe làka 
fapa lo piang pawh chu ‗tîsa dâna piang‘ mai a ni.  

Abrahama khân a hnêna Pathian thútiâm chu rínchhan ngamin, thíl awmdân kha 
ìnhnèhtîr ta mai lo se chuan, an chhûngkaw lungngaihna tamtak chu a púmpèlh tûr!  
 
Ishmaela lo piandân ang lo takin, Isaaka pianna boruak vêl kha ngaihtuah teh. Gen. 17:15–
19; 18:10–13; Heb. 11:11, 12. Engati nge khatiang boruak vêl khân Abrahama leh Sari-te 
tân rínna chàk tak a ngiat? 
 ____________________________________________________________  
____________________________________________________________  
 
Engtiang kawngtein nge Pathian thútiâmte rínna i tlâkchhamna chuan lúngngaihna a lo 
thlén tawh che? Engtín nge chutiang i tìhsual a\ang chuan Pathian thútiâm ríng zêl tûra 
zìrlai i zìr theih ang? Pathian thútiâmte rínchhán zêl thei tûra chàkna i neih theih nân eng 
dùhthlànna nge i siam theih ang?  
 
NÍLÃINÎ    November 30  
HAGARI LEH SINAI TLÂNG (Galatia 4:21–31)  
 
Sinai-ah khân engang thúthlúnga ìnlaichînna ang chî nge Pathianin A mîte nên nèih a dùh? 
Abrahama hnêna Pathian thútiâm nên ìnánna eng nge awm? Exod. 6:2–8; 19:3–6; Deut. 
32:10–12.  
____________________________________________________________  
 

Pathian chuan Abrahama nêna ìnlaichînna A nèihpui ang kha Sinaia Israel fâte nêna 
thúthlúngah khân nèihpui A dùh a. Dik tak chuan, Genesis 12:1–3-a Abrahama hnêna 
Pathian thusawi leh Exodus-a Mosia hnêna A thusawi kha ang khat a ni. A pahnìhah 
khân, Pathian chuan A mîte tâna A tìhsak tûr chu uar takin a sawi a. A malsawmnate 
hlàwh chhuak tûrin eng thíl tì tûr màhin A ngiat lo va; chutiang malsawmna an dawn 
chhânlêt nân chuan thû an âwih mai tûr  a ni zâwk. Hebrai \awng Exodus 19:5-a 
‗Thúâwih‘ tìh leh ‗vawng‘ tîa lèhlìn hi a awmzia takah chuan ‗ngaithlâ‘ tìhna a ni. 
Pathian thû chuan thíltìha fèlna lam a sawi ngai lo. Pathian thútiâmte Abrahama‘n a 
chhân dân anga rínna nêna chhâng tûrin Israelte chu a dùh zâwk a ni!  
 
Pathianin Sinaia thúthlúnga Israelte nêna ìnlaichînna nèihpui A dùh ang kha Abrahama 
hnêna pêk nên a ìnang tho a nìh sî chuan, engati nge Paula‘n Sinai Tlâng chu Hagari thíl 
paltlang ang, dùhawm lo zâwnga a târlan sî? Exod. 19:7–25; Hebrai 8:6, 7.  
____________________________________________________________  
 

Sinai-a thúthlúng kha mìhringte sualzia leh, a chhâwk nâna Pathian khawngaihna 
nasatzia târlan nân a ni a, chû chu biakbûk rawngbâwlna hmanga entîr a ni. Sinai 

thúthlúnga harsatna awm kha Pathian lam vâng a ni lova, mìpuite thútiâm fèl hlèlh vâng a 
ni zâwk (Heb. 8:6). Pathian thútiâmte kha ìnngaitlâwm leh rínna nêna chhâng lovin, 
Israelten mahnî-ìnríntâwkna nên an chhâng zâwk a. 

 ― ‗LALPAN A sawi zawng zawng chu kan ti zêl ang‘ ‖ (Exod. 19:8). Aigupta bâwiah 
kùm zàlí chuâng mah an tân hnûin, Pathian ropuizia leh annî sualna râpthlâkzia an hre 
phâk tawh lo va. Chutiangin Abrahama leh Sari-te pawh khân A thútiâm tihlàwhtling tûra 
Pathian chu \ànpui an túm a nìh kha. Israelte pawhin Pathian khawngaihna thúthlúng chu 
thíltìh thúthlúnga chantîr an túm bawk a. Hagari chuan Sinai entîrin, a pahnìh hian 
thíltìha chhandam nìh túma bèihna ang chî an entîr a ni. Paula hian Sinai Tlânga dân kha 
a \ha lo emaw nuai bo a ni ta tìh emaw a sawi lo. A engto zâwk chu dâna thiamchàntúm 
Galatia mîten dân an ngàih sualna chu a ni. 

―Dân zawm vânga Pathian tìhlâwm thèih a nìh lòhzia hriattîr túma bèih a nìh mêk 
laiin, annî chuan dân zawma Pathian tìhlâwm túmin an lo bei nasa hlê thúng sî a. 
Chutiang chuan, dânin târlan a tùm khawngaihna zâra Juda mîa siam túmtûte pawh Kristâ 
hnêna hruai an ni thei ta lo. Kristâ làka khâr khìp an lo ni ta zâwk hial a ni.‖—O. Palmer 
Robertson, The Christ of the Covenants (Phillipsburg, N.J.: Presbyterian and Reformed 
Publishing Co., 1980), p. 181.  
 
NÍNGÃNÎ    December 1  
ISHMAELA LEH TÛNLAI ISAAKA  
 

Paula‘n Israelte chanchin thúi vak lo a târlan chhan chu, amah dodâltûten Abrahama 
thlàh dìk tak an nìhzia leh, Jerusalem—Juda Kristian hmúnpui leh dân chu an nûah an 
chhâlna chhânlêtna tûr a ni. Anni chuan Gentailte chu dân kàlh angin an sawi a; Krista 
hnúngzuitu dìk tak nìh vê an dùh a nìh chuan, sèrhtan dân hnuaia ìntùlûtin Abrahama 
fâah an lo \ang pháwt tûr a ni tiin an sawi a. Thútak Paulan a sawi nên chuan a ìnkàlh hlê 
sî a ni. Hêng dân zawma chhandam nìh túmte hi Abrahama fâte nì lovin, Ishmaela anga 
nu dang làka fa lo piang lék an ni. Sèrhtànah chuan an rínna nghàtin, Sari leh Hagari-te 
pahnìh ang leh, Israelten Sinaia Pathian dân chunga an tìhdân ang khân ‗tîsa‘ thíl an 
rínchhan a tlát a ni. Gentail ringtûte erawh chu, Isaaka ang khân mìhríng ruâhmanna 
a\ang ni lo, chunglam thíltìhtheihna zâra lo piang a ni ang khân, Pathian fâte an ni.  

―Isaaka angin, Abrahama hnêna thútiâm lo thlèn famkìmna an ni a . . . ; Isaaka angin, 
zàlêna an lo pianna chu Pathian khawngaihna hnathawh a ni; Isaaka angin, thúthlúng 
thútiam changtûte an ni.‖—Jakoba D. G. Dunn, The Epistle to the Galatia (London: 
Hendrickson Publishers, 1993), p. 256.  
 
Abrahama thlàh dìk takte chuan hê khawvêlah hian enge an la hmachhàwn dâwn? Galatia 
4:28–31; Gen. 21:8–12.  
____________________________________________________________  
____________________________________________________________  

 
Thútiâm fâ a nì nâin Isaaka khân malsawmna ngáwt a chang a ni lova, dodâlna leh 

tìhdùhdàhna pawh a hmachhàwn tel a ni.  Tìhdùhdàhna chungchângah chuan, Paula‘n 
Genesis 21:8-10-a Isaaka piancham lawmnaa châwimâwi a nìh leh Ishmaela‘n nuihza 
siam nâna a lo hmang vêl kha a sawi a. Genesis 21:9-a Hebrai thúmal ‗nùihsan‘ tìh hi 
Sari‘n a ngàihtheih lòh dânah Ishmaela khân díchím takin a bâwlzân vêl tìhna a ni ngêi 
ang. Ishmaela khawsak dân kha keini húnah chuan a huatthlálà luâ lo a ni thei a, mahse 
pâ rokhâwm chungchâng khàwih thíl a nìh avangin ìnhuatna kha a ríl riau a ni. Hmânlai 
rorêltûte kha chuan an dìnhmùn sàwhnghèh nân an dìnhmun rawn chùhbuai thei âwm 

laina hnâite chu an thàt/thawn bo mai \hîn (Rorêltûte 9:1–6). Isaaka khân dodâlna chu a 
tawng nâin, hmangaihna te, hualhìmna leh dùhsakna a chan bâkah, a pâ roluahtu a ni ta 
bawk. Thlarau lama Isaaka thlàhte kan ni a, harsàtna leh dodâlna kan tàwh châng pawhin 
mak kan ti luâ tûr a ni lo va, kòhhran chhûng ngêi a\ang pawhin dodâlna kan tawng thei a 
ni.  
 
Engtiang kawngtein nge tìhdùhdàhna chu i rínna avangin chhûng hnaite a\anga i lo tàwn 
tâk? A nìh lòh leh hê zàwhna khìrh tak hi mahnî ìnzâwt teh:  Tûte emaw chu an rínna 
avanga tìhdùhdàhtûah i \ang zâwk em ni? Ngaihtuah teh. 
  
 
ZÌRTÃWPNÎ    December 2  
ZÌRZÂUNA:  Chhiar tûr: Ellen G. White lehkhabu, Thlàhtubulte leh Zãwlneite tìha, ―Dân 
leh Thúthlúngte,‖ pp. 426–441.  

―Abrahama hnênah chhandamna thúthlúng chu siam a ni tawh sî a, engtizia nge Sinai 
Tlângah thúthlúng dang siam leh a nìh? Sal an tânnah khân Israel mìpuiten Pathian 
hriatna an hlòh zo tawh a, Abrahama hnêna thúthlúng thúpuite pawh chu an thèihnghìlh 
zawh tâk vang a ni. . . . 

 ―Pathian chuan Sinai Tlângah chuan a hruai a; A ropuina chu a puang a, A dân chu a 
pe a, chu dân chu an zawm chuan nasa takin mal a sâwm an tìh nên:  ‗Ka thû in 
ngaihthlâk tak zet a, ka thuthlúng hi inpawm chuan khawvêl hnam zawng zawng zîngah 
hian ka tân ro thlan bîk in ni ang, . . . puithiam chî, hnam thianghlím in ni ang,‘ tiin 
(Exodus 19:5, 6). Mìpuite chuan an thìnlung sual leh bàwlhlàwhzia chu an hre lo. Krista 
chàkna lo chuan a dân zawm theih a ni lo tìh pawh an hre hek lo, awlsam takin Pathian 
chuan thúthlúngah an lût ta mai a ni. . . .  

Kâr rei lo têah chuan an thúthlúng chu an bàwhchhia a, milem hmâah kûnin an be leh 
ta mai a. An thúthlùnnaa Pathianin malsawm a tiâm chu an beisei pha leh ta lova, an 
bàwhchhiatna avangin tûnah chuan an sualna leh ngaihdam an ngaihna chu hriain, 
Abrahama hnêna thutiam Krista entîrtu ran thisena inthâwina pawimawhna chu an hre ta. 
Tûnah chuan hmangaihna leh rínnaa Pathian an mamawhna sual bâwih atân 
chhanchhuaktu lam pan chauh tûr an nìhna an hre ta. Tûnah chuan thúthlúng thar 
malsawmna chu an hrethiam ta a ni.‖—Ellen G. White, Thlàhtubulte leh Zãwlneite, pp. 
438-439.  
 
SAWIHO TÛR:  
LALPA nêna in lêndúnna chu ‗thúthlúng hlúi‘ ang nge ‗thúthlúng thár‘ ang zâwk? 
Engtínnge a danglamna i sawi theih ang? 
In tualchhûng kòhhrana boruak \ha lo siam thei thú ìnchùh chu engte nge ni? Engtia 
chìnfel nge ni a? Chànchhe deuh zâwk i ìnngai pawh a ni maithei a, mahse engtín nge 
tìdùhdàhtu nìhna lakah i ìnvên theih ang? (Matthaia 18:15–17.)  
Chutiang khatiang chu ka ti tàwh lovang tiin vawi engzât nge Lalpa hnênah thútiâm i lo 
siâm vê tâk? Engtín nge hê thú lâwmawm vak lo hian khawngaihna awmzia manthiam tûra 
a \anpui che? 
 
KHÂIKHÂWMNA:  Hagari, Ishmaela, leh Israelte Sinaia an awmlai chanchin khân, 
Pathian thutiâm thlèntîr tûra mìhrínga lo ìnnghàh âtthlâkzia a târlang a. Hetianga mahnî-
felna nèihtùmna hi thúthlúng hlúi tìh a ni. Thúthlúng thár chu a tîra Adama leh Evi-te 
sual tìrha ruâhmàn tawh, Abrahama hnêna tìhthàr leh, a tâwpa Krista‘n a tìhfamkìm tâk, 
khawngaihna thúthlúng chatuan dàih chu a ni.  

ZÌRLAI 11    December 3-9, 2011  
KRISTAA ZÀLÊNNA 
 
CHÂNGVAWN:  ―Ûnaute u, zàlênna nei tûra kòh in ni. In zàlênna chu tîsa tâna 

remchângah hmang sùh ula, hmangaihnain rawng ìnbâwlsak tawn \héuh zâwk 
rawh u,‖ (Galatia 5:13, ESV).  

 
SABBATH CHAWHNÛ 
CHHIÂR TÛR:  Galatia 5:1–15; 1 Korin 6:20; Rome 8:1, 4; 13:8; Hebrai 2:14, 15.  
 
Kristaa ‗zàlênna‘ kan nèih hùmhìm pawimawhzia Paula‘n Galatia 2:4-ah tâwitêin a sawi 
a. Mahse Paula‘n ‗zàlênna‘ tìh a sawi fo hi eng a tìhna nge ni chiah le< Hê zàlênna hian 
enge a huâm tel? Hê zàlênna hnuaiah hian eng chén nge kàl theih? Tâwp chín a nei em? 
Kristaa zàlênna chuan dân nên ìnzawmna enge a nèih? Paula‘n Galatia mîte hnênah thíl 
hlàuhawm pahnìh làka vaulâwkna pêin hêng zàwhnate hi a chhâng a ni.  

Pakhatna chu dân záwma chhandam nìh tùmna a ni. Galatia-a Paula dodâltûte khân an 
thíltìh zâra Pathian dùhsàkna hlàwh túma beiin, Kristâ thíltìh zâra zàlênna, Krista rínna 
zâra chhandamna an nèih tawh chu an hmù \hèlh a ni. 

Pahnìhnaah, Krista‘n min leisak zàlênna chu mìpat-hmeichhiatna hmán sual phalna 
anga chàntîr hlàuhthâwnawm takin an awm phàh a. Chutiang ngàihdân vuantûte chuan 
zàlênna chu dân nên ìnkàlh tlát angin an ngai bawk a. Dân zàwma chhandam nìh tùmna 
leh mìpàt-hmeichhiat kawnga phàlraina ang chî chu zàlênna dâltu an ni vê vê a, hêng thíl 
pahnìhte hi bâwiha min tântîrtûte an ni. Paula‘n Galatia mîte a ngénna erawh chu, Kristaa 
an chànvo dìk tak, zàlênna dìk neia díng nghèt tlát tûrin a ni. 
 
 
SUNDAY    December 4  
KRISTA‘N MIN ZÀLÊNTÎR TÂ  
 
―Krista chuan mìn zàlêntîr tawh a, chuvangin chu zàlênnaah chuan díng nghètin, bâwih 
nghâwngkawlah chuan ìntùlût leh tawh sùh u‖ (Galatia 5:1, BI).  
 

Sìpai lalin a sipai tlân dàrh mêkte a fùiha a hûikhâwm leh a túm ang deuhin, Paula‘n 
Galatia mîte chu Kristâ zàlênna an nèiha ìntùlût chiah lo angin a sawisêl a. Paula 
\awngkam hman leh sawi chhuah dân hmáng chu a taka ché chhuak ang deuh hial a ni 
thei ang. Chû chu a tùmdân tak pawh a ni bawk a. Hê châng hi a hmâ leh a hnû thû nên 
chuan a ìnkûngkàih \ha viau tho nâin, thú kalhmang pângngai zúi lova a lo danglam tâk 
deuh thútna hmang hian, Paula‘n hê châng hi sawi uar viau a dùh a ni ang tìh a rín theih. 
Kristaa zàlênna tìh thú hmangin Paula‘n a \anfùng a khâikhâwm a, Galatia mîte chu 
chutiang chân mai dìnhmùn hlàuhawmin an awm a ni.  
 
Galatia 1:3, 4; 2:16; leh 3:13 chhiar la. Hêng chânga entîrnei thúmal hman \henkhat chu 
engte nge ni a, engtín nge Krista‘n thíl mìn tìhsak manthiam tûra min \anpui?  
____________________________________________________________  
____________________________________________________________  
 

Paula thusawi, ―Krista chuan min zàlêntîr tawh sî a‖ (Galatia 5: 1, ESV), tìh hian thú 
awmzenei dang a ngaihtuah a ni ang tìh a kâwk a. Helai \awngkam a hman hi bâwihte an 
chhuah zàlênna húna an hman \hín \awngkam a hmang vê tlat mai. Bâwihte chuan dân 

a\angin dìkna chànvo an nei vê lova, an zàlênna chu an pathianin a lèi a ngai a, anî chu 
zàlên chu lo ni ta ngêi màh se, dân ang chuan chû pathian tâ chu a ni zui reng tho dâwn a 
ni. A tak takah chuan chutiang chu phuahchawp thíl deuh mai ang a ni a, amah bâwih 
chuan a zàlênna lei tûrin a pawisa chu tempul robâwmah a thlâk dâwn a ni.  

Tûnah entîrnân, kùm BC 201 a\anga AD 100 vêl laia Delphi hmúna Pythian Apollo 
tempula thuziak sâng dâwn zînga pakhat kha lo ngaihtuah ta ila: ―‗Zàlênna atân, Apollo 
the Pythian chuan Sosibus of Amphissa hnên a\angin bâwihnû pakhat Nicaea an tìh chu a 
lei a . . . A thíl lei erawh chu, Nicaea chuan Apollo hnênah zàlênna atân a pè ta a ni.‘‖—
Ben Witherington III, Grace in Galatia (Grand Rapids, Mich.: William B. Eerdmans 
Publishing Company, 1998), p. 340.  

Chutianga tìh dân tlângpui leh Paula thusawi dân hi a ìnzûl riau va, mahse a bul 
thûmah chuan danglamna tak a awm tho bawk. Paula thíl sawiah chuan, a taka thléng lo 
ang kha a awm vê lo. Mahnî kan ìnleina tûr pawh mahnî kan ìntùm lo (1 Korin 6:20, 
7:23). A man chu keinî han tlâk theih ruâl a ni lo. Mahnî ìnchhandam thei pawh kan ni 
lova, mahse Isua a lo chê a, kan tìh thèih lòh chu min tìhsak ta a. Kan sualna vânga 
hrèmna tûr chu min tlâksak a, thiâmlòh chànna làkah min zàlêntîr ta a ni.  
 
Mahnî nùn ìnbìh chiang la. Mahnî ìnchhandam thei tûr angin i ìnngai ngai em? I chhânna 
chuan Isuâ thíl min pêk tâk chunga lâwmthiam tûr kan nìhzia enge a hrìlh che?  
 
THÀWH|ANNÎ    December 5  
KRISTIAN ZÀLÊNNA NÌHPHÚNG  
 

Paula‘n zàlênnaa díng nghèt tûra a tìhna hi bèhchhàán nei lo a ni lo. A hmâ thûah khân 
‗Krista chuan mìn zàlêntîr tawh‘ tìh thú pawimawh tak a sawi a nìh kha. Engvanga 
Kristiante chu an zàlênnaa díng nghèt tûr nge an nìh< Krista‘n a zàlêntîr tawh vângin a ni.  
Kan zàlênna chu, Krista‘n thíl min lo tìhsak diâm tawh vâng a ni. Chutianga a sawina chu 
Paula‘n a lehkhathawna a tìhdân pângngaiin fùihna thûin a chhùnzawm a (1 Korin 6:20; 
10:13, 14; Kolosa 2:6).  

Entîrnân, Paula‘n Rome 6-ah Kristaa kan dìnhmùn chungchâng sawiin, ―Kan mìhríng 
hlúi chu Amah nên khénbèh a ni tawh tìh kan hria,‖ (Rome 6:6, ESV) tìh angte a sawi a. 
Hê thú bèhchhán hian, Paula‘n ngénna thúpêk a chhuah thei ta a, ―Chutichuan, in taksa 
thítheiahte chuan sualna chu thû nèihtîr sùh u,‖ (Rome 6:12, NRSV) tiin. Hetiang hi 
Paula sawi \hín dân niin, ―Kristaa in nìh tawhna ang chu lo ni rawh u‖ a ti a. Chanchin 
|hà nùn dân mâwi pângngai chuan Pathian fâte kan nìhna fínfiàh tûrin phúrrìt min bél a 
túm ngai lo. A fâte kan nìh tawh zâwk avangin kan tìh chu kan ti ta mai zâwk \hîn a ni.  
 
Eng thíl làkah nge Krista‘n mìn tìh zàlên tâk? Rome 6:14, 18; 8:1; Galatia 4:3, 8; 5:1; Hebrai 
2:14, 15.  
____________________________________________________________  
____________________________________________________________  
 

Kristian nùn chungchâng sawi nâna zàlênna tìh hi Thúthlúng Thár hmún dang âiin 
Paula‘n a lehkhathawnah a hmang uar zâwk a. Zàlênna tìh leh chutiang lam kâwk deuh 
chu Paula lehkhathawnah hian vawi 28 emaw lai a chuang a, hmún dangah chuan a lang 
vê lék a ni ber. Paula hian zàlênna tìh hi eng sawi nân nge a hman?  

Pakhatnaah, ngàihdân puarpawlêng mai a ni lo. Ram ìnrêlbâwlna emaw, sumdâwnna 
lam emaw, mahnî dùh ang zâwng zâwnga khawsa tûra phalraina lam pawh a ni lo. Isua 
Krista nêna kan ìnlaichînnaa ìnnghàt zàlênna chu a ni zâwk a. Paula hman dân a thú \obul 
lamin a kàwh chu bâwih nìhna leh dâna thiamlòh chàn hlâu rêng rêng Kristian nìhna làka 

zàlênna a ni a, mahse zàlênna hian chû bâk pawh a fûn tel \éuh mai. Sual làka zàlênna te, 
chatuan thìhna leh ramhuai (Setana) làka zàlênna pawh a huâm tel.  

―Isua Krista tel lo chuan, mìhríng khawsak phúng hi bâwiha tânna—dân phuarna 
hnuaia awm, khawvêl awmphúng thíl \ha lo tìnrêng bâwih, sual leh tîsa leh Setana bâwih 
nìhna a ni. Hêng bâwih nìhna làka mìn chhuah tûrin Pathianin A Fapa chu khawvêlah A 
rawn tîr a ni.‖—Timothy George, Galatia, p. 354.  
 
Eng bâwiha tâng nîin nge i ìnhriat? Galatia 5:1 hi vawng la, Kristaa zàlênna i nèih chu 
nangmâ nùnah ataka hlén tûrin Pathian ngên ang che.  
 
THÀWHLEHNÎ    December 6  
CHHÁNDAMNA HLÀWHCHHUAH TÙM NGHÁWNG HLÀUHAWMTE (Galatia 5:2–12)  
 

Paula‘n Galatia 5:2–12 a hmâwrhmùh dân hian a thíl sawi zawm tûr pawimawhzia a 
târlang a. ―Enteh u‖ (ESV), ―Ngaiteh u!‖ (NRSV), ―Ka thû béngkháwn teh u!‖ (NIV), 
―Kei, Paula‘n in hnênah ka sawi a nìh hi‖ (ESV). Paula hian a bâwlzân vêl a ni lo. ‗En teh 
u‘ tìh thú hmangin a thú lo chhiartûte chu a thusawi ngàihven \ha tûrin a ti a, a tìrhkòh 
nìh thúnèihna pawh a hmang tel a ni. Gentailte chuan chhandam nìh túma sèrhtan dân 
hnuaiah an ìntùlût a nìh chuan, an thútlûkna siam chuan ngháwng hlàuhawm tak a nei 
dâwn a ni tìh manthiam tûrin a dùh a ni.  
 
Galatia 5:2–12 chhiar la. Sèrhtàn chungchângah Paula‘n eng vaulâwkna thû nge a sawi?  
____________________________________________________________  
____________________________________________________________  
 

A hmasain, Pathian dùhsakna hlàwhchhuah nâna sèrhtan dân hnuaia mi a ìntùlût dâwn 
a nìh chuan, dân chu a bo a bâng awm lovin a zâwm kìm vék tûr a ni ang. Paula 
\awngkam hman dân châng 2 leh 3-a mi hi ngàihnáwm tak a ni. Krista chu an tân hlùtna 
nei lo (ophelesei) niin; dân chu kìm taka an záwm a ngai dâwn a ni (opheiletes). 
Tûpawhin dân ang taka nùn a dùh a nìh chuan, a khawi khawi chu nge a zawm tûr dùh a 
thlang thei lo vang. A vai a nìh lòh chuan engmah a ni lo.  

Pahnìhnaah, Krista làkah ‗sàh thlâk‘ an ni bawk ang. Thíltìha thiamchan túma 
thútlûkna siamna chu Pathianin Kristâ zâra thiamchantîrna kawng A buatsaih hnâwlna a 
ni. ―A pahnìha nèih kàwp theih a ni lo. Mahni ìnchhandam thei kan nì lo tìh pawm chung 
a, mahnî ìnchhandam theia ngai niâwm taka sèrhtan nì leh chûng sîin Krista chu pàwm 
theih a ni lo.‖—Johana R. W. Stott, The Message of Galatia (Leicester, England: 
InterVarsity Press, 1968), p. 133.  

Paula‘n sèrhtan a dodâlna chhan pathumna chu, thlarau \hànna a ti\huânàwp \hîn chu a 
ni. Tiâm chín lam pána tlân zêl anga a sawina chu hei hian a dâl a. Châng 7-a ‗dâl‘ tîa 
lehlìn hi, sipai chêt dân lam sawina niin, ‗hmêlmâten hmâ an rawn sâwn zêl thèih lòhna 
tûra kawnga dâlna lo siam emaw, kawng leh leite tichhiaa dâlna siam tìhna a ni.‖—The 
SDA Bible Commentary, vol. 6, p. 978.  

A tâwpberah chuan, sèrhtanna hian Kros hmâlâk zêlna tûr a dîp-dâl tlát. Engtín? 
Sèrhtannain thúchàh a tlângâupui chu ‗mahnîa ìnchhandam thei in ni e‘ tìhna a ni a; 
chutiang a nìhte chuan, mìhríng chàpona a châwisâng tìhna a ni. Kros thúchàh erawh chu, 
mìhríng chàpona bèihlêtna a ni thúng a, Krista rínchhana awm vê mai kan nìhzia pàwmna 
a ni. Khâng mîte khân sèrhtan an châwisân lùih tlát avangin Paula pawh a thìnrím deuh 
hial zâwk a, chém léka anmahnî chu ìntan fithlà lâw lâw tûrin a dùh hial a ni! A thû hi a 
khàuh deuh nâin, Paula hian hetiang thú ìnchùh a ngàih thúpuizia a târlang mai a ni.  

NÍLÃINÎ    December 7  
ZÀLÊNNA: SUAL TÌH NÂN NI LO (Galatia 5:13)  
 

Galatia 5:13 a\ang hian Galatia bu kalhmang a lo danglam ta hláuh mai. A hmâ zawng 
kha chuan Paula‘n Pathian thúchàh sawi a tùm chu a thlûr zúi ngar ngár a, heta \ang hi 
chuan Kristian nungchang lam a sawi ta thúng a. Engtín nge dân zawma chhandam nìh 
túm vê ta lo chu a nùn vê tâk ang?  
 
Eng zàlênna hmansualna ang chî làk a\angin nge Paula‘n Galatia mîte chu vênhìm a dùh? 
Galatia 5:13. 
____________________________________________________________ 
____________________________________________________________  

 
Paula‘n ríngtûte Kristaa an nèih zàlênna leh khawngaihna a sawi uar viau hi mîten an 

ngaisual thei a ni tìh a hrelâwk a (Rome 3:8; 6:1, 2). A Chanchin |ha puâna hrìm hrím 
chuan harsàtna a awm lova, mahse mìhríngin màhnî-dùhzâwng a ûmna lamah zâwk hian 
a ni. Mìhríng chanchina mìpui te, khawpuite leh hnamte chanchin rêng rêng hi mahnî-
ìnthúnùnna tlâkchham vânga hlemhlêtna leh bàwlhhlàwhna vânga buai leh chhiatna 
thleng déuh hlîr a ni mai. Mahnî nùna chutiang âwnna rêng nei lo chu tunge awm ile? 
Chutiang a nìh avâng tak chuan Paula‘n Isuâ hnúngzúitûte chu tîsa thíla ìnhmánna 
púmpèlh zêl tûrin a fùih a ni.  

Dik tak phei chuan, chutiang kàlhzâwng taka awm a, ‗hmangaihna rawng ìnbâwlsak 
tawn‘ zâwk tûrin a dùh a. Hmangaihnaa midang rawngbâwlsaktu tìnte chuan, hetiang hi 
mahnî-thìhsan a, tîsa thíl thìhsanna a\ang chiahin a awm thei tìh an hria. Chuti chuan, 
Kristaa kan zàlênna chu hê khawvêl bâwih nìhna a\anga chhuàhna mai a ni lova, 
rawngbâwlna thar, hmangaihnaa midangte rawngbâwlsakna nùna nung tûra kòh nìhna a 
ni. ‗Dâlna tel lova \henawmte hmangaih theihna te, làl leh thúnèihna chùh vang ni lova, 
mahnî-ìnphàtna nei chunga ìn\anpui tlâng dial dial \hîn khawtlâng dín theihte chu 
ham\hàtna dùhawm tak a ni.‖—Sam K. Williams, Galatia (Nashville, Tenn.: Abingdon 
Press, 1997), p. 145.  

Kristianna chu kan thíl hriat \hán tak a nìh vâng leh, tûnlai \awng mil zâwka Galatia 
5:13 lèhlìn a nìh tâk avâng pawhin, hêng thû hian Galatia mîte khân engang takin nge an 
lo dàwnsawn ang tìh lam chu énkhûm mai áwl tak tûr a ni. Pakhatnaah, Grik \awngin a 
kàwh chu, hetianga rawng ìnbâwlsak dùhna mìn nèihtîrtu hmangaihna ang chî hi 
mìhrínga awm sâ rêng a ni lova—thíl theih pawh a ni lo; mìhríng hmangaihna chu phûtlêt 
nei tlát \hîn a ni. Paula‘n thíl kàwhbîk nei sawina tel ngêia hmangaihna a sawi hian 
‗Pathian hmangaihna‘ Thlarau zâr chiaha dàwn thèih ang chî chu a sawi a ni (Rome 5:5). 
Thíl mak angreng tak pakhat chu ‗rawng ìnbâwlsak‘ tìa lèhlìn hi Grik \awnga a awmzia 
chu ‗bâwiha \ang‘ tìhna a ni. Kan zàlênna hi mahnî-ìnhúng bîk nân a ni lova, Pathian 
hmangaihna bèhchhán chunga thíl ìntìhsak táwnna/tlânna a ni.  
 
Thìnlung takin chhâng la: Kristaa zàlênna i nèih chu eng emaw châng chânga khawi lai 
hmún hmúha emawte sual tìh deuh záuh záuh theihna tûr angah i ngai tawh ngai em? 
Chutiang zâwnga ngaihtuahna ang chî chu enge a \hat lòh viau chhan? 
 
NÍNGÃNÎ    December 8  
DÂN ZAWNG ZAWNG TÌFAMKÍMIN (Galatia 5:13–15)  
 
Engtín nge Paula‘n a chhe zâwnga ‗dân zawng zawng záwm‘ (Galatia 5:3) chungchâng a 
sawi leh, a \ha zâwnga ‗dân zawng zawng tihfamkim‘ (Galatia 5:14) thû a sawi hi i 

dàwhrem tâk ang? Rome 10:5; Galatia 3:10, 12; 5:3; leh Rome 8:4; 13:8; Galatia 5:14 
khaikhin la.  
____________________________________________________________  
____________________________________________________________  
 

Mi tamtak chuan Paula‘n ‗dân zawng zawng záwm‘ thû a sawi leh ‗dân zawng zawng 
tìhfamkìm‘ thû a sawi hi ìnkàlh angin an hmû a. Chutiang chu a ni chiáh lo. Kristian 
awmdân leh dân ìnlaichînna leh danglamna tichiang tûrin Paula‘n \awngkam hmán 
dùhbîk a nei \hîn a. Entîrnân, Paula‘n Kristianten dân an zawm \hâ a tìhzâwng sawi nân 
‗dân tî‘ tiin a hmang ngai lo va. Chutiang \awngkam chu dân hnuaia awm a, dânin a 
ngiatte pawh Pathian pawmtlâk nìh hlàwh nâna ti \hînte chungchâng sawi nân deuh kher 
a hmáng \hîn.  

Hei hian Kristaa chhandamna hmu tâte chuan thû an zâwm lo tìh chu a kâwk chuang 
lo. Thútak chu a nìh ang angin a ni mai tûr a ni. Paula‘n chûng mîte chuan dân an 
‗tifamkim‘ tìh a sawi a. Kristian awmdân dìk chu pâwnlam langthei lama thuâwihna, dân 
‗tìhna‘ mai a ni lo a tìhna a ni. Paula‘n tifamkim tìh a hmanna chhan chu ‗a tìha tìhna‘ bâk 
a nìh vâng a ni. Hetianga thúâwihna hi Isua a\anga lo awm a ni (Matthaia 5:17). Dân 
bânsanna a ni lova, hmangaih tûra dân tìhkiâmna pawh a ni chuang lo, dân púm pui 
awmzia leh a thíltùm ríngtûin a taka a chàn dân chu a ni! 
 
Paula sawidânin, khawiah nge dân awmze famkìm chu a hmùh theih? Lev. 19:18; Marka 
12:31, 33; Matthaia 19:19; Rome 13:9; Jakoba 2:8.  
____________________________________________________________  
____________________________________________________________  
 

Leviticus thû sawi chhuahna chu a ni tho nâin, Paula thusawi hi Isua‘n Leviticus 19:18 
thû a sawi bèhchhan a ni mah zâwk a. Dân pum pui khâikhâwm nâna Juda zìrtîrtûte zînga 
Leviticus 9:18 hmangtu chu Isua chauh a ni bîk lo. Isuâ hún hmâa lo awm tawh, Rabbi 
Hillel pawhin, ―I thíl huatzâwng tak chu, i \henawm chungah ti bîk sùh; chû chu dân púm 
pui (khaikhâwmna) a ni,‖ tiin a sawi. Mahse Isuâ thlîr dân erawh a hrang hláuh thúng 
(Matthaia 7:12). A dùhawm zâwk bâkah, dân leh hmangaihna chu thíl ìnkàlh an ni lo. 
Hmangaihna tel lo chuan, dân ngáwt chu ruak leh nêlawm lo tak a ni a, chutiangin dân tel 
lo hmangaihna ngáwt pawh thlèn tùmna nei lo a ni vê tho.  
 
A khawi zâwk nge awlsam a, engvâng nge:  midangte hmangaih nge, Thúpêk Sâwmte âwih 
satliah deuh mai chu? I chhânna chu in pâwlah rawn keng ang che.  
 
ZÌRTÃWPNÎ    December 9  
ZÌRZÂUNA:  ―Rínna tak chu hmangaihnaa thàwh a ni \hîn. Kalvari i thlîrin i thlarau chu 
engmah tìh nei lova âwi mûa hmètmìt tûr ni lovin, Isuaa rínna siamsak a, rínna che 
chhuak, mahnî hmasialna êkchhia làka nùn tithianghlímtu a ni zâwk ang. Krista chu rínna 
[kùta] kan chèlhin, kan tìhtûr chu a ìn\an chauh zâwk a. Mì tìn hian nasa taka bèihna 
hmanga an hnèh ngêi tûr hlemhlêtna leh chîn \ha lo an nei \héuh. Mì tìnte hi rínna ìndona 
chu do tûra ngiat \héuh an ni. Krista zuitu kan nìh chuan, mì tìhnàt chîng, thìnlung khàuh, 
lainàtna nei lo mî a ni thei lo. Pâurâu takin thû a sawi thei ngai lovang a, mahnî 
ìnchâwisâng leh chàpo a ni lovang. Mahnî thúdùh, \awng chaltlâi, mi sawisêl leh dém 
chîng a ni thei lo.  

―Hmangaih rawngbâwlna chu rínna chêtna a\anga lo zichhuak a ni a. Bible sakhuana 
chu thàwh zui zêlna a ni. ‗In êng chu mîte hmùhin êng rawh se, tichuan in thíl \hà tìhte an 
hmù thei ang a, in Pâ vâna mi an châwimâwi thei ang.‘ ‗Hlâu leh khûr chungin in 

chhandamna chu thàwk chhuak rawh u. Amâ lâwmzâwng dùhpui tûr leh tì tûra 
nangmahnîa thàwktu chu Pathian a ni sî a.‘ Keini hi thíl \hà tìha \hahnemngai thei niin, 
thíl \hà tìh chu chhawm nung zêl tûrin fîmkhúr ang u. Thúhretu dìk chuan, ‗I thíltìhte ka 
hria‘ a ti a ni.  

―Kan thíltìhnate vânga buai leh hmanhlel tak kan nìhna hian chhandamna min thlén 
dâwn lo tìh chu a dik reng laiin, Krista nêna pumkhata min siamtu rínna hi chuan min 
chêttîr zêl dâwn tìh pawh a dik tho bawk (MS 16, 1890).‖—Ellen G. White Comments, 
The SDA Bible Commentary, vol. 6, p. 1111.  
 
SAWIHO TÛR:  
In pâwl \hènah, Níngâni zìrlai tâwpa zàwhna in chhânna kha enho ula. A khawi zâwk chu 
nge awlsam in tìh tlân a, engvâng nge ni? Dân tìfamkim tìh awmzia chungchâng eng chu 
nge in chhânna chuan a kàwh hlawm le? 
Paula‘n rínna chu hmangaihna zârah a ‗che‘ \hîn tìh a sawi. Eng a tìhna nge?  
Kristaa in zàlênna chu sual tìh phalna ang ngaihdân hi chîk takin enho ula. Mîin chutiang 
ngaihdân an nèih apiangin eng thangah nge an àwh \hín? (1 Johana 3:8.)  
 
KHÂIKHÂWMNA:  Chanchin |ha hrilhfiahna atâna Paula thú ngainat tak chu zàlênna a ni. 
Hetah hian Krista‘n khawvêl bâwih nìhna a\anga min chhanchhuahna leh, Kristian nùna 
nung tûra kòh kan nìhna pawh a huam. Kan zàlênna chu thíltìha chhandam nìh tùmna 
emaw sual tìh phalraina emawa kan tân lòh nân kan fîmkhùr a ngai. Mahni rawng ìnbâwl 
tûrin Krista‘n zàlênna min pê a ni lova, midangte rawngbâwlsak nân a ni zâwk.  
 
ZÌRLAI 12    December 10-16, 2011  
THLARAUVA NUNGIN  
 
CHÂNGVAWN:  ―Nimahsela hei hi ka sawi a ni, ‗Thlarauvah awm rawh u, tichuan 

tîsa châknate chu in puitlín ngai dâwn lo nia‘ ‖ (Galatia 5:16, ESV).  
 
SABBATH CHAWHNÛ  
CHHIÂR TÛR:  Galatia 5:16–25; Deuteronomi 13:4, 5; Rome 7:14–24; Jeremia 7:9; 

Hosea 4:2; Matthaia 22:35–40.  
 
Kristiante Pathian fakna hlà zînga sàk hlàwh ber pakhat chu, Robert Robinson-a phuah 
―Malsawm Tìnrêng Hnâr, Lo Kal La‖ tìh hlâ hi a ni âwm e. Ani kha rínna nei mi a ni ngai 
lêm lo thúng a. A pâ thìhna avangin a thìnrím hlê a, khawvêl pârtlâna zú hmùn sà hmùn 
lamah a tlûklùh phah a. Thúhríltu lâr tak George Whitefield thúsawi a ngàihthlâk hnûin, 
Robinson-a‘n a nùn chu LALPÂ hnênah hlânin, Methodist pastor-ah a \ang a, hê hlâ hi a 
phuah ta a ni.  A hlá châng thùmnaah chuan:  ―LALPA, i khawngaihna batu ka va ni êm nî 
tìn hian! Chutín ka thìnlung bo hmang chu \âwn la i hmangaih hrui chuan‖ a ti ta a ni.  

Kristian thìnlung vàhbo hmang tìh hi thlamuanpui harsâ tiin tûten emaw hetiang 
zâwng hian an thlâk ta thúng a: ―LALPA chibaibûk âwn a, A rawng ka bâwl Pathian 
hmangaihna lam hawi reng tûrin‘ tiin. A buaipuitu chuan tùm \ha tak nei pawh ni se, a 
phuah tìrh dân ang kha chuan Kristiante hársatna a târlang fiah hlê a ni. Ríngtûte hian 
nìhphúng pahnìh an nei \héuh a, tîsa lam leh Thlarau lam, thíl ìndo reng chu a ni. Kan 
thìnlung sual chuan Pathian a\anga vàh bo a âwn reng laiin, A Thlarau hnêna kan 
ìntùklùh dùh phawt chuan, tîsa châkna bâwiha kan tân reng a ngai tawh lo.  

Hei tak hi tûnkâr zìrlaia Paula thúchàh laipui chu a ni.  

SUNDAY    December 11 
THLARAUVA AWM  
 
Galatia 5:16 chhiar la. ‗Awm‘ tìh hian rínna nùn nên enge ìnzûlna an nèih? Deut. 13:4, 5; 
Rome 13:13; Efesi 4:1, 17; Kolosa 1:10.  
____________________________________________________________  
____________________________________________________________  
 

―Awm‖  tìh hi Thúthlúng Hlúi lama thú entîrnei lâkchhâwn niin, mìmal nùndân tûr 
sawina a ni. Ani Paula pawh kha Juda mi niin, Kristian nùndân tûr sawi nân a 
lehkhathawnah chutiang thú entîrnei tak chu a hmang fo mai. Hetiang thú entîrnei a 
hmanna hi kòhhran hmasa húna hmíng hmasa ber nêna ìnzàwmtîr nân pawh a nìh hmêl a. 
Isuâ hnúngzúitûte kha ‗Kristian‘ an tìh (Tìrhkòhte 11:26) hmâ khân ‗Kawnga Awmte‘ an 
ti mai \hîn a nìh kha (Johana 14:6, Tìrhkòhte 22:4, 24:14). Hei hian a kàwh chu, atîr 
deuh mai a\ang tawh khân Kristianna chu Isuâ chungchâng thúrín têlkhâwm emaw mai nì 
lovin, nundân tûr ‗Kawng‘ pawh a ni tho bawk.  
 
Engtiang kawngtein nge Paula‘n ‗awm‘ tìh a hmán dân leh Thúthlúng Hlúi lama mî chu a 
danglam deuh dân? Khâikhín tûr: Exod. 16:4; Lev. 18:4; Jer. 44:23 leh Galatia 5:16, 25; Rome 
8:4.  
____________________________________________________________  
____________________________________________________________  

 
Thúthlúng Hlúi lamah chuan ‗awm‘ ti mai lovin ‗dâna awm/lêng‘ tìh ang a ni mah 

zâwk. Halakhah tìh hi Judaten an sakhaw zìrtîrtûte leh pîpûte hnên a\anga thúrochhiah an 
dawn chhâwn dân leh hrai sawi nân an hmang \hîn a. Halakhah hi a tlângpui thûah chuan 
‗Judate dân‘ tîa lèhlìn a nìh laiin, Hebrai \awngah chuan ‗awm, lêng, kal dân‘ tìhna a ni 
mah zâwk.  

Paula‘n ‗Thlarauva awm‘ tìh a sawifiahna pawh hi dân záwmna nên pawh a ìnkàlh 
chuang lo. Kristiante chu dân bàwhchhè rêng rênga nung tûrin a ti bîk lo. Paula khân dân 
emaw dân záwm emaw chu a kàlh lo. A kàlh lai tak zâwk chu ‗dân zawma chhandam nìh 
tùmna‘ ang chî lai kha niin, dân hman sualnaah a ngai a ni. Pathian dùhzâwng ang dìk 
taka dân zawmna chu pâwnlam náwr lùihna avang maia tìh theih a ni ngai sî lova, 
Thlarau zâra chhûnglam phûrna a\ang chiaha hlén theih a ni (Galatia 5:18).  
 
‗Thlaraua awm‘ tìh nangmâ nùn paltlang ngêi chu enge ni? Engtín nge chû chu i tìh a? 
Nangmâ nùna eng thílten nge hársàtna siamsak \hîn che?  
 
THÀWH|ANNÎ    December 12  
KRISTIAN INBÈIHNA CHU  
 
―Tîsa dùhzâwng chuan Thlarau dùhzâwng chu a kàlh tlát a, Thlarau dùhzâwng pawhin tîsa 
dùhzâwng chu a kàlh tlát bawk sî a, tichuan in tìh dùhzâwng chu in tìh thèih lòh nân a 
ìndodâl tawn ve ve a ni‖ (Galatia 5:17; Rome 7:14–24). Engtín nge nangmâ nùnah hetiang 
thíl tàwn hrèhawm tak hi i lo paltlang vê tâk? 
____________________________________________________________  
____________________________________________________________  
 

Paula sawi ang hársátna hi mî zawng zawngin an paltlang \héuh chu a ni lêm lo va; 
Kristian nùn chhûng lama ìnbèihna awm chungchâng sawina a ni mah zâwk. Mìhríngte 
chu chhûnglama tîsa dùhzâwng nei sâ rênga piang kan ni a (Rome 8:7), Thlarauva 

piangthar kan nìh (Johana 3:6) chínah chiah chutiang chhûnglam ìnbèihna chu a lo 
chhuak ta \hîn a ni. Hei hian Kristian ni vê loten chutiang ìnbèihna chu an tawng lo tìhna 
chu a ni chuang lova, an nei vê tèhméuh mai. Chutiang pawh chu Thlarau ràhchhuah a ni 
tho. Kristiante ìnbèihna erawh chu thíl thár a ni thúng a, ríngtû khân nìhphúng pahnìh, 
tîsâ leh Thlarau, ìndo lo thei lo kha a nei kawp tlat a ni.  

Hmânlai a\ang tawhin Kristiante chuan chû ìnbèihna làka chhâwk nìh an châk \hîn a. 
Chutiang atân chuan \henkhatin vântlâng làkah an ìnthiar fihlîm a, \henkhatin chunglam 
khawngaihna thíltìh zârah sual tìh châkna chu nuaibo theih angin an ngai bawk a. A 
pahnìh hian kawng dìk lo a ni ve ve. Thlarau chàkna zârah chuan tîsa châknate chu kan 
tudáwl thei ngêi mai, mahse Isua Lo Kal Leha kan taksa tìhdanglam a nìh thlengin 
ìnbèihna chu eng emawti zâwngin a kal reng dâwn. Vântlâng hrànsannain sâwtna a nei lo, 
khawiah pawh kal ila, chû ìnbèihna chu kan kanpui zêl tho va, kan thìh emaw, Isuâ lo kal 
leh emaw thléngin kan bèih zêl a ngai ang.  

Paula‘n Rome 7-a Kristian nùn chhûng ìnbèihna chu an dùhzâwng tìhna dâltu a nìh 
chungchâng a ziàh khân, chû ìnbèihna chungchâng chu fiah takin a târlang a. Mîzè 
pahnìh nei kan ni miau va, chu ìnbèihnaah chuan a lehlam lehlamah chuan kan \ang tawn 
reng mai. Keimahnîa thlarau lam chuan thlarau thílte dùhin tîsa thílte chu a ngaithei lo va. 
Chutiangin keimahnîa tîsa lam chuan tîsa thílte dùhin, thlarau thílte a ngaithei lo tlát mai. 
Rílrû tìhthàra lo awm ta pawh chu amah ngáwta tîsa thíl do tûr chuan a chàk tâwk lòh 
avangin, kan nìhphúng sual dova tùdâi thei tûr chuan, nî tìn Thlarau lama \ang nìh zêl 
chu kan tân beiseina awm chhùn a ni. Hei vâng tak hian Paula pawhin Thlarauva awm 
tûrin min náwr rêng a ni.  
 
Nangma thíl tàwn ngêi a\angin, hetiang ìnbèihna kal reng maiah mi tû emaw do zúi hleithei 
lova tlâwm lek lék hnênah eng thúrâwn nge i pêk tâk ang?  
 
THÀWHLEHNÎ    December 13  
TÎSA THÍLTÌHTE 
 

Tîsâ leh Thlarau ìnbèihna chungchâng hmâwrhmùhna thû a sawi hnûin, Paula‘n 
Galatia 5:18–26-ah chutiang thíl chu khawsàk dân mâwi leh mâwi lo chi hrang hrang 
hmangin a sawi zâu va. Chûng thíl chi hrang hrangte chu Judate leh Greco-Roman 
thúziak lamah pawh fiah taka târlan niin, hêngah hian awmdân mâwi kan chîn tûr leh thíl 
\ha lo kan bânsan tûrte târlan a ni.  
 
Hêng chânga thíl \hâ leh \ha lo a târlante hi chîk takin endìk la. Engtiang kawngtein nge 
Paula‘n Galatia 5:19–24-a a sawite leh hêng chânga târlante hi a thúhmùn a, an danglam 
deuh bawk? Jeremia 7:9; Hosea 4:2; Marka 7:21, 22; 1 Timothea. 3:2, 3; 1 Petera 4:3; 
Thúpuân 21:8.  
____________________________________________________________  
____________________________________________________________  

 
Tîsa thílte leh Thlarau lam thílte hi Paula‘n a hre chiang hlê chungin, Galatia-a a ziah 

chhuah dânah hian danglamna tak neiin a hmang a. Pakhatnaah, Paula khân a pahnìhte 
danglamna a sawi tho nâin, a sawidân erawh a thúhmùn chiah lo. Thíl \halo lam chîte kha 
‗Tîsa thíltìhte‘ tiin a sawi a, a \halamte erawh chu ‗Thlarau ràh‘ a ti thúng a ni. Chû tak 
chu an danglamna pawimawh lai chu a ni. 

Jacob D. G. Dunn chuan tihian a ziak, ―Tîsa chuan a ngiat \hîn a, Thlarau erawh chuan 
a sem chhuak zâwk \hîn. A hmasa zâwk hi chuan mahnî ngáwt ìnngaihtuaha a buai phîlî 
chúng laiin, pakhat zâwk erawh hi chuan rílrù ngàihmuang, ríntlâk leh chhel tak chungin 

midangte tâna thíl tìhsak dân máwlh a zawng zâwk a. Pakhat hi mìhríng fínna lék hmanga 
tìh a nìh laiin, pakhat zâwk hi chu chunglam tìhchàkna leh khawngaihna, chhûnglam 
siam\hàtna zâra ríntlâk taka ché tûra tìhchàkna a ni thúng.‖—The Epistle to the Galatia, 
p. 308.  

Paula thíl sawi pahnìha a dùhawm lo lamte hi chu thíl chi hrang tamtak: ‗tîsa thíl tìhte‘ 
anga sawi a ni a. ‗Thlarau ràh‘ erawh chu thíl pakhat anga sawi a ni tlát mai. Chû 
danglamna takin a kàwh ni thei tûr chu, tîsâ taka khawsakna chuan ìn\hènna te, phîlîna te, 
buaina te leh ìnngèih lòhna te a thlén \hîn tìh a ni. A lehlamah Thlarau nùna nùnna erawh 
chuan Thlarau ràh pakhat chu chhuàhin, chû chuan ìnpúmkhatna thlén tûrin kawng hrang 
dùhawm tak tak pakuâ emawin a ìntârlang a. Hetiang bèhchhán hian mi \henkhat chuan, 
mîin a tìhtak pháwt chuan, emaw tìhtakzéta a tìh chhûng chu, mîin Pathian chungchângah 
enge a rín tìh hi a pawimawh lo ve an tìhphah ta a ni.  

Chutiang chu thútak zawng a ni chiah lêm lo. Paula‘n thíl \ha lo a sawite khân 
chutiang a nìh lòhzia a kâwk a: Pathian chungchâng dìk lo taka thlîrna hian ngàihdân dìk 
lo pui pui tichhuakin, mìpat-hmeichhiatna leh sakhuana bâkah awmdân mawi hrìm 
hrímah pawh mìhring ìnlaichînna tikhaw lo zâwngin a hruai \hîn. Chû chauh ni lovin, 
chatuan nùnna chânna thleng hialin a hruai thei a ni (Galatia 5:21).  
 
‗Tîsa thíl tìhte‘ kha én thuak thuak la. Engtiang kawngtein nge a khawi pawh mai kha 
Thúpêk Sâwmte bàwhchhiatna a ni zêl tìh i hmùh theih?  
 
NÍLÃINÎ    December 14  
THLARAU RÀH CHU (Galatia 5:22–24)  
 
―Nimahsela Thlarau ràh chu hmangaihna te, lâwmna te, remna te, dàwhthèihna te, 
ngìlnèihna te, \hàtna te, rínawmna te, zâidàmna te, mahnî-ìnthúnùnna te a ni zâwk e, 
chutiang  kàlh zâwng dân a awm lo‖ (Galatia 5:22, 23, ESV). Engtiang kawngtein nge 
Thúpêk Sâwmte âwihna hi hêng chânga târlan Thlarau ràh târlanna a nìh? (Matthaia 5:21, 
22, 27, 28; 22:35–40.)  
____________________________________________________________  
____________________________________________________________  

 
Thúpêk Sâwmte hi hmangaihna luàhlântu a ni lo va, hmangaihna chu Pathian leh kan 

mìhríng puite chungah entianga lantîr tûr nge tìha min kaihruaitu a ni. Dân thúziak chu 
khûm angin lang pawh ni se, hmangaihna leh dân chu a ìnkàlh chuang lo. Pathian leh kan 
\henawm khawvêngte hmangaihna chuan Thúpêk Sâwmte engmah lova siam ta anga 
ngàihna chu, ‗leilung hîpna dân tel lova leilung thílte ka hmangaih e‘ tìh ang lék a 
[awmzenei lo] a ni. 

Chûbâkah, tîsa thíltìh hrang hrang 15 târlan tâkte ang lo takin, Thlarau ràh erawh chu 
thíl dùhawm tak tak pakuaa târlan a ni thúng. Mithiamte chuan hêng thú pakuate hi thíl 
pathum bâwr khâwm zêla \hen niin an ngai a, mahse a hmasak ìndàwt dânah erawh hi 
chuan thû a rual \háp lêm lo. |henkhat chuan chutianga pathum zêla \hennaah chuan 
Pathian Mipathumte sawina ni zêl tûrah an ngai a; \henkhat dangte erawh chuan 
chutianga pathum zêla bâwr thúm chuan kan ìnkûngkàihpui dân tûr: a hmasa berin 
Pathian, chutah kan \henawm khawvêng te, a hnúhnùng berah keimahni tìh entîrna tûrah 
an ngai; Isuâ chungchâng sawina ni tûra ngaite pawh an awm tho bawk.  

Chutianga ngàihna chuan \hatna eng emaw chu a nei tho nâin, kan hmùh hmàih háuh 
lòh tûr thíl Paula‘n a ngàih pawimawh ber mai chu Kristian nùna hmangaihna hi a ni. 
Paula chuan thíl \hâ pakáw zîngah, tìhpàlh ni háuh lovin, hmangaihna hi chungnung 
berah a dàh a. Kristian nùna hmangaihna a thúpuizia chu Galatia 5:6 leh 13-ah a târlang 

tawh a, hmún danga thíl dùhawm a târlannaah pawh a tèlh zêl a ni (2 Korin 6:6; 1 
Timothea 4:12, 6:11;  2 Timothea 2:22). Hêng thíl \ha dangte hi chu Kristian lote zîngah 
pawh târlan a nìh tho laiin, hmanaihna hi chu a Kristian bîk riau a ni. Hêng zawng zawng 
hian a entîr chu, hmangaihna hi nungchang mâwi tamtak zînga pakhat ang lék ni lo, 
Kristian dùhawmnate zînga lawrlák, a dang zawng zawngte khâikhâwmtu a hnùkpui a ni. 
Hmangaihna chu Thlarau ràh pawimawh ber a ni a (1 Korin 13:13; Rome 5:5), Kristian 
tìnte nùn leh rílrù pùthmang târlanna (Johana 13:34, 35) a ni tûr a ni a, harsa deuh \hîn 
pawh ni se hmangaihna chu lantîr tho tûr a ni.  
 
Hmangaihnaah hian mahnî-inphatna enganga nasa nge neih ngai? Mahnî-ìnphatna tel lovin 
i hmangaih thei em? Isua‘n hmangaihna leh mahnî-ìnphatna chungchâng enge a zìrtîr?  
 
NÍNGÃNÎ    December 15  
HNÈHNA KAWNG CHU  
 

Ríngtù tìn te thìnlung chhûngah chuan tîsâ leh Thlarau ìnbèihna chu a awm reng dâwn 
a, Kristian nùn chu chàk lohna, hlàwhchhamna leh sual dìnchànna a ni tûr a ni lo. 
 
Galatia 5:16–26 sawidânin, tîsa chunga Thlarauvin ro a rêl theihna thúrûk chu enge ni? 
____________________________________________________________  
____________________________________________________________ 
____________________________________________________________  
 

Galatia 5:16–26 chuan Thlarau rorêlna nùn neih theih dân kawng ngâ a sawi a.  
Pakhatnaah, ríngtû chu Thlarauva a awm a ngai (vs. 16). Grik \awnga thíltìh sawina 
peripateo, awmzia tak chu ―lêng vêl emaw zúi emaw‘ tìhna a ni. Grik mifing hmingthang 
tak Aristotle-a zúitûte khân Aristotle-a kalna apianga an zui zêl \hín avangin 
‗Peripatetics‘ tìh an ni. Paula khân thíltìh sawina thû a hman kha tûna thíl kal mêk 
sawina a hman avangin, eng emaw châng chânga Thlarauva awm lék ni lovin Thlarauva 
awm reng a, nîtìn dùhthlànnaa hmang zêl tìh a kâwk a ni. Thíltìh sawina thúmal pahnìhna 
‗hruaia awm‘ (vs. 18) tìh hian, kan kalna tûra Thlarau hruai nìh ìnphalna thû a kâwk a 
(Rome 8:14, 1 Korin 12:2). Kan tìhtûr chu hruai lam ni lovin ‗zúi‘ lan a ni zâwk.  

Thíltìh sawina \awngkam dang pahnìh chu Galatia 5:25-ah a lo lang a. Pakhatna chu 
―nung/chêng‖ (Grik \awngin zao) a ni. ―Nung,‖ tìha Paula‘n a sawi chu, ríngtu tìnte 
nùnah pianthàrna hi thíltàwn pawimawh tak a ni \héuh tûr a ni tìh hi a ni. Paula‘n tûna 
thíl kal mêk sawina \awngkam a hman awmzia chu, piantharna chu nîtìna thíl tàwn a ni 
chho zêl tûr a ni tìhna a ni. Thlarauva nung kan nìh avangin, Thlarauva ‗awm/lêng‘ tûr 
kan nìh thû pawh a sawi zui zêl a. Heta ‗awm‘ tìa lèhlìn hi châng danga mi nên a 
thúhmùn lo va, heta mi hi chu [Grik \awngin] stoicheo a ni. Sìpai chêtdân hmang lam 
sawina niin, ‗ìntlàr fel thláp‘ ‗ìnrem tlâng‘ ‗dân zâwm‘ tìhna a ni. Heta a sawi tùm chu 
Thlarau hian nùnna mìn pê chauh ni lo vin, kan nî tìn nùn min kâihruai tûr a ni tìhna a ni. 
Paula‘n châng 24-a a thúmal hman chu ‗khêngbèt‘ a ni.  

Hei hi thìn tì\hâwng tak a ni. Thlarau hruaina zúi tûr kan nìh sî chuan, tîsa dùhzâwngte 
tìhlùm tûrin thútlûkna nghèt tak kan siam ngêi tûr a ni. A ni rêng a, Paula hian kàwhnei 
rânin thíl a sawi a. Kan thlarau nûn châwmna leh tîsa dùhzâwng chu hrêknain tîsâ chu 
kan khêngbèt tâ a ni.  

 
Tûna i tàwn ngai vák lòh—Krista‘n min tiâm hnèhna chu chang tûrin eng dùhthlànna leh 
danglamnate nge i nèih ngai ang?  

ZÌRTÃWPNÎ    December 16  
ZÌRZÂUNA:  ―Kristian nùn hi kawng mâm a ni reng thei lo. Inbèihna khìrh tak 
hmachhàwn tûr a awm a, thlêmna tuipui dâikâi tûr a awm. ‗Tîsâ chuan Thlarau dona a 
dùh \hîn a, Thlarau pawhin tîsa chu a do tho bawk.‘ Hê lei chanchin tâwpna kan hnàih 
déuh déuh lai hian, hmêlmâin min bèihna chu mi hruaikâwi thei leh mi âwk-âi thei a ni 
nasa tial tial dâwn. A mi bèihna pawh a ná tial tialin, min bèi ngàwrh sáuh sáuh bawk 
ang. Êng leh thútak hnártûte chu an [thìnlung a] sàkin, hmìn an hársá déuh déuh ang a, 
Pathian hmangaih a, A thúpêkte zâwmtute chu an háw déuh déuh dâwn a ni.‖ (MS 33, 
1911).‖—Ellen G. White Comments, The SDA Bible Commentary, vol. 6, p. 1111.  

―Thlarau Thianghlím hûhâng chu thlarauva Krista a lo nùnna a ni a. Krista chu 
hmâichhàna hmûin A hnênah thû kan sawi thei lo, mahse A Thlarau Thianghlím chuan 
khawiah pawh min àwmpui reng thei a. Thlarau chênchìlhna hrétute [changtu] chuan 
Thlarau ràh—hmangaihna te, lâwmna te, remna te, dàwhtheihna te, nùnnêmna te, \hàtna 
te, rínnate an chhuah \hîn (MS 41, 1897).‖—Ellen G. White Comments, The SDA Bible 
Commentary, vol. 6, p. 1112.  
 
SAWIHO TÛR:  
Tîsa dùhzâwngte khénbèh thû-ah châm zui ta rìh la, enge a awmzia? Engtín nge kan tìh 
\hín? Enganga zíngin nge kan tìh ngai ang? Engati nge Paula‘n chutiang thû chu a hman? 
‗Khénbèh‘ thû a hmánna hian mahnî do a khìrhzia enge a hriattîr che?  
Thlarau ràh chhuàhna tûrah hian mìhríng bèihna hi \ûl ni ta se, chu chu enge ni ta ang? 
Chutiang kawngah chuan nangmâ thíl paltlang a\angin enge sawi thèih i nèih?  
Paula sawidânin tîsa thíltìh chîngten Pathian lalram an luàh dâwn lo. Engtín nge hê thû 
leh Paula‘n thíl tìhte vâng ni lovin, rínna avanga khawngaiha chhandam kan ni a tìh hi i 
dàwhrem tâk ang?  
LALPA nêna in lêndúnnaah, harsatna i hmachhàwn lian ber chu enge ni? Sualna leh 
sualin Pathian nêna in ìnlaichînna a khàwih chu a ni dâwn lo‘m ni? 
 
KHÂIKHÂWMNA:  Ríngtû zawng zawngte nùnah tîsà châkna leh Thlarau dùhzâwng 
ìnbèihna a thléng \héuh a, Kristian nùn chu hlàwhchham lèt dêr a nìh a \ûl lo. Krista‘n 
sual leh thìhna thíltìhtheihna chu A hnèh tawh avangin, Kristian nùn chu Thlarau rorêlna 
hmún a ni thei ta. Chû chuan nî tin Pathian khawngaihna min chàntîrin, tîsa dùhzâwngte 
hnèh theiin min siam ta a ni. 
 
ZÌRLAI 13    December 17-23, 2011  
CHANCHÍN |HÂ LEH KÒHHRAN  
 
CHÂNGVAWN:  ―Chutichuan, remchânna kan hmùh ang zêlin, mì tìn chungah thíl 

\hâ i tî ang u, rínna chhûngte zîngah phei chuan i ti nasa lehzual ang u‖ (Galatia 
6:10, ESV).  

 
SABBATH CHAWHNÛ  
CHHIÂR TÛR: Galatia 6:1–10; Matthaia 18:15–17; 1 Korin 10:12; Rome 15:1; Johana 

13:34; Luka 22:3.  
 
Alu chîngtu \henkhat chuan an alu lian deuh deuh hi ei atân dàh \hâin, a tê deuhte chu 
chîn leh atân an khêk \hîn a. An han chàwh leh chuan khaw awmdânin a zír lo ngê ni, 
pèrhlung (marble) tiat lek lek a ni ta hlawm a. Chutianga chhiatna an tàwh a\ang chuan 
nùn dân zìrlai pawimawh tak an zír chhuak ta a ni.  

―Thíl \hâ \hâ mahnî tâna khêkin an dùh lòh lòh chiah a chî atâna dàh chu an ti thei lo. 
Nùnphúng dânin a khuàhkhìrh tlát chu rahsengna hian thíl chîn a târlang \hîn.  

―Alu púm tê tê chîn hi chu tìhdân tlânglâwn rêng a la ni reng a. Thíl \hâ \hâ hi mahnî 
tân khêkin, a bâng zawng chu chîn atân kan hmang a. Kan thlarau nun kawngah pawh 
chutiang tho, hmasial taka kan tìhna a\ang hian hmasialna tel lo séng kan beisei \hîn sî a 
ni.‖—International Student Fellowship Newsletter, March 2007.  

Paula‘n chutiang thúpui chu Galatia 6:1-10-ah hial a sawi a. Member-te chu ‗ìnsèh leh 
ìnéitawn lovin (Galatia 5:15), kòhhran chhûng chu mahnî âia midangte kan dàh 
hmasakna hmún atâna Thlarauvin min hruaina hmún ni teh se. Khawngaihnaa chhandam 
kan nìh manthiamin, chu chuan ìnngaitlâwm leh midangte chunga dàwhthei leh lainatthei 
zâwkah min siam tûr a ni.  
 
SUNDAY    December 18  
TLÛTE TUNGDÍNGIN  
 

Paula‘n Kristian nùnphúng chu sâng tak ni tûra a beisei laiin (Galatia 5:16), Galatia 
6:1-a a ringtûte hnêna a thúrâwn chu ataka nùnpui nghâl chî a ni tho. Mìhríngte chu 
\hàfamkim kan ni lo ve, Kristian ìnpezo ber berte pawhin tihsual palhte chu an nei vê tho 
\hîn. Grik \awng chuan, Galatia 5:16-a Paula thusawi hian engtìk hmalam hún emawa 
kòhhran chhûnga thíl thleng tûr a hmù thiam phâk tìh a târlang a. Chuvang chuan 
hársatna a lo chhuah húna Galatia mîten ataka an nùnpui tûr thúrâwn a pe ta a ni.  
 
Mahnî rínpui ûnaute nùn sual kawnga an tlûkin engtín nge Kristianten an tìh \hín tûr? 
Galatia 6:1; Matthaia 18:15–17.  
____________________________________________________________  
____________________________________________________________  
 

Galatia 6:1-a Paula thúrâwn hlâwkpui tûr chuan, Paula rílrûa awm ang tak dìnhmùn 
chu kan manthiam a ngai a. A thusawi tîr lama \awngkam pahnìh hian awmzia a nei hlê 
mai a. Pakhatna chu thíl sual ti lai ‗man‘ tìh hi a ni a, a awmzia chu ‗phâwk emaw, 
hréchhuak emaw, nangchîng‘ emaw sawina a ni. A thu \obul a\ang chuan Paula hian a 
rílrûah thíl pahnìh a ngaihtuah tìh a kâwk a. Ríngtu pakhatin midang thíl sual ti lai ngêi a 
‗man‘ tìhna chauh nì lovin, mîin hún \ha pângngaia a tìh dùh hauh lòh tûr thíl (Thúfìngte 
5:22) a ti tlát mai tìh a ìnhriatna ang chî pawh a ni bawk. 

Thíl sual/dìk lo tìh Paula‘n a sawi hi a \awngkam hman a\ang hian túm rênga tìh ang 
chî a nìh lòh hmêl a. ‗Sual‘ (NIV) ‗Tìh lòh tûr‘ (BI) tìh sawina hi Grik \awng chuan 
paraptoma a ni a, chû chu túm rênga tìh sual sawina a ni lova, tìhsual pàlh, ràh sual, dâi 
sual pàlh tìh ang a ni. A hmâa ‗Thlarauva awm‘ tìh a sawifiahna nên pawh khân a ìnhmù 
riau va. Hei hi mi tìhsual pàlh pawh ni se ngàihzàmsakna tûr chu a ni lo nâin, Paula hian 
suahsual lùih tlat ang chî chu a sawi lo (1 Korin 5:1–5).  

Chutiang ang dìnhmùn chhânna tûr ìnhmèh chu ìnhremna emaw, thiam lòh ìnchàntîr 
emaw, ìnhnàwhchhuah emaw lam ni lovin, ‗tùndìn leh‘ a ni zâwk. Heta Grik \awng 
katartizo ‗túngdíng‘ tîa lèhlìn awmzia chu ‗chei \hâ‘ emaw ‗chìng fel‘ emaw a ni. 
Thúthlúng Thar lamah chuan sangha manna lên ‗tháwm/\èt \húi‘ (Matthaia 4:21) sawi 
nân hman a ni a, Grik thuziak lamah chuan rùhtliaka \hèm dàwha tuâm \hâ anga hman a 
ni. Chutiangin ríngtu ûnau tlûa kê tìtliak chu kan hlamchhiah mai lovang a, Kristâ taksa 
pêng a nìh angin, Kristaa kan ûnaute chu lainàt takin kan enkawl ang a, lo ìnchhùih tlù 
pàlh mah se Pathian lalram panna kawng lamah chuan kan kàlpui zêl tûr a ni.  

Tûte emaw kan thìn tìrímtûte chungah hian Matthaia 18:15–17 thû hi a taka nùnpui lovin, 
engati nge \ha lo taka kan sawi a, phúbâ lâk kan tùm leh uáih uáih mai \hín?  
 
THÀWH|ANNÎ    December 19  
THLÊMNA LÀKA FÎMKHÙR TÛR  
 
―Nathana chuan Davidâ hnênah, ‗Chu mî chu nangmah hi i ni,‘ a ti a‖ (2 Samuela 12:7).  
 

Galatia 6:1-a Paula thusawi khûn tak hi, mahnî pawh thlêmnaa kan tlûk vê lòh nân, 
kan én khûm mai tûr a ni lo. A hmanhmàwhpui awmzia leh mìmal taka a veina a\ang 
hian Paula thúrâwn kalhmang chu a manthiam theih a. ‗Invêng \ha chungin‘ tìh hi 
fîmkhúr takin‘ ‗ngàihven \ha chungin‘ tihna ang a ni (Rome 16:17; Filipi 2:4). Tichuan 
Paula‘n a sawi tùm tak chu, ‗Meng kárin mahnî ìnvêng fîmkhúr rawh u, chuti lo chuan 
sualna hian in ìnring lo lai a \hâwng thút ang che u‘ tìh a ni. Hê vaulâwkna thû hi a sawi 
hnûin, Paula‘n Galatia 6:1 thú kal zêlah chuan ‗nangnî‘ tiin mi pakhat ai tam sawina a 
hmang zui ta a. Hei hi kòhhran mi nâwlpui hnêna vaulâwkna thú tlânglâwn sawina ni 
lovin, kòhhran chhûnga mìmal tìn mimal taka a vaulâwkna a ni. Engang thlêmna ang chî 
làkah nge Paula‘n Galatia mîte chu a vaulâwk a sawi chiang lo va. Sualna an tî ang tìh 
hlàuhthâwnpui bîk a nei chiah lo pawh a ni thei a, mahse sual pângngai vêk an ti nawn 
leh ang tìh a hlàuhpui a, ìntúngdíng tlâng zêl tûrin a ti ta a ni.  

Chutih rualin, Galatia 5:26-ah ‗ìnngaihlú bîk‘ lo tûra a vaulâwkna hian, tûte emaw 
sual làka an tùndìn leh tâkte âia thlarau dìnhmùn sângah an ìnngai ang tìh a hlàuhpui tìh a 
entîr.  
 
Engati nge Paula khân Galatia mîte kha thlarau lam chàpona làka a vaulâwk? 1 Korin 
10:12; Matthaia 26:34; 2 Samuela 12:1–7.  
____________________________________________________________  
____________________________________________________________  
 

Kristian nùna thíl hlàuhawm ber pakhat chu, thlarau lam chàpona, eng sual emawte 
chu ti thei lo anga mìn ìnngaihtîr \hîntu hi a ni. Thúdìk chu, kan zâ hian Pathian dùh loh 
zâwng, sual tìh âwn reng kan ni. Pathian Thlarau chàknain mìn khuàhkhìrh lòh chuan, 
eng sualah pawh kan tlù zêl mai ang. Krista tel lo chuan chutiang lék chu kan ni tìh hriat 
rengna chuan mahnî-fela ìnngaihna sual làkah min vêngin, tìhsual pàlh nei midangte 
pawh kan lainàt thei ang.  
 
Vawi engzât nge midangte thíl tìhsual, nang ngêi pawhin i tìhsual vê tàwh \hínah i dém i 
ìnhriat (rílrû chauh tal pawhin)?  
 
THÀWHLEHNÎ    December 20  
PHÚR RÌT INCHHÂWK (Galatia 6:2–5)  
 
Tlûte tùndìn leh bâkah, engang kàihhruainate nge Paula‘n Galatia ríngtûte hnênah a pêk? 
Galatia 6:2–5; Rome 15:1; Matthaia 7:12.  
____________________________________________________________  
____________________________________________________________  
 

Galatia 6:5-a ‗phúr rìt‘ tìh hi Grik \awnga baros a ni. Thíl rìt tak mîin kawng thúi tak 
an phùrh tûr sawina a ni ber. Hún eng emawti hnûah chuan hársàtna emaw buaina emaw 
sawi nânte pawh hmán a ni ta a, khaw lùm nî a ni lênga rím taka hnathàwh (Matthaia 

20:12) sawina te pawh a ni ta zêl a. Paula‘n ‗phúr rìt ìnchhâwk tawnin‘ a tìh zîngah hian, 
mahnî rínpuite tlìn lòhna ang chîte pawh a tel tìh a hmâ châng a\angin a hriat theih a, 
‗phúr rìt phúr‘ tìh a hman dân hi a zâu viau a ni. Paula zìrtîrna hian Kristian nùna thíl kan 
én khûm mai lòh tûr thlarau lam thíl a keng tel nual a ni.  

Pakhatnaah, Timothy George sawi angin, ―Kristian zawng zawngte hian phúr rìt phùrh 
tûr an nei \héuh a. Kan phúr rìt chu a ìntiat lo nual a, a hmêl landân pawh a kan nùntawng 
ang zêlin a danglam thluáh a ni. |henkhat tân chuan thlêmna phúr rìt leh châng khatnaa 
sawi angin nùn thianghlìm lòh ngháwng te a ni thei. Midang tân chuan taksa lam nàtna te 
pawh a ni thei a, rílrù lam nàtna te, chhûngkaw buaina te, eizawnna hna mûmal nèih lòh 
te, ramhuai tìhbuai nìh te, leh thíl dang tam tak pawh a ni thei vék mai a; Kristian phúr rìt 
phùrh tûr nei lo a awm thèìh lòh.‖—Galatia, p. 413.  

Pahnìhna, Pathian chuan mahnî maia phúr rìt min phùhrtîr vék A túm lo. Vânduai thlâk 
takin, midangten phúrrìt mìn chhâwk nìh âi chuan midangte phúr rìt phùrhpuitu nìh hi 
kan dùh zâwk fo mai \hîn a. Paula chuan hetianga mahnî-tlìng tâwka ìnngaihna hi 
mìhríng chàpona tiin a dém a (Galatia 6:3), keinî pawh hi mamawh leh chàklòhna nei 
kan ni vê tho tìh pawm dùh lòhna a ni. Chutiang chàpona avang chuan midangten min 
thlamuânna tûr kan ìnchântîr chauh ni lovin, Pathianin an rawngbâwlna atâna A kòhna 
tipuitling thei lovin kan siam tìhna a ni. 

A tâwpah chuan, Pathianin midangte phúr rìt chhâwk tûrin min kova, chutiang kan 
tìhna zârah Pathian thlamuânna chu târlan a ni \hîn. Chutiang ngàìhdân bèhchhan chuan 
kòhhran hi Kristâ taksa anga sawi a ni a. Chumi entîrna chu Paula thusawi, ―Nimahsela, 
hnèhchhiaha awmte thlamuantu Pathian chuan Tita lo kalna hmangin min thlamuan,‖ (2 
Korin 7:6, BI) tìh hi a ni.  

―Pathian thlamuânna chu mahnîa \awng\aina leh LALPA nghàhna zâra Paula hnêna pêk 
a ni lo va, \hianin a kawm hlìmna leh a rawn thlén thú lâwmawm hmangin a ni zâwk,‖ tìh 
hi chhínchhiah la. ―Mìhríng ìn\hianna, chuta phúr rìt kan ìnphùrhpuina hi, Pathianin A 
mîte tâna a ruâhmàn dân rêng a ni.‖—Johana R. W. Stott, The Message of Galatia, p. 
158.  
 
|anpuina kawng i dàpna dâl \hîntû che chu—chàpona, zàhzùmna, rín ngam lòhna, mahnî 
tlâkchham nei lova ìnhriatna em ni? Mamawh i neih chângin, tûte emaw i rínngam theih 
tûr zawng chhuakin, i phúr rìt chhâwk tûr chein i ngên dâwn lo‘m ni?  
 
NÍLÃINÎ    December 21  
KRISTÂ DÂN CHU (Galatia 6:2–5)  
 
Paula‘n phúr rìt ìnphùrhpui leh Kristâ dân hlénna chu a dàwhzawm a. ‗Kristâ dân‘ a tìh hi 
eng a tìhna nge ni? Galatia 5:14; 6:2; Johana 13:34; Matthaia 22:34–40.  
____________________________________________________________  
____________________________________________________________  
 

Paula‘n ‗Kristâ dân‘ tìh a hmán hi Grik \awngin ‗on nomon tou Kristaou‘ tìh niin, 
Bible hmún dangah a lang lova, chutiang ang deuh sawina ‗ennomos Kristaou‘ tìh chu 1 
Korin 9:21-ah hmán a ni. Hetianga sawidân danglam bîk hi hrìlhfiahna hrang a tam mai 
a. |henkhat phei chuan Sinai Tlânga Pathian dân pêk kha dân dang, Kristâ dân chuan a 
luàhlân tawh a ni tìh sawi nân dìk lo takin an hmang a. Mi dangte làhin ‗dân‘ tìh hi thíl 
nìhdân ‗tlângpui‘ (Rome 7:21) sawina mai nia ngaiin, midangte phúrrìt phùrhpuinain Isuâ 
entîrna chu kan zúi a ni tìh nân an hmang a. Hrìlhfiahna hnúhnùng hi chuan \hàtna eng 
emaw tak a nèih laiin, a thú \obul leh Galatia 5:14-a chutiang sawina a hmán a\ang hian 
‗Kristâ dân tipuitling (zâwm)‘ tìh chu hmangaihnaa ‗Mosiâ Dân zâwm‘ tìhna tho a ni.  

Paula chuan a lehkhathawn hmá lamah khân Kristâ lo kalna khân thianghlìmna dânte a 
tibo lo tìh a târlang tawh a. Chutia hnèhin, thianghlìmna dân hmangaihnaa hrìlhfiahna 
chuan Kristian nùnah dìnhmùn pawimawh a luàh zui zêl zâwk a. Hei hi Isua‘n leia rawng 
A bâwl chhûnga A thíl zìrtîr ber leh, A damchhûng leh thìh thléng pawha A nùnpui zêl 
chu a ni. Midangte phúr rìt phùrhpuiin Isuâ hniakhnúng kan zúi chauh a ni lova, dân chu 
kan tifamkìm bawk \hîn. Hêng chângah hian ngaihtuah tûr dang a la awm cheu mai, chû 
chu Galatia 6:2 leh 6:5 thú ìnkàlhna lai hi a ni.  

Hársàtna lai erawh chu, Paula hian dìnhmùn hrang pahnìh a târlang a ni tìh kan 
manthiam chuan chìnfel mai a hársá chuang lo. Kan hmùh tâk ang khân, châng 2-a phúr 
rìt ‗baros‘ tìh hian kawng thúi tak phùrh ngai phúr rìt a kâwk a. Châng 5-a phúr rìt 
sawina ‗phortion‘ tìh erawh hi chuan lawng bungràw phùrh te, sipai rawksai phùrh te, leh 
chhûla naute awm angte sawina a ni thei. Phúr rìt hmasa zâwk kha chu nghàh thèih a nìh 
laiin, a hnúhnùng erawh hi chu a ni vê lo. Hmeichhè naupai chuan a naupai chu nghàt 
lovin a pâi reng mai tûr a ni. Helai entîrna a\ang hian, phúr rìt mi dangin min chhâwk 
theihte a awm a, min chhâwk thèih lòh, kan phùrh ngaite a awm tìh a kâwk a, chûng chu 
sual nìh ìnhriatna te, tàwrhna leh thìhna te pawh a ni ang. Chutiangah chuan Pathian 
\anpuina chiáh kan rínchhán tûr a ni (Matthaia 11:28–30).  
 
Phúr rìt \henkhat midangin min chhâwk theih leh \henkhat LALPÂ hnên chiaha thlén tûr 
chîte a awm. Nangmahin i phùrh thèih lòh thílte chu engtín nge LALPÂ hnêna thlén zêl dân i 
zìr thèih ang?  
 
NÍNGÃNÎ    December 22  
CHÎN LEH RAHSÉNG (Galatia 6:6–10)  
 

Galatia 6:7-ah, ‗nùihsàwh/hmùhsìt‘ tìh hi Grik \awngin ‗mukterizo‘ a ni a, Thúthlúng 
Thar-ah helaiah chiah hian hmùh tûr  a awm a, Grik \awnga Thúthlúng Hlúi lèhlìn lamah 
chuan a lang nual.  

A thu awmzia ngau ngau chu ―hmùsìt taka mî hnâr piâisak‖ tìhna a ni. Thúthlúng Hlúi 
lamah chuan Pathian zãwlneite chunga hmùsìt taka chêtna lam sawi nân hman a ni \hîn a  
(2 Chron. 36:16; Jer. 20:7), Pathian chunga hèlhmáng rílrù pû sawi nân pawh hmún 
khàtah chuan hman a ni (Ezek. 8:17). Paula sawi tum chu mîten Pathian hlàmchhiah 
emaw, A thúpêkte dodâl emawte an chîng thei a, mahse Pathian chu fínna lamah an khûm 
thei ngai chuang lo tìh a ni. Ani chu rorêltu chungnungber a ni a, a tâwpah chuan an tùh 
ràh chu an la séng ngêi ang. 
 
Galatia 6:8 chhiar la. Heta Paula sawi tùm chu enge ni? Bible mîte zîngah tìsa lam chî 
emaw Thlarau lam chî emaw chîng entîrna tûr tûte nge i lâkchhuah theih ang? (Entîrnân, 
Tìrhkòhte 25:1–5; Luka 22:3;  Daniela 1:8; Matthaia 4:1 én la.)  
____________________________________________________________  
____________________________________________________________  
 

Paula‘n chi thèh leh ràhséng chungchâng a hmán hi thíl danglam ta luâ a ni lo. 
Hmânlai thúfìngah pawh hetiang nùnphúnga thléng dik \hîn hi chu a awm nual mai. A 
pawimawhna erawh chu, Paula‘n a hmâa tîsa thíl leh Thlarau lam thíl a sawi tâk sawi 
nawn nâna a hmang hi a ni. Jacob D. G. Dunn chuan tihian a ziak, ―Tûnlai hún atâna a 
thú tlùkpui chu, dùhthláng thei kan ni a, mahse kan dùhthlànnain a ngháwng chhuàh tûr 
chu keinî thlàn thèih a ni ta lo tìh hi a ni.‖—Galatia, p. 330.  

Pathian hian hê leia sual kan tìh ngháwng \ha lo làkah hian min chhànchhuak zêl kher 
lo nâin, dùhthlànna \ha lo kan siam vânga a ngháwng \ha lo kan tuarin kan beidawng mai 

tûr a ni chuang lo. Pathianin kan sualnate min ngàihdamna chunga lâwmin kan hlím thei 
a, A fâ mìn nìhtîr avang pawhin kan hlím tho tûr a ni. Chunglam vâna ràh \hâ mìn séngtîr 
tûrin tûna ham\hàtna kan neihte hi kan hmang \angkai zâwk tûr a ni ang.  

Galatia 6:10 hian ‗Kristian awmdân mâwi hian kàwh pahnìh a nei a: pakhat chu 
khawvêl huap zo niin, ‗Mî zawng zawng chungah thíl \hâ i tî ang u‘ tìh a ni a;  a dang leh 
chu, thíl bîk deuh niin, ‗Rínna chhûngte chungah i tì uar lehzual ang u,‘ tìh a ni. Paula‘n 
khawvêl huapa ngenna a siama a bèhchhán chu, mìhríngte hi Pathian anga siam kan ni 
\héuh a, A mìthmùha hlùtna nei vék kan ni tìh hi a ni. Kristianten hê Bible thú puân 
chhuah bulpui hi an mangnghìlhna apiangah hnam hnam, chî chî ìntìh bíngna thléngin, 
ìnthliârna leh ìnngàihtheih lòhna a awm zêl \hîn a, Adama leh Evi-te hún a\anga tûn 
thléngin mìhríng ìnhùhona tichhètu rílrù zîmna leh thíl \ha lo dang tam tak a awm ta reng 
mai a nìh hi.‖—Timothy George, Galatia, pp. 427, 428. 9 
 
A chhe lamah emaw \hà lamah emaw chî chu i thèh reng a ni. Mahnî ìnén lêt la. Engang 
ràh nge seng dâwna i ìnhriat?  
 
ZÌRTÃWPNÎ   December 23  
ZÌRZÂUNA:  ―Pathian Thlarau chuan thíl \halo hi kan chhialeh\ha hriatna thúnèihna 
hnuaiah a dàh a. Mîin Thlarau hruaina chung lamah a ìnchâwisân chuan, bàwhchhiatna 
ràh a séng ngêi \hîn. Chutiang mî chungah chuan, a thúâwih lòhna ràh a séng tûr dâlsak 
tûrin Thlarauvin hûhâng a nei tlêm tial tial a. Vauna thûin tìhtheih a nei nêp tial tial bawk 
a. Pathian \ìhna a lo hlòh zêl a. Tîsa lamah a thèh a, chhiatna a séng dâwn a ni. Amâ tùh 
ràh ngêi chu a lo hmín a, Pathian thúpêk thianghlímte a zàh lo ta zêl a. A thìnlung pawh 
lung anga sàk a lo ni a. Thútàk dodâlna chuan a bàwhchhiatna chu a nemnghèt ta a ni. 
Hei hi mìhringin chì \ha lo an thèh vâng a ni a, dân pawisak lòhna te, dân bàwhchhiatna 
te, leh thàrúm thàwhna te chu Tuilêt dâwn khawvêlah khân a lo hluâr ta a ni. 

―Nùn tichhe thei thílte làkah hian mi zawng zawng fìng takin an ìnvêng tûr a ni. 
Pathianin mìhríng chhiatna tûrin thúpêk a chhuàh vâng a ni lo. Ani chuan mìhríng hi 
thlarau lama mìtdelin A siam lova, thútàk leh dâwt an thliar hràn theihna tûr khàwp êng 
leh fínfiàhna chu A pê a ni. Mahse thútak chu dawng tûrin tû màh A nawrlui ngai lova, a 
chhia a \hâ dùhthlang theiin a awmtîr zâwk a ni. Kawng dìk zàwh tûra kàihhruaina tâwk 
fang A pêk hi mìhringin a hnâwl a, thíl \ha lo chu vawi khat a thlang zâwk a nìh chuan, a 
dawt leh chu a áwlsam sáuh tawh mai ang. A vawi thùmnaah phei chuan phûr taka 
Pathian hrànsanin, Setana hnên lam kawng a zàwh nghâl mai dâwn a ni. Chutiang chuan 
sual búrû tak nìh thlengin a kal zêl ang a, dâwt thû chu thútàk ang maiin a ngaihlú tawh 
zâwk ang. A dodâlna chuan ràh a chhuah ta a nìh chu (MS 126, 1901).‖—Ellen G. White 
Comments, The SDA Bible Commentary, vol. 6, p. 1112.  
 
SAWIHO TÛR:  
Rínpuite suala tlù tawh ‗túngdíng leh‘ tìh hi a takin in lo tawng tawh em? Engtiang 
kawngtein nge sual a lo tìh tâk chuan tùndìn lehna kawngah ngháwng a nèih? ‗Tùndìn‘ 
lehnaah hian a hmâ ang thláp a ni leh ang tìh a kâwk kher em? Sawiho teh u.  
Phúr rìt mahnîa phùr tûr chîte a awm sî a (Galatia 6:5), engtín nge ríngtûin midang 
chhâwk tûr leh phùrhtîr tûrah thútlûkna a siam theih ang?  
In kòhhran khân Galatia 6-a Paula thúrâwn hi engang taka \hâin nge in hlén chhuah? 
Danglamna thlén tûrin mimal takin enge i tìh theih ang?  
 
KHÂIKHÂWMNA:  A mîte zînga Pathian lo chênzia tilangtu pakhat chu kòhhran chhûnga 
Kristâ rílrû \âwmpuina lo lang \hîn hi a ni. Chutiang chu kal sualte ngàihdamna te, tùndìn 
lehna tein lantîr a ni thei a, fiàhna leh hársátna húna ìnchhawmdâwl bâkah, ringtûte 

zîngah leh pâwnlam thleng pawha túm rênga ngìlneihna thíl tìh \hínnain a lang chhuak 
\hîn.  
 
ZÌRLAI 14    December 24-30, 2011  
KROS CHHUÂNGIN 
 
CHÂNGVAWN:  ―Kei erawh chuan kan LALPA Isua Kristâ Kros lo chu, thíl dang 

engmàh ka chhuâng lò vang, chutah chuan khawvêl hi ka tân khénbèhin a awm 
a, kei pawh khawvêl tân khénbèhin ka awm‖ (Galatia 6:14, ESV).  

 
SABBATH CHAWHNÛ  
Chhiâr Tûr: Galatia 6:11–18; Rome 6:1–6; 12:1–8; 2 Korin 4:10; 5:17; 11:23–29.  
 
Galatia bu zìrna chu kan ngàwrh ta hlê a, chû chu a lehkhathawn nìhphúng a nih vâng a 
ni. Kòh a nìhna te, a thúhrìl thútàk a hriatna [LALPÂ hnên a\anga a dàwn a nìh chu vawi 
duai lo a sawi a] avâng tein Paula hian a lehkhathawn hi Thúthlúng Hlúi zâwlnei, khâng 
Isaia te, Jeremia leh Hosea-ten thâwkkhúmna dawnga \hahnem an ngai angin Paula‘n a 
ziak a. An húnlaia Pathian mîte hnêna ngénna ùrhsûn siam a, an kalsualna a\anga kîr tûra 
an ti \hîn ang khân, Paula‘n a húnlaia mîte chu a ngên a ni. 

An dìnhmùn boruak chu lo dang deuh pawh ni se, a tâwpah chuan Jeremia thusawi kha 
amâ húnlaia mîte tân a ni ang thovin Galatia mîte tân pawh bél theih a ni tho mai a, a 
thusawi chu:  ―LALPA chuan heti hian a ti, mifing chuan a fínna chhuâng sùh se la, mi 
chak pawhin a ropuina chhuâng sùh se la, mi hausa pawhin a hausàkna chhuâng hèk sùh 
se: a chhuâng apiang chuan hei hi chhuang rawh se, kei LALPA hi ngilnèihna te, rêldìkna 
te, felna te leia hmang \hîntu ka ni tìh mìn hriat a, min hriatthiamna hi: hêng thílte hi ka 
lâwmzâwng a ni‘ LALPAN a ti‖ (Jeremia 9:23, 24).  

Paula‘n kalsual hmang Galatia mîte hnêna a lehkhathawna a thúpui ber—Kristâ Kros 
hmâah bâk, khawi lai hmún dangah màh hian kan ‗ìnngàihropuina‘ hêng:  mìhríng fínna 
te, hausakna te leh thíltìhtheihna te chu engmàh a nìh lòhzia leh tlâktlâi lòhzia a lang fiàh 
ngai lo.  
 
SUNDAY    December 25  
PAULA KÙT NGÊI  
 
Galatia 6:11–18-a Paula‘n a lehkhathawn a khârna thû leh a lehkhathawn dangte a 
tìhtâwpna thû khâikhín la. Engtiang kawngtein nge a thúhmùn a, a danglam bawk? (Hêng 
bûa a tìhtâwp dân hi én la: Rome; 1 leh 2 Korin; Efesi; Filipi; Kolosa bâkah 1 leh 2 
Thesalonika.)  
____________________________________________________________  
____________________________________________________________  
 

Paula‘n a lehkhathawn a tìhtâwp dân hi a ìnang lo nual mai a, mahse chutianga lang tel 
deuh fo \hîn chu:  1) Mimal hrang hrang chìbaibûkna te, 2) fùihna thúhnúhnùng te, 3) 
mìmal nìhna bîk târlangtu (signature) te, leh 4) ìndùhsakna \awngkam te a ni. Hêng thíl 
hrang hrang a hman dân leh Paula‘n Galatia mîte hnêna a lehkhathawn a tihtâwp dân 
khaikhínin, danglamna thíl pahnìh langsâr deuh bîk a awm.  

Pakhatna, A lehkhathawn dangte ang lo takin, Paula‘n mimal chìbaibûkna a ziak tel lo 
tlát mai. Engati nge? A tîr lama chìbaibûkna/lâwmthusawina lo awm lo nên, hei hian 

Paula leh Galatia mîte kâr ìnlaichînna hi a duhawm vák lo a ni ang tìh a kâwk thei a. 
Paula hi hàwihâwm tak mahse tìhdân phúng pângngai zúi vék lêm lo a ni. 

Pahnìhna, Paula tìh \hín dân pângngaiah chuan lehkhathawna ziàh tûr hi amâ‘n a sawi 
a, midangin an ziàhsak \hîn a (Rome 16:22). Tichuan an zàwh hnûin, Paula‘n pen lâin an 
ziah bâkah chuan amah ngêiin thú tlêm a ziah záwm \hîn (1 Korin 16:21). Galatia-ah hi 
chuan chutiangin a ti vê lo tlat mai. Ziaktû hnên a\anga pen a lâkin, Galatia dìnhmùn chu 
a éngto êm avangin amah ngeiin eng emaw chén a ziàh záwm ta zâwk a. Galatia mîte chu 
an kawng zàwh âtthlâk tak an hawisanna tûra an hnêna ngénna a siam hmâ lòh chuan a 
pen a dàh mai thei lo a ni.  

Galatia 6:11-ah Paula‘n a lehkhathawn chu hawrawp hrâw pui puiin a ziak \hîn tìh a 
sawi a. Enge a chhan chiah kan hre lo. |henkhat chuan a hawrawp hrâw hrìm hrím thû âi 
mahin kùtziak fel thlárh a nìh lòhna chu a sawi ni zâwkin an ngai. An ngàihdân chuan 
Paula kùt kha tìhdùhdàh a tuarna lamah a kawm/khawng deuh emaw, puan in an siamna 
lamah a mâm vak lova, a kùtziak pawh a nàlh lo a nìh an ríng. Tûte emaw chuan a mìt 
fiah \hàt vak lòh vângin a nihte an ring bawk a. Chutiang ngàihdân chu a dik thei vê vê a, 
Paula khân thíl eng emawte a sawi uar dùhte dùhrêng vânga hrâw pui puia ziak a nìh 
hmêl a. Keini pawhin kan sawi uar dùh deuh laite chu a hnuaiah kan rîn emaw, kan ti sîn 
emaw, hawrawppuiin kan ziak emaw chu a nìh \hín hî!  

A chhan chu eng pawh lo ni se, Paula‘n a vaulâwkna leh zìlhna thûte hi a chhiartûten 
lo bengkhawn \ha ngei sê a dùh tìh chu a chiang. 
 
THÀWH|ANNÎ    December 26  
TÎSA THÍLTE CHHUANGIN  
 
Galatia 6:12, 13 chhiar la. Hêng chângah hian Paula‘n enge a sawi?  
____________________________________________________________  
____________________________________________________________  
 

A hmâ khân Paula‘n amah dodâltûte thukén leh an sawi chhan a thâwi deuhin a lo 
sawi tawh nâin (Galatia 1:7, 4:17), chiang lehzual zâwkin Galatia 6:12, 13-ah hian an 
chungchâng chu a sawi nawn leh ta a ni. A sawidân chuan ― ‗in taksaah uânpui tûr an 
neih theih nân‘ sèrhtan tûrin an tî che u,‖ (BI) tìh a ni. ‗Entîr tûr \hâ‘ tìh hi Grik \awngah 
chuan ‗hmêl \ha‘ ìnbél tìhna a ni a. Dik tak chuan ‗hmêl‘hmâi‘ tìh hi lemchangtûten an 
lemchan dân mìl zêl tûra hmaithinghâwng (hmêl dang) an ìnvuah ang sawina a ni.  

|awngkam dang chuan, Paula‘n hêng mîte hi lemchan thiam ang an ni a, mìpui lawm 
hlàwh an dùh \hîn. Châwimâwi nìh châk leh hmùhsìt nìh hlàuhna khawvêlah chuan, mî 
ngàìhdân tûr ngaihpawimawh hi a ngai \hîn a, khâng kalsualna zirtîrtûte pawh khân 
Galatia ram leh Jerusalem-a Juda Kristiante lawm hlàwh nìh an dùh a ni.  

Paula‘n chûng mîte thíl tùm pakhat chu târlangin—tìhdùhdàh nìh púmpèlh a ni. 
Tìhdùhdàhna tìh hi taksa lam in sawisakte pawh a ni thei a, chû âia nêp deuh zâwk 
ìnénsan leh hnàwhchhuah ang chîte pawh a ni thei. Paula leh midang \hàhnemngai zualte 
chuan a hmasa zâwk ang kha Judai ram vêlah nasa takin an kalpui a (Galatia 1:13), a 
hnúhnùng zâwk angte pawh hian Kristiante chu a ngháwng buai thei hlê.  

Juda sakhaw hruaitûten kùm eng emawti chhûng chu ram ìnrêlbâwlnaah hû an nei lian 
hlê a. Rome sorkar a\angin thúnèihna an nei a, chuvang chuan Juda hruaitu tamtak chuan 
annî nêna ìnlaichînna \hâ neih zui zêl an dùh bawk a. Gentailte chu sèrhtantîr a, an Juda 
dân (Torah) zâwm tûra an zìrtîr bawk avangin Galatiaa buaina siamtûte khân tualchhûng 
Judate thlâwp an hlàwh tlát mai a. Chutiang zârah chuan an tualchhûng sunagog-ah pawh 
zàlên takin thû an sawi theih phàh bâkah, Jerusalema Juda ringtûte nên pawh 

ìnkûngkàihna \hâ an nei thei lehzêl a. Chûng mîte chuan Gentailte zînga rawngbâwlna 
chu an ringhlèl deuh ta rêng a ni (Tìrhkòhte 21:20, 21). Eng emawti kawng chuan, 
chutianga an chêtna chuan Judate zînga an rawngbâwlna pawhin a thàwh chàk phah vê 
tho bawk a. Paula khân eng dìnhmùn pawh chu vei lo ni ta se, a sawi tum chu a chiang a: 
―Krista Isuaa Pathian ngaihsaka awm túmte zawng zawng chuan tìhdùhdàhna an tuar 
ang,‖ (2 Tim. 3:12, NKJV) tìh a ni mai.  
 
Khâng mîtena thíl dìk lote an zìrtîr chhán tak kha enge nia i rín? Kan fîmkhùr viau lòh 
chuan, thíl tìh chhan ‗|ha ber‘ pawh hian min hruai kâwi thei tìh enge hei hian min zìrtîr? 
Rílrù tluang leh \ha tak pûa thíl dìk lo i tìh hnúhnùng ber kha engtìk khân nge ni? 
 
THÀWHLEHNÎ    December 27  
KROS CHHUANGIN (Galatia 6:14)  
 
―Kei erawh chuan kan LALPA Isua Kristâ Kros lo chu, thíl dang engmàh ka chhuâng lò 
vang, chutah chuan khawvêl hi ka tân khénbèhin a awm a, kei pawh khawvêl tân 
khénbèhin ka awm‖ (Galatia 6:14, ESV) 
 

|henkhatten sèrhtan tûr an tìh tlát nachhan a târlan sak hnûin, Paula‘n a Chanchín |hà 
kén chu a tâwp nân a tlângpui chauhin Galatia mîte hnênah a‘n sawi nawn leh hrâm a. 
Paula tân chuan Chanchín |hâ hi lungphûm pahnìha ìnnghàt a ni a: 1) Kros laipuia 
nèihna (vs. 14) leh 2) tiamchàntîrna thúrín (vs. 15) a ni. Vawiin zìrlai hian a hmasa zâwk 
hi mìn thlûrpúi a. Keinî tûn kùm zabí 21-na húna chêngte tân chuan, a tîra Paula‘n Kros a 
sawiin (Galatia 6:14) mi a khàwih theih dân tûr kha kan manthiam thei mai tawh lo. 
Tûnlai húnah chuan Kristâ Kros hi kan châwisângin kan hmâng tlânglâwn ta riau va, mî 
rílrû pawh a \hazâwngin a chawktho viau \hîn. Paula-te húnlai kha chuan Kros hi thíl 
chhuânawm tak a ni háuh lo mai a, Juda hmùhsìt hlàwhte chuan khénbèh Krista 
[Hriakthìha] chu mi hnèh thei tak angin an ngai a, Rome hote erawh chuan khénbèhna 
chu an dùh lòh êm avangin Rome khua leh tuite hrèmna tûr angah pawh an ngai lo hial a 
ni. Hmânlai khawvêl kha chuan Krista Kros chu hmùhsìtna anga an ngàih \hínzia an 
lemziakah chiang takin an târlang a. Kùm zàbí hnìhna lamah pawh khân, an lemziakah 
pawh mìhring taksa sabengtúng lúpû khénbèhna angin an târlang. Kros hnuai, a  milem 
nêna inzawm sî chuan mi pakhat hian chìbaibûkin a kùt a phár a, chuta thú chuang chu:  
―Alexandera‘n a pathian chibai a bûk‖ tìh a ni. A sawi tum chu a chiang:  Kristâ Kros chu 
hmùhsìt leh nùihzàt a ni tìhna a ni. Chutiang ang boruak hnuaiah chuan Paula‘n huaisen 
takin ‗Kristâ Kros chu thíl dang zawng âiin ka chhuang a ni!‖ a ti ngam a ni.  
 
Kristâ Kros chuan khawvêl nêna an ìnlaichînnaah Paula tân eng danglamna nge a siam? 
Galatia 6:14; Rome 6:1–6; 12:1–8; Filipi 3:8.  
 

Kristâ Kros chuan ringtû tân engkimah danglamna a thlen a. Mahni kan ìnén dân a 
thlâk hláuh a, khawvêl nêna kan ìnkûngkàihna pawh a her danglam bawk. Hê khawvêl—
a sualna leh a chhûnga thíl zawng zawng nên (1 Johana 2:16)—Pathian dodâla díng a ni.  
Kristâ hnêna kan thìh tawh avangin, tûnhma lama kan chunga thúnèihna a nèih \hín anga 
min bâwih thei a ni ta lova, khawvêl tâna kan lo nùn \hínna pawh kan bânsan ta bawk. 
Paula thusawi dân hi zuiin, ríngtu leh khawvêl kâr pawh chu, ìnthìhsan tawnna ang a ni 
tûr a ni.  

Khawvêl nêna in ìnlaichînnaa nghawng nei tûrin Kros chuan enge a tìh tâk? Eng 
danglamna nge nangmâ nùnah a siam? I tâna thî, LALPÂ hnêna i ìnpêk hmâ nên tûnah i 
nùn chu enganga danglam nge ni ta?  
 
NÍLÃINÎ     December 28  
THÍL SIAMTHÀR  
 

Kristian nùna Krista Kros chu a laipui a nìhzia a sawi hnûin, Paula‘n a Chanchin |hà 
thúchah laipui pahnìhna:  Rínnaa thiamchàntîr chungchâng chu a sawi zúi a.  

Tûn kuartar chhûnga kan hmùh chhòh zêl tâk ang khân, Paula‘n sèrhtàn leh Chanchin 
|hâ hi a ìnkàlh tìh a sawi a. Chutichungin, chutiang tìh chu a do a ni lo. Sèrhtan kàlh 
zâwngin thú khàuh tak tak a sawi nâin (Galatia 5:2–4), Galatia mîte hnênah khân sèrhtàn 
lòh nìh ngáwt chu sèrhtàn nìh âia Pathian lâwmzâwng a nìhna a awm chuang lo tìh a sawi 
tho. Sèrhtan emaw tàn lòh emaw hrìm hrím hi a sawi tùm a ni lova, a khawi zâwk zâwk 
pawh chu chhandam hlàwh tùm nâna hmán theih a ni tho mai. Thlarau lam thílah chuan 
sèrhtan hian pawimawhna a nei hràn lo. Sakhuana dìk chu pâwnlam langthei thílah ni 
lovin, thìnlung lam dìnhmùn a ni zâwk a. Amah Isua ngêiin A sawi ang khân, mî hi pâwn 
lam landânah chuan ropui takin a lang pawh a ni thei, mahse chhûng lam chu a ràwih rù 
viau thei tho a ni (Matthaia 23:27).  
 
Thíl siam thàr nìh chu enge a awmzia? Galatia 6:15; 2 Korin 5:17. Engtín nge nangmah 
ngeiin a taka i lo chàn tâk?  
____________________________________________________________  
____________________________________________________________  
 

―Thílsiam‖ tìh sawina hi Grik \awng chuan ktisis an ti a, hei hian ‗thílsiam‘ mal (Heb. 
4:13) emaw, a nâwlpui (Rome 8:22) emaw pawh a kâwk thei. A khawi zâwk zâwkah 
pawh chuan, a thûin a kàwh chu Siamtû chêtna kha a ni. Chû chu Paula‘n sawi a tum tak 
chu a ni bawk a. ‗Thíl siamthàr‘ nìhna chu mìhríng han tìh mai theih chî a ni lova—
sèrhtanna emaw, thíl dang emaw hmanga tìh theih pawh a ni lo. Hetiang hi Isua kha 
chuan ‗pianthàrna‘ tiin a sawi a (Johana 3:5–8). Hei hi chunglam tìh niin, Pathianin 
thlarau lama thí tawhah khân thlarau lam nùnna chu a thàw lût a. Kawng danga Paula‘n 
rínnaa thiamchantîrna a sawidân a ni. 

Siam thar nìhna thíl paltlang chungchâng chu Paula‘n 2 Korin 5:17-ah chìpchiar deuh 
zâwkin a sawi a. Hê chângah hian, Paula‘n thílsiam thar nìh chu vân lehkhabûa nìhna 
thár neihna mai ni lovin, kan tûnlai nùn ngeia danglamna rawn thléntu a nìh thû a sawi. 
Timothy George sawi angin, ―pianthàrna thíl zawng zawng a huâm tel vék a: símna leh 
rínna lama hruaitu Thlarau Thianghlím tìhthàrna hnathawh te, nî tìna tìnùng leh châwm 
te, thianghlìmna kawnga \hàn chhòh zêl a Krista ánna neih chhòh deuh deuh zêl te a 
ni.‖—Galatia, p. 438.  

Thíl siam thàr nìhna chu, thiam min chàntîrtu chu a ni lo. Hetianga danglamna hi 
thiamchàntîr nìh tawhna awmzia lantîrna a ni zâwk a ni. 
 
NÍNGÃNÎ    December 29  
THÚSAWI HNÚHNÙNG (Galatia 6:16–18)  
 
Paula‘n ‗dân zâwmtûte‘ tâna malsawmna thû a sawi a (Galatia 6:16, NIV, NRSV). A hmâ 
thû bèhchhanin,  eng ‗dân‘ nge Paula‘n sawi nia i rín?  
____________________________________________________________  
____________________________________________________________  



78 
 

 
Heta ―dân‖ tîa lèhlìn hian a kàwh chu tiang ngîl tak emaw, mistiriten thíl tèh nâna an 

hman \hín hmàwlh ang chî sawina a ni. Hê thû hi thíl hlùt dân tèhfunga kan hmán sawina 
a lo ni ta a. Entîrnân, mîin Thúthlúng Thár bûte chungchâng an sawiin, Thúthlúng Thár 
bu 27 an sawi a ni \hîn a, chûng chu kòhhran thúrín leh thíltìhte tehfung tlinga ngàih a ni. 
Chutiang chuan, zìrtîrna chu ‗tèhnaa tlìng‘ zo lo a nìh chuan, hnâwl a ni mai \hîn.  
 
―LALPA Isuâ Chhínchhiahna‖ engte nge Paula‘n a taksaah a pùt? Chutiangte avang chuan 
tûmahin an tibuai tûr a ni lo tia a ziah hi eng a tìhna nge? Chhân nân Galatia 6:14 hian min 
pui thei em? Galatia 6:17; 2 Korin 4:10; 11:23–29.  
____________________________________________________________  
____________________________________________________________  
 

Chhínchhiàhna tìh hi Grik \awng chuan stigmata a ni a, chû chu English-in stigma an 
ti ta a ni. Paula hian bâwih neitûten an bâwihte chhínchhiàh nâna an chhùt \hín chu a 
rilrûah a ngàihtuah pawh a ni maithei e. Mi \henkhat chuan an sakhuanaa an ìnpêk 
zàwhzia entîr nâna chutiang lo chhú tâwkte pawh an awm tho bawk. Eng pawh ni se, 
―LALPA Isuâ Chhinchhiahna‖ a tìh hian Paula‘n tìhdùhdàhna leh harsatna tawh vanga a 
taksaa ser awmte a sawi a ni ngei ang (2 Korin 4:10’ 11:24–27). A hmêlmâte khân 
Gentail piangtharte chu Juda sakhuanaa an ìntùklùhzia entîr nâna sèrhtàn chhínchhiàhna 
pú ngêi tûrin an náwr a. Mahse Paula chuan tû chhiahhlàwh nge a nìh chhínchhiàhna a pû 
a ni tìh a sawi a, a tân chuan chû bâka Kristâ tâna rínawm lehchuân ngàihna vak a awm 
lo. . . . A LALPÂ tâna rawng a bâwl laia hmêlmâte kùt a tuarna tlùka Kristâ tâna a ìnpêk 
zàwhzia sawi chiang thei dang a awm chuang lo.‖—Ellen G. White Comments, The SDA 
Bible Commentary, vol. 6, p. 989.  

 
Isua i rínna vanga i taksaah emaw thíl dang pawh ni se, ‗chhínchhiàhna‘ i pùt chu engte nge 
ni? I rínna avangin enge i tàwrh/chân tâk?  
 
ZÌRTÃWPNÎ    December 30  
ZÌRZÂUNA:  ―Kalvari Kros hian chona siamin, khawvêl leh hrèmhmùn thúnèihna chénin 
a la tùdai vék ang. Kros chu chàkna zawng zawng fâwkkhâwmna a ni a, chuta \ang chuan 
a chhuak leh bawk \hîn. Thíl hîp khâwmna hmúnpui a ni a, chutah chuan Kristan A nùn 
chu mìhríngte tân A hlân a. Chû chu mìhríngte hi a tîra an dìnhmùn \hafamkima awmtîr 
lehna tûr a ni. Nî e, chûbâk pawh a ni, nungchang \hafamkìm hláuh chàntîrna tûr, hnèhtû 
âia ropuia siamna tûr a ni. 

―Kristâ chàkna zâra Pathian leh mìhringte hmêlmâ hnèhtute chuan, vân rorêlna hmúna 
vân angel suala tlù vê lote dìnhmùn âia sâng zâwk an luàh ang. Krista chuan, ‗Kei, Kei hi 
lei atâ khâikâna ka awm chuan, mî zawng zawng keimâ lamah ka hîp ang,‘ tîin a puang a. 
Kros hian amâ hlâwkna atân hûhâng a nèih lòh chuan, hûhâng a siam a ni. Chhuân lo 
awm zêlah, tûn hún atâna thútàk chu tûnlai thúdìk anga târlan a ni chho zêl a. Kros 
chunga Krista kha zàhngaihna leh thútàk ìntàwhna, felna leh remna ìnfàwhna hmún a ni. 
Hei hi khawvêl tìhchêt theihna hmanrua ber chu a ni (MS 56, 1899).‖—Ellen G. White 
Comments, The SDA Bible Commentary, vol. 6, p. 1113.  
 
SAWIHO TÛR:  
Paula‘n Pathian khawngaihna hmanga a lehkhathawn bùl\anna leh a tâwp khâr nâna a 
hmán pawimawhna enge i hmùh? Khâikhín tûr: Galatia 1:3 leh 6:18.  
Paula‘n ‗khawvêl tâna khénbèh‘ (Galatia 6:14) tìh thû a sawina êng a\angin, Kristiante 
hian tûnlai khawvêl nên engang ìnlaichînna nge an nèih tûr ni ang? Khawvêl tâna thí tawh 

an nìh chuan, Kristiante hian hêng chhèhvêl thíl te, hnam ìnlâkbíngna te, fatìhtlâk leh thíl 
dang dangah hian engang rílrû pú tûr nge an nìh ang?  
Engtín nge mimalin Paula sawi ang ‗thíl siam thàr‘ nìhna kha an chàng tìh an ìnhriat 
theih ang?  
Tûn kuartar chhûnga in zìr tâkte kha bèhchhànin,  hêng thíla Paula ngàihdân chu engang 
nge ni:  dân, dân thíltìhte, rínnaa thiamchàntîrna, thúthlúng hlúi leh thár, Kristâ 
hnathawh, Kristian nùnphúng?  
 
KHÂIKHÂWMNA:  Sakhuana dìk chuan pawnlam chêtdân ni lovin thìnlung chhûng 
dìnhmùn lam a ni zâwk. Pathian hnêna thìnlung kan hlanin, mìmal nùn chuan Kristâ 
nungchang a târlang chiang tial tial ang (rínnaah a \hang zel ang). Thìnlung chu Kristâ 
thúnùnna hnuaia tùklùh tûr a ni a, chutiang a nìh chuan thíl dang zawng pawhin a zui vê 
mai dâwn a ni. 
 
 


